
KAYAKNU NAI MATEUS YOM

JESUS MEMETUD ONILAG

IImu amu Jesus Kristus memetapud budulkad
dilag nai. Jesus Nug am Dawit budub, Dawit nug

Abraham budub. 2 Abraham beka Isak. Isak beka
Jakop. Aria Jakop bekod Juda awakud amakud

ele. 3 Juda bekod Peres Sira ele. A anilah amu
Tema. Aria Peres beka Hesron. Hesron beka
Aram. 4 Aram beka Aminadap. Aminadap beka

Nason. Nason beka Salmon. 3 Salmon wau Rahab
ele bekalah Boas. Aria Boas wau Rut ele bekalah

Obet. Obet beka Jesi. 6 Jesi beka king Dawit.

Amu Dawit wau Batsiba ele bekalah Solomon.
Batsiba nug tatam Uria wau dayom. 7 Solomon
beka Riaboam. Riaboam beka Abaisa. Abaisa
beka Esa. 8 Esa beka Jehosapat. Jehosapat beka
Joram. Aria Joram beka Asaia. 9 Asaia beka Jotam.
Jotam beka Ahas. Ahas beka Hesekaia. 10 Hesekaia
beka Manase. Manase beka Emos. Emos beka Jo-
saia. 11Josaia bekod Jekonaia amakud ele. Ahilag
haenpa ahilag tape naknu Israel ag Babilon mani
guitak oopa nona daapig.

12 Babilon mani guitak oopa nona daanna,
Jekonaia nug Sailtiel menuom. Sailtiel beka Ser-
ababel. 13 Serababel beka Abiud. Abiud beka
Elaiakim. Elaiakim beka Esau. 14 Esau beka Sedok.
Sedok beka Ekim. Ekim beka Elaiat. 15 Elaiat beka
Eliese. Eliese beka Matan. Matan beka Jakop.
16 Jakop beka Josep. Josep amu nug Maria gamu.



Mateus 1:17 ii Mateus 1:25

Maria nug Jesus menuom. Jesus Nug am Kristus,
Kayak Nug tituanom.

17Nai anam aaku amunu Abraham budub udiak
Dawit batak amu alag eb qak 14. Aria Dawit udiak
Babilon mani guitak oopa nona daapig batak amu
ele alag eb qak 14. Aria Babilon mani guitak oopa
nona daapig udiak Kristus doum batak amu ele
alag eb qak 14.

MARIA JESUS MENUOM

18 Anam amunu Jesus Kristus nuhig menuaknu
nai am inam. Josep nug Maria aokunu baeg adaeg
daye uke, layam daapid amge a nug ii aopidpa
Maria nug Kayak Oudipa oo ele daye anidpig.
19 Antegeg amu Maria gamu nug am danab tutuku,
oo doyak eleamununug Maria udanak metak uua,
nug lokumakpa Maria uukunu dab meum.

20Josep nug amunu dab mak awewe amu tugan
tulpa Nadinu engel nug gumita neum. Na amu
nug aum. “Josep, Dawit beka, na ah nahip Maria
amu aokutnu aib badame. Doye! Kayak Oudi Nug
nuka nid amu metom. 21 Nug geha nid danab
aoku amu na Nug onig Jesus atadkut. Adinu? Nug
geha nuhikud danab ah oh amu, ag ahilag hipunin
waapa daamnanu Nug ag edua diiku,” awa aum.

22 Keeke amu oh am propet laa Kayak ode
awa, nai matiom, nai amu elele medakunu beum.
Propet nug inam aum. 23 “Doyeg! Ah laa nug
danab laa ele ii niipid amge nug oo ele daya,
nid danab menueb, ag Nug onig Imanuel akulag.”
Onig amu diig am Kayak ig ele daatem.

24 Aria Josep nug niiom aha, Nadinu Engel aum
amubia ha, ah nuhig awom. 25 Awe nug ele nakok

laa ii niipid, uke uke nid danab awom. Awe amu
Josep nug nid onig Jesus atadom.

2

HODOPAI MAGAU DANAB AG JESUS
ANIDKULAGNU UDIPIG

1 Maria nug Juda wanpa Betlehem apa dayaya,
Jesus menuom. Haen amu Herodes okai nug king
dayeye, nug menue amu hodopai magau danab ag
aam bedepanu ahan udin, Jerusalem bena apig.
2 “Nid nakok laa doum, Nug Juda dilag king amu,
Nug adepa daate? Ig nuhig hodopai aam bedepa
anidta, Nug binag mekunignu udimut,” aon apig.

3 Aon aeg amu king Herodes okai nug nai amu
doya otaie, Jerusalem danab ah oh ele otaipig.
4 Otaieg amu Herodes okai nug Israel dilag do
mehuqgak danab amu mana metak danab okai ele,
amu oh gqag maata, ag od mata aum. “Kristus Nug
ab atenpa beku?” awa aum. 56 Awa a amu ag
apig. “Kayaknu propet nug amunu nai inam yom.
‘O Betlehem, na Juda wanpa ab laala bia iita. Na
am onin ele, nahippa geha danab okai beku amu
NugIsraeldanab ah dahilad gumadku.’ Nug anam
yom amunu ig dootem, Nug Betlehem, Juda wanpa
beku,” aon apig.

7 Ag anam aeg amu Herodes okai nug nai
amu doya, nug lokumakpa aam bedepanu danab,
hodopai magau, ag odelagpa hodopai amu haen
ganebnab ba dayom am nug ag od mata doyom.
8 Doya amu nug he, ag Betlehem gokulagnu heegeg,
nug ag amelagpa aum. “Ag gona, nid nakok amu

pehetan matin anidna amu udin apeg, da ele uken,
Nug binag mekul,” awa aum.

9 Awa a amu ag Herodes okainu nai doy-
ona, ahan gonana amu ag hodopai, aam bedepa
anidpig ele amu, nug anuqga uka, lag nid nakok
niiom, lag amupa bopala dayeye anidpig. 10 Ag
hodopai anidna, ag oolag huana gamag ahe, 11 ag
lag oopa nona, nid nakok Nug anig Maria ele
anatpig. Anatna amu ag dup nona, gatelag qaun
ona, nid nakok binag mepig. Mewona amu
ahilag batam hipana, gol amu goden adit onilah
prankensens mir ele, mutudig ahilah pide pide,
amu ele medapig. 12 Metona ag niiegeg amu
tuqgan tulpa Kayak ag edun Herodes okai topa ii
gomananu aum amunu ag edun, ib laa aon, ag
apalagpa gopig.

JOSEP NUG WAU NID ELE DIIATE IGIPTA
GOPIG

13 Ag ukaeg dimpa Nadinu engel tulpa Josep
amegpa aum. “Na ahan, nid nakok anig ele di-
iatna, oolna Igipta wanpa gona, apa daape, da
na edun udikutnu api doona amu udikut. Adinu?
Herodes okai nug nid nakok matia anta gekunu
hete,” awa aum. 14 Awa a amu Josep nug tugan
amupa aha, nid nakok anig ele diiate, Igipta
gopig. 15 Gona Igipta apa daaegeg, Herodes okai
mauhom. Keeke amuam propet laa nug Kayak
ode awa, nai matiom, nai amu elele medakunu
beum. Propet nug inam aum. “Nid dahil Nug
Igipta dayeye, da Nug onigpa ei udiom,” awa aum.

HERODES OKAI NID NAUNAU KUDUM AQE
MAUHPIG

16 Anam aaku amge Herodes okai nug ii
mauhom haenpa, magau danab ag edun gopig,
haen amupa nug ag bupuidpig doyom amunu
nug opodi huanak be, nuhikud daup he gona,
Betlehemnu nid naunau amu Betlehem talilitak
ab naunaupanu oh ele, ahilag mad adit amu laa

ag mad adit ii awom ele, magau danab hodopai
dig mena anidpig bia doyom, amu oh human
aqapig. 17 Agapig amunu propet Jeremaia nai laa
matiom amu, nuhig nai amu elele metom. Nug
inam aum. 18 “Ag baag laa Rama abpa doopig.
Qanak baag nadi, ewak baag oo doyak ele doopig.
Rahel nug nid nuhikudnu gayom amu danab oh ag
nug hepeg 0o mekunu iitanab. Adinu? Nid nuhikud
oh mauhadpig.”

JOSEP WAU ELE NID NAKOK ELE EDUN UDIPIG

19 Aria Josep adi ag Igipta gona daaegeg,
Herodes okai nug he, Betlehem dilag nid naunau
oh mauhpig, haen amu dimpa Herodes okai nug
mauhe, Kayaknu engel tulpa Josep gumita doum.
20 Nug doa Josep amegpa aum. “Danab ag nid
nakok qekulagnu hepig ele aaku mauhpig amunu
na ahan, nawaatnid nakok ele diiatna, edun Israel
uke!” awa aum. 21 Anam a amu Josep nug aha, nid
nakok anig ele diiate, edun Israel gopig. 22 Gopig
amge Josep nug Herodes okai beka Akelias, nug
mameg abenab awa, Juda dilag king dayeye doya,
nug apa ukaknu oo badom. Oo badede amu tugan
tulpa Kayak Nug Josep Juda wanpa gomanu,
“Aib,” aum amunu nug aha, Galelia ukom. 23 Nug
uka, ab laa Nasaret apa ta dayom. Amupa propet

laa nug nai yom amu elele metom. Nai amu inam.
“Ag nuhignu, Nug am Nasaret danab,” akulag.

3

LAYATAK JOHANES NAI MEHUQOM

1 Haen amupa Layatak Johanes nug aha, Juda
wanpa atu tadakpa uka, nug danab oh amelagpa
nai mehuqom. 2 Nug nai mehuqaqga inam aum.
“Kayaknu do madodnu haen miag daate amunu ag
oolag eduad!” awa aum. 3 Anuka propet laa onig
Jesaia nug Johanesnu inam matia aum. “Danab
laa atu tadakpa dayaya, danab amelagpa nai inam
mehuqa ewa aku, ‘Ag hipunin ahilag di metana, ag
oolagpa Nadinu ib babaiteg!’ ” awa yom.

4 Johanes nug lamen kamel udigpa hak amu
ma, nug imuagpa matagid dod gadapa hak amu
ele tagtom. Nuhig e amu atupanu upuh lepu, tap
ele. > Amunu haen amupa Jerusalem danab, Juda
danab oh amu ab laala, Jodan le guguitak daapig
ele amu, apan danab oh ele ag Johanes gumidna
gopig. 6 Gona, hipunin ahilag miag aegeg, Johanes
nug Jodan lepa layatom.

7 Layatete amu do gumak danab-Parasia amu
do gumak danab-Sadusi ele ag layatak aoglagnu
kudum ukaeg, Johanes nug ag anata, nug ag ame-
lagpa inam aum. “Ag am danab nau, mat bia.
Aun aum amunu ag hipuninnu bu aqak, Kayak
epegpanu udite amu, ag amu ii aomnanu hamu
udipig. Ag oolag ii edueb ag aoglag ® amge ag oolag
edueb, kobol ena dim lamidna, ag ahilag ehed
haknu nob amu ii aomna. 9 Am laa ele amu ag
oolagpa dabmakimuaib aopig. ‘Abraham nugam

ig mamenig, nug am danab tutuku, ig nug budub
daatem amunu nuhig hak enapa ig ehed ii aomta.’
Da ag amelagpa genab atem, Kayak Nug men imu
ag edun, Abraham bekod daaglagnu hekunu elele.
10 Amunu ag anteg! Epediak haen am miag. Ad
meu ii ote amu nug mameg o qiie, ab adupa maoe
te eote, amubia danab nug ena ii hete ele amu,
nuhigpa anamib beku.

11 Ag oolag eduomnu eponak keeke amuam da
ag lepa layadtem amge danab Nug da dimulpa
udite amu nuhig gagatag amu dahil edidte, Nug am
danab okainab, da am okai iita, Nug Kayak Oudi
amu ab adu elepa ag layadku. 12 Nug wit aeg
amu wit gada pide pide daakunu udat amu haknu
keeke babaitom daate. Nug udat amu ha, elelenab
mewowa, Nug wit meu amu e mak laka meku.
Mewowa, Nug wit gadaamu ab adu il qauhte elepa
maneb eoku,” awa aum.

JOHANES JESUS LAAITOM

13 Johanes nug udat anam heehe, haen amupa
Jesus Nug Galelia uua, Nug Johanes epegpa layatak
aokunu Jodan lepa ukom. 14 amge Johanes nug
Jesus am okai, nug nuka am okaiiita doyom amunu
nug Jesus amegpa aum. “Na da laaidkutnu elele,
ge atem he, na dahilpa udime?” awa aum. 15 A
am Jesus odepa awa aum. “Iita, gemu amu na
da ami bia hekut. I amupa kobol tutuku oh elele
metagnih,” awa aum. Awa a amu Johanes nug
Jesus ode dim lamitom. 16 Jesus layatak awa mala,
audam teete amu hab obata mete, Kayak Oudi Nug
ai upudil bia nuhigpa daakunu neene antom. 17 Ne
amu baag laa hab atannu ewa aum. “Imu am da

Bekalnab, da nuhignu ool mauhte. Nuhig haknu
ele amu da ool ena daate,” awa aum.

4

SATAN JESUS OO EEDOM

1Haen amupa Kayak Oudi Nug Jesus omala, atu
tadakpa, amupa Satan nug Jesus ehed hekunu 0o
eedkunu amu apa ukom. 2 Amu Jesus Nug ded 40,
tugan amun ele, e ii la, Nug enug qeum. 3 Enug
geeqge amu ehed haknu oo eedak danab nuhigpa
beum. Ba amu nug aum. “Na Kayak beka daatem
dayeb amu na ape, men imu bret bad!” awa
aum. 4Nug anam aum amge Jesus Nug inam aum.
“Kayak naipa yak inam daate. ‘Danab ah epaib
bau daanna ii oiteb. Iita, danab ah ag Kayak nai
ohpa bau daan oiteb, ” awa aum. 5 Nug anam a
amu Satan nug Jesus omala, Jerusalem uka, mana
metaklag atan te dayeye amegpa aum. 5 “Na Kayak
beka daatem dayeb amu na oolna no! Adinu?
Kayak naipa yak inam daate. ‘Na baen men yaa-
manu, Nug engel nuhikud amelagpa nahipnu ab,
ag na epelagpa mawidkulag,” ” awa aum. 7 Anam
a amu Jesus Nug aum. “Kayak naipa, nai laa ele
inam daate. ‘Na Nadi, nahip Kayak, Nug keeke laa
hekunu aum am genab hekutai o iitatai dookutnu
amu na Nug aib eedme,’ ” awa aum. 8 Anam a amu
Satan baula Jesus awa uka, qauko okainab igipa
meum. Mewowa nug wan oh, ahilag gumak aben
aben ele amu ahilkad keeke ena oh ele ipunitata
aum. 9 “Na da noolpa dup nona, gaten qaun ona,
da binal mepe amu da keeke imu oh medakul,”
awa aum. 10 Awa a amu Jesus Nug Satan amegpa

aum. “Satan na qe me! Kayak naipa yak inam
daate, ‘Na Nadiib binag me! Nug am nahip Kayak
amunu na nuhig udat aakuib hekut,” ” awa aum.
11Jesus Nug anam a amu Satan Jesus uuitom. Uuite
amu engel laala ag nena, Jesus ehanidpig.

JESUS GALELIA UDAT DIG MA HEUM

12Tesus Nug Johanes mani guitakpa mepig doya,
Nug aha, Galelia uka, Nasaret edita ab onig
Kapenaum apa dayom. 13 Kapenaum amu le
ameg Galelia hipegpa, laih Seblon Naptali budulti
daadpigpa daatom. 14Jesus apa oiyeye, Nug propet
Jesaia Kayak ode awa, nai matiom, nai amu elele
metom. 15 Propet Jesaia nug inam aum. “Wan
onig Seblon am wan laa onig Naptali ele, ib laa
yupa ukak amu a opatata gote. A Jodan le matada
ukak laihpa daatep. A am Galelia wan, a oolahpa

danab laihnu udiak kudum daateb. 16 Danab ah
apa daateb ele amu, ag gatatu oopa daanna amu

ag amahlak nadi anidpig! Danab ah gatatupanab

daapig amu amahlak ahilagpa ba malom!”
17Haen amupa Jesus Nug Galelia apa dig ma nai

mehuqgom. Nug nai mehuqa aum. “Kayaknu do

madodnuhaen miag daate amunu agoolag eduad!”
awa aum.

JESUS DANAB WADELE ONILAGPA E NUG DIM
LAMIDPIG

18 Jesus Nug anam nai mehuqaqa, Galelia le
ameg ihipa oiyaya, Nug Simon, onig laa Petrus,
Andreus ele, a am eamag, amu a ahilah uhui

eeheh anatom. A am kakai awak danab amunu a
uhui epid. 19 Anata amu Nug aum. “A doya, da dim

lamided! A anam heped amu da a danab diiaknu

udat ipuanatkul,” awa aum. 20 Nug anam a amu a
pahanab uhui uuya, Nug dim lamidpid.

21 Dim lamiteheh amu Jesus Nug nakok laa ele
le ihi mata wana amu Sebedi bekod Jakobus, Jo-
hanes ele anatom. Jakobus Johanes ele a ele am
eamag. A amu a mamelah Sebedi ele ag ub atan
uhui bapaidnana daapig. Daaegeg Jesus Nug a
onilahpa e, 22 a pahanab ub uuya, mamelah ele
uuidya, Jesus dim lamidpid.

JESUS NUG NAI MEHUQAQA ODE DANAB
KUDUM ELE BAPALATOM

23 Jesus Nug danab amu onilagpa ewowa, Nug
Galelia wan ohpa oiyaya, Juda dilag nai doyak
lag laalapa ipuanatak udat heum. Nug Nai
Ena, Kayaknu do madodnu mehuqaqa, ode danab
bapalatata, keeke nau kudum danab ah bedulag
he nauhom amu ele bapalatom. 24 Bapalatete
ag Jesusnu Siria wan ohpa matieg, danab ah
ode diigdiig ele diin udipig. Laala ag bedulagpa
guitak doopig amu aria laala ag bedu mauhak
ele amu laala ag ebehilag mauhak ele amu oh
bapalatom. Aria laala ag oudi nau bedulag tagitak
ele amu Nug oudi nau amu lamatom. 25 Jesus
Nug anam heehe, danab ameg kudum Galelianu,
Dekapolisnu, Jerusalemnu, Judanu amu Jodan le
laihpanu ele oh Nug dim lamidpig.

)

JESUS QAUKOPA NAI MEHUQOM

1 Danab ah kudum Jesus dim lamitegeg, Nug
danab ah ameg nadi anata amu Nug qaukopa ta

dayeye, nuhig ipunitak awak danab Nug gumidna
udipig. 2 Udieg Jesus nai mata aum.

3 “Danab aun adi ag oolagpa, ag am elele iita
dooteb ele amu, ag ititak ena aopig daateb. Adinu?
Ag Kayaknu do madod oopa daateb.

4 Danab aun adi ag oolagpa hipuninnu guitak
dooteb ele amu, ag ititak ena aopig daateb. Adinu?
Ag oo mak aoglag.

>Danab aun adi ag wagai mak kobol ii heteb ele
amu, ag ititak ena aopig daateb. Adinu? Ag wan
imu oh aoglag.

6 Danab aun adi ag Kayak noobpa tutuku
daaglagnu oolagpa enug qak bia dooteb ele amu,
ag ititak ena aopig daateb. Adinu? Ag amu am bak
aoglag.

7Danab aun adi ag danab laa dilagnu oo gai iita
dooteb ele amu, ag ititak ena aopig daateb. Adinu?
Dimpa ag ehedpa daaglag amulaa ahilagnu oo gai
lita dooku.

8 Danab aun adi ag oolagpa opia awak ele amu,
ag ititak ena aopig daateb. Adinu? Ag Kayak
anidkulag.

9 Danab aun adi ag madod iki daateb ele amu,
ag ititak ena aopig daateb. Adinu? Kayak Nug
ahilagnu, “Ag am da bekalkad,” awa aku.

10Danab aun adi ag kobol ena heteb amge danab
laala ag amunu oo aeg bak doonna, ug madateb
ele amu, danab ag ena heteb ele amu ag ititak ena
aopig daateb. Adinu? Ag Kayaknu do madod oopa
daateb.

11 Ag da dim lamidteb amunu haen danab
laala ag ahilagnu nai nau anana, ag lamadnana,

nai ham bupuak kudumpa ag yaaladna heteb ele
amu, ag dahilad amu ag ititak ena aopig daateb.
12 Danab kobol nau amu heteb ele amu, anuka
ag alalkad ag Kayaknu propet bedulagpa ele anam
hepig amunu ag ahilagnu ele anam hepeg amu
aria ag gamalag ahebeb, ag oolag enaib dayad!
Adinu? Nob ahilag hab atan am okainab.

OOPA GENAB DOYAK AMUAM, YU, AMAHLAK
ELE BIA

13 Ag amu wanpan yu kalu bia daateb amge yu
kalu nug yu ubuhi iita dayeb amu atem heput,
nug edua ubuhi ele daaku? Yu kalu anam amu
nug udat iita. Danab ag gokadeg uke, tapan goteb.
14 Agamu wanpanu amahlak. Ablaa nug qaukopa
daate amu nug lokumak ii daate. Amahlak nuhig
amu honada, danab oh dilagpa gote. 15 Danab
ag ele amahlak amotna, tapidpa ii tonateb. Iita.
Ag balal atan meeg, amahlak nuhig danab laka
daateb amu oh amahlak madate. 16 Amubia ag
dahilad daateb ele amu, laala ag ahilag kobol ena
anidna, ag ag Mamelag, hab atan daate amu, Nug
binag mekulagnu, ag ahilag amahlak amu danab
amelagpa amahalad!

KAYAKNU DO NAI

17 Ag oolagpa da do nai amu propet dilag nai
ele hepi iita mekunu udimi aon aib apig. Da hepi,
lita mekunu ii udimi. Iita. Da elelenab medakulnu
udimi. 18 Da genab ag amelagpa atem. Nai amu
keeke oh bekunu ate amu keeke amu beebeb, hab
wan ele dayebeb, nai amupa yak nakoknab laa am
iinab getodma. 19 Amunu danab laipu laa nug do
nai laa heeb, iita mekunu haaha, nug amu danab



Mateus 5:20 xiii Mateus 5:26

laa ele amu ipuanadku amu nug onig Kayaknu
do madodpa amu nakoknab daaku amge danab
do dim lamitata, danab laa dim lamidkulagnu ele
ipuanadku amu nug Kayaknu do madodpa onig
okai ele daaku. 20Da tutuku ag amelagpa atem. Ahi-
lag hak tutuku do mehugak danab amu do gumak
danab-Parasia ele ii edadku amu ag Kayaknu do
madodpa nokulagnu elele iita.

21 Anuka ag alalkad ag nai aopig amu ag dooteb.
Nai amuam inam. ‘Na danab aib gepe mauhom,’
amu, ‘Danab laa nug danab laa geeb mauhku amu
nug hetodiakpa daaku.’ 22 Amge da ag amelagpa
atem. Danab laa nug layagnu opodi beeb amu nug
hetodiakpa daaku. Danab laa nug layag amegpa,
‘Na am genabnab danab nau, aku amu nug
hetodiak okai, onig Sanhidren, apa daaku. Amge
laa nug layag onig he nauhte amu nug mua laa
oh edatak, aben ehedpa gokunu hete. 23 Amunu na
nahip mana metaknu keeke aon, qadabpa gona, na
layap nug nahipnu nai ele daate dab mekut dayeb
24amu na nahip mana metak qadab guguitak mepe
dayebeb, tatam gope, layap ele oolah babaited!
Babaitoya, aria na edun gona, nahip mana metaknu
keeke main, Kayak mete!

25 Aria haen danab laa nug nahip ehed haknu
hetodiakpa meidkunu heebeb amuna hepe, a oolah
paha babaited! A ibpa goyaya amu na anam he!
[ita amu nug na epediak danab noobpa meidkutai.
Meiteb, epediak iki nug hetodiaknu daup laa epegpa
meiteb, daup amu nug na mani guitakpa meidku.
26 Meiteb amu da genab ag amelagpa atem. Na

mani guitakpa daanna, nahip ehed hak nob ohnab
edun medape, ag od matulpeg, dimitim dokut.

GAPAI KOBOL

27 Aria ag anuka ag nai laa aopig amu ag dooteb.
Nai amuam inam. ‘Na gapai kobol aib heme,
28 amge da ag amelagpa inam atem. Danab laa
nug amegpaib ah laa anta, nug ele oiglahnu dab
mete amu danab amu nug gapai kobol aaku heum.
29 Amunu na amen nadiap nug na hipunin hekutnu
eedidte dayeb amu na amen kehan maope ukad!
Na bedun laih iita ele dayebeb amu na padal mak
abenpa ii meidpeg am ena. Na bedun oh ena
dayebeb, padal mak abenpa gokut am ena iita. 300
na epen nadiap nug na hipunin hekutnu eedidte
dayeb amu na okulna maope ukad! Na bedun
laih iita ele dayebeb amu na padal mak abenpa ii
meidpeg am ena. Na bedun oh ena dayebeb, padal
mak abenpa gokut am ena iita.

EWAU OTADAK KOBOL

31 Anuka ag nai imu ele aopig. ‘Danab laa
nug wau uuidkunu hete amu nug udug laa ewau
okulaknu ya medaku,’ 32 amge da ag amelagpa
atem. Danab aun nug wau gapai kobol ii heum ele
amge danab nug ewau ahilah otadte, amu ah amu
nug danab laa aote dayeb amu nug gamu tatamnu
aaku he, ah nug gapai kobol hete. Aria danab nug
ah amu dimpa aote amu nug ele gapai kobol hete.

NAI GAGATAG QA MATIAKNU KOBOL
33 Aria da baula ele atem. Anuka ag alalkad ag
nai aopig am ag dooteb. Nai amuam inam. ‘Na
nainahip Kayak noobpa, keeke laa onigpa gagatag

getana, adi keeke laa hekutnu ame amu na aaku
he! Na nahip nai amu aib tipalme,” 3¢ amge da
ag amelagpa atem. Na keeke laa hekutnu anana
amu na nai nahip amu keeke laa onigpa gagatag
aib getame. Iitanab. Na hab onigpa nahip nai aib
gagatag qetame. Adinu? Amuam Kayaknu aben.
35 Laa ele na nahip nai wan onigpa aib gagatag
getame. Adinu? Amu ele am Kayaknu. Aria na
nahip nai ab okai Jerusalem onigpa aib gagatag
getame. Adinu? Jerusalem amu King nadinu aben.
36 Amu laa ele na nahip nai na ikin onigpa aib
gagatag qetame. Adinu? Na hepe, na ikin udug laa
aaku hakab o hin qak bekunu elele iitanab. Kayak
nuka hekunu elele. 37 Ag iita anaknu amu iita
tutuku aig! Genab anaknu amu genab tutuku aig!
Anam anak aakuib am elele. Am ag nai baula ele
tudidna maditeb amu, amuam Satan he bete.

EHED HAK NOB MAKNU

38 Aria ag anuka nai laa aopig amu ag dooteb.
Nai amuam inam. ‘Danab laa nug na amen heeb
nauheb amu na ele nug ameg hepe nauhad! Laa
nug na aen (iia aweb amu na ele nug aeg qiin
awe!’ 39 Amge da ag amelagpa atem. Aun nug
ahilagpa ehed anam bia heeb, ag nuhigpa nob aib
mepig. Am inam bia. Danab nug na hipen laih
matadeb, na nob nau aib edun metame. Iita. Na
hipen laih ele edun mete! 40 Aria danab nug na
hetodiakpa meita, lamen nahip aokunu heeb am na
saket ele mete! 41 Danab laa nug na ele mael laipu
gokulahnu gagatag dutunita heeb amu na ootpa aeg
bak ele aib heme. Iita. Na nug ele mael adit uked!
42 Aria danab nug keekenu na od meteb am na



Mateus 5:43 xvi Mateus 6:1

mete! Amu aun nug nahip men dodo awa, dimpa
nob medakunu od meteb am na medakut.

KEKED OO METAKNU

43 Amu ag anukanailaa ele aopig amu ag dooteb.
Nai amuam inam. ‘Na layapnu oot mauhku amge
na keked nahipnu amu na ootpa nau, ninig ele
doye!” aon apig. 44 Amge da ag amelagpa atem.
Ag ahilag kekednu amu ag oolag mauhad! Danab
laala ag nob nau aoglagnu apeg amu ag dahilad,
ag ahilagnu edun aib anam hepig. Iita! Ag ititak
ena ag mateg! Amu aun adi ag ahilagnu oolagpa
nau, ninig ele dooteb amu, ag kobol ena ahilagpa
heig! Amu aun laala ag ahilagnu awa awa qetak
nai matina, ehed hadteb ele amu, ag ag ehanadna,
ahilagnu unugqiteg! 4> Amupa ag Mamelag, hab
atan daate ele amu, ag Nug bekod daaglag. Nug he,
aam danab nau amu danab ena ele oh qadelagpa
nete. Neene Nug he, gu ele danab ag tutuku amu
danab ag tutuku iita ele oh dilagpa nete. 46 Amunu
ag danab ahilagnu oolag mauhte ele, amu dilagib
oolag mauheb amu ag adi nob ena aoglag? Am
takis awak danab ag ele anam heteb. 47 Ag lailkadib
humadnana amu ag danab laala amu kobol adipa
ag edadkulag? Iita adi ag ele amu heteb 48 amunu ag
Mamelag, Nug hab atan daate ele amu, Nug tutuku
elelenab daate, amubia ag tutuku dayeg!

6

DANAB EHANITAKNU NAI
1Laaele ag dab meig! Ahilag hak ena am danab
anadkulagnuib aib hepig. Ag anam hekulag amu ag

Mamelag, hab atan daate ele amu, nuhigpanu nob
ena ii aomna.

2 Aria na ham bupuak danab ag nai doyak laka
o litaib manpa ele danab ah ag binalag mekulagnu
heteb amubia ag mutub ele dadek danab aib
ehanadpig. Ag lokumakpa heig! Da genab ag ame-
lagpa atem. Ham bupuak danab amu ag hepig,
amunu nob ena aaku aon malapig. 3 Amunu na
dadek ehanadkutnu amu na epen naneh nug epen
nadiap udat hete amu aib doyom. 4 Na anam hepe
amu nahip oo doyak udat lokumakpa dayebeb, na
Mamen, Nug keeke lokumak oh anidte ele amu,
Nug nob ena edua medaku.

UNUQITAK KOBOL

5 Ag unuqidkulagnu amu ag ham bupuak
danab ag nai doyak lag oopa danab anadkulagnu
hipaidna daanna unuqidteb o iita ib okai daugpa
danab oh ag anadkulagnu heteb amubia aib hepig.
Da genab atem. Ag hepig, amunu nob ena, ag
aaku aon malapig. 6 Amge na unuqidkutnu amu
na lag oopa nona, od manona, na Mamen, Nug
lokumakpa daate amu, Nug unuqidpe, Nug keeke
lokumak oh anidte ele amu Nug nob ena na
medaku. 7 Amunu haen ag unuqgidteb amu ag
iita adi danab nai hamu kudum matinna unuqidteb
amubia aib hepig. lita adi ag ateb. ‘Ig nai kudum
madiput amu Kayak Nug dooku,” aon ateb 8 amge
iita adi ag kobol heteb amubia, ag aib hepig. Ag
ag Mamelag ii unuqiteb haenpa Nug ag keeke
ohnu tutu meteb ele amu, Nug doote 9 amunu ag
inam unugiteg! ‘Ig Mamenig, na hab atan daatem.
Na hepe, danab oh ag na onin, nug onilag laa oh



Mateus 6:10 Xviii Mateus 6:17-18

edadte doon, atannab human, dab menana oiyeg!
10 Na hepe, do madod nahip wan imupa dayad!
Na hepe, ig hab daup keeke dab menan heteb
amubia ig ele dim lamidtu! 11 Ig e megtem ele
amu gemunu ele meke! 12 Laa hipunin megteb,
ig uhuqta madatem, amubia na hipunin ihinig
uhuqgna meke! 13 Na ipun ena, ig nau hekunignu
eedak iitapa omaigna, Satan epegpanu awike! Do
madod, gagatag amu binag okai ele am hanhan
nahippaib daate, oo mak ena, gagatag oh ele.
Hanhan na binan ele daakut! Amen,” ” awa aum.
14Jesus Nug anam anana, Nug tudita aum. “Doyeg!
Ag danab ah laa dilag hipunin uhugna madapeg
amu ag Mamelag, hab atannu amu, Nug hipunin
ahilag ele uhuga madaku. 15 Amge ag laa dilag
hipunin uhugna ii madapeg amu ag Mamelag,

hab atannu, Nug ele ahilag hipunin uhuqa ii
matama.

KUD MA DAYAKNU NAI

16 Ag e oh lanaknu kud men daateb haenpa amu
ag idulag aib tigugudom. Ham bupuak danab ag e
oh lanaknu kud men daateb haenpa amu danab
laa oh ag anam heteb anidkulagnu amu ag heeg,
idulag tigugudte. Da genab ag amelagpa atem.
Ham bupuak danab ag hepig amu ag amunu nob
ena aaku aon malapig. 17-18 Amge danab ag na e
oh lanaknu kud men daatem ii doomnanu amu na
e oh lanaknu kud men daanna, na idun ihan, ikin
ge! Na Mamen, lokumakpa daate ele amu, Nugib
dooku. Na Mamen, Nug keeke lokumak oh anidte
ele amu Nug na nob ena edua medaku.

WAN ENUB QAG MAKNU NAI

19 Ag wanpanu keeke ena oh ahilagnu aib qag
mepig. Wan imupa amu keeke laala tiig ge, iita
mete amu keeke laala gauat laeg, iita mete amu
yabhoi danab ele ag ad lopadna keeke yab aoteb.
20 Amge ag ahilag keeke ena hab atan apa qag
meig! Hab atan apa amu tiig qak iita, gauat iita
amu yab danab laa ele ii daate. 21 Genab ag ahilag
keeke ena hab atan apa qag meig! Adinu? Aben
nahip keeke ena ena daate ele amu, na oot amupa
ele daaku.

22 Amu na amen amu na bedun laih laih oh
amahlak madate. Na amen am ena dayeb amu na

bedunlaihlaih oh am amahlak ele daaglag 23 amge
na amen am nau dayeb amu na bedun laih laih
laa oh am gatatu manak oopa daaglag. Amunu
amubia, na ootpa Kayak keekenu dab mekutnu
elele iita daatem dayeb amu na gatatu naunab
oopa daatem.

DANAB NUG DANAB ADIT DILAH UDAT 1I
HEMA

24Danab laipu nug gumak danab adit dilah udat
hekunu elele iita. Am nug laanu oo dayebeb, laanu
amu nug oopa nau, ninig ele dooku. Doyaya laaib
dim lamitata, laa amu di medaku. Ag Kayak udat
amu enub udat ele oh hekulagnu elele iita.

KEEKE KUDUMNU HIK QAK
25 Amunu da ag amelagpa atem. Ag ahilag e
lanaknu aib hik aqeb apig. ‘Ig adi lakunig? o ‘Ig
le adeku lakunig?” Amu ele ag bedulag keekenu
aib hik aqgeb apig. ‘Ig adi mekunig?” Kayak ag
wan imupa oiglagnu bau matom amunu Nug bau
dayaknu keeke ele madaku. 26 Ag ai aakud anateg!

Ag e ii ebateb amu ag gag mena bakalenu ma laka
iimeteb amge ag Mamelag, hab atan daate ele amu,
Nug ai e madate. Ag Kayak amegpa ai iite edadteb?
27 Amu ag oolagpa aun nug wanpa dayaknu hik
geege, haen nuhig baula ele tudidte? Elele iitanab.

28 Am ag adinu lamennu dab mak huana aoteb?
Ag atupan bala bena daateb amu anateg! Ag atemu
beteb? Ag udat ii heteb amu ag lamen ele ii heteb
29 amge da ag amelagpa atem. Anuka Solomon
dayeye, nug bedupa lamen nuhig bala enanagnab
kudum metom amge nug nuhig bala amu atupan
bala editak laa iita. 30 Ag anteg! Gikidah gemu
wanpa bete amu buti laatu amu ag okulna maoeg,
ab adupa ta eote ele, amuam keeke hamu amge
Kayak Nug bala madate. Nug anam hete amunu
ag anidna autna aweg! Kayak Nug gikida amu
elele gumadte amunu Nug ag elenab gumadku. Ag
oolagpa genab nakokib dooteb. 31 Amunu ag aib
dab mak kudum aon, ‘Ig adi lakunig? o ‘Igle adepa
lakunig? o ‘Ig lamen adeku aognig?’ apig. Iita!
32 Amuam iita adi ag am keeke amu ohnu dab mak
kudum aoteb amge ag dahilad amu ag Mamelag,
hab atan daate ele amu, Nug ag keeke amu oh
aoglagnu doote. 33 Amge tatam ag Kayaknu do
madodnu amu kobol tutuku ele aoglagnu anuqak
doopeg, dimpa Nug ag keeke laala ele madaku.
34 Amunu ag keeke buti laatunu ele aoglagnu hik
aib aqom. Butinu amu nuka pide nuhig keekenu
dab meku. Am ug laa ded amupa beku amu ded
amunu aakuib beku.

7

LAILKAD HETODIAKNU NAI

1 Ag nob nau gagatagnab aomnanu amu ag laa
dilag ag nob nau gagatag aoglagnu aib dab mepig.
2 Adinu? Ag hanhan laa ag nob gagatag aoglagnu
dab mekulag amu ag ele nob gagatag aoglag. Ag
danab melemel madateb amu melemel amupaib
geha ag mataglag. 3 Adinunalayap amegpakinipan
hupu nakok daate amunu na neegtem amge na
naka amenpa, ad maha okai daate amu ii dab

medatem? 4 Am atemun na haen oh ad maha
amenpa dayeye amu na layap amegpa kinipan

nakok amu aokutnu atem. 5 Na am ham bupuak
danab! Tatam na ad maha okai na amenpa daate
ele amu mautpe na ukeb, pehetan neegnana amu
dimpa na layap amegpa kinipan amu maute!

6 Qai ag edun emaladmananu amu ag ahilag
keeke opia awak ele aib madapig. Amu laa ele bo
ag baelagpa tapamnanu amu ag ahilag kalele ena
ena amu aib madapig.

DANAB UNUQITAK GAGATAG HEKUNU NAI

7-8 Ag Kayak keeke enanu unuqiteg! Ag anam
hepeg amu Nug ag madaku. Ag keeke ena matieg!
Ag anam hena amu ag anidkulag. Ag od qeqaleg!
Ag anam hepeg amu Kayak Nug matula medaku.
Amu aun nug Kayak keeke enanu unuqidte amu
nug aote. Aun nug keeke ena madite amu nug
anidte. Aun nug od geqalte amu Kayak Nug od
matulte.

9 Nid nakok laa nug mameg amegpa bret
medakunu ate amu mameg nug mente medate?
lita. 10 Am nid nakok laa nug mameg kakai
medakunu ate amu mameg nug mat naute

medate? Amu ele iitanab 11 amunu nau adi ag
bekalkad do keeke ena madateb, amupa ig dootem,
ag Mamelag, hab atan daate ele, Nug danab
nuhignu unuqidteb amu Nug genab keeke ena
do madaku. 12 Anam amunu ag dahilad amu ag
kobol aten danab ah ag ahilagpa hekulagnu oolag
daate ele amu, kobol amuib ag danab ah dilagpa
heig! Do nai amu propet dilag nai ele amuib
ipunigkunu daate.

BAUKLEL IBNU NAI
13 Ag od nakokpa noig! Ib okai padal mak

abenpa gote ele amu, nuhig od am okainab am
danab ah kudum ag ib amu dim lamidteb. 14 Amge
ib bauklel abenpa ukak amu nuhig od am nakok
amu ib am hogog doak amunu danab ah laipu
laipuib ag ib amu anidna goteb.

PROPET HAM BUPUAKNU NAI

15 Ag propetham bupuak dilag dab meig! Propet
ham bupuak ag, ‘Da Kayak ipu ipunadtem,” aon
ateb amge amuam nai ham bupuak. Propet ham
bupuak ag gqai nau nug sipsip emala lakunu, sipsip
gada awa ma, sipsip oolagpa oite amubia oiteb.
16 Ag ahilag hak amupa geha meu anidna dooglag.
Danab ah ag grep meu amu mudi qaun elepanute
aoteb? O ag ad pig meu amu ud gqaun ele amupate
aoteb? Iitanab. 17 Ad oh ag nauhak ita, enaib daateb
amu ag meulkad ena oteb amge ad laa ag nauhak
ele amu, ag meulkad nau oteb. 18 Amunu ad ena
nug ad meu nau ii ote, aria ad nau nug ad meu ena
ii ote. 19 Am ele ad oh, ag meu ena ii oteb ele amu,
danab ag wadna, ab adupa akaeg ta eote. 20 Amunu
ag propet ham bupuak, meu ahilagpa anidkulag.

21 Danab ah ag dahilnu, ‘Nadi, Nadi,’ ateb ele,
amu oh ag dahil do madod oopa ii nomana. Iita.
Danab nug da Mamel, hab atan daate ele amu,
nuhig dab mak dim lamidte ele amuib nug dahil
do madod oopa noku. 22 Anam daate amunu
hetodiak ded nadipa amu danab ah kudum ag
dahilnu akulag. ‘Nadi, Nadi, ig na oninpa Kayak
nai iite mehugmut? Na oninpa ele oudi nau iite
lamadmut? Ig na oninpa udat okai kudum laa
iite hemut?” 23 Ag anam akulag amge da haen
amupa miag api dooglag. ‘Da ag nakoknab laa
ii doyadtem. Ag Satan ehanitak danab amunu ag
uuidna ukeg!” awe akul.

JESUSNU NAI AWA OIYAKNU IPUNITAK NAI

24 Amunu danab nug nai dahil imu doya dim
lamidte amu nug danab laa doyak ele, nug men
atan lag heum bia daate. 25 Nug lag he amu gu na,
ui wa, ulah gagatag ele haaha, lag amu dutunom
amge ii na qeum. Adinu? Danab amu nug lag men
qadepa heum. 26 Amge danab nug nai dahil doya
ii dim lamidte amu, nug ootot danab, nug danab
laa ihi qadepa lag heum bia daate. 27 Lag he, gu
na, ui wa, ulah gagatag ele haaha, lag dutune, na
geum. Amu genab nug na ga nauha auta awom,”
awa aum. 28 Jesus Nug nai amu matia male, danab
ah ameg nadinab ag Nug nai matiom amunu dab
mak kudum aopig. 29 Adinu? Nug do mehuqak
danab nai ipuanadpig bia ag ii ipuanatom. Iita.
Nug danab onig ele bia nai ipuanatom.

8

JESUS DANAB LAA GADA ODE ELE BABAITOM

1Jesus Nug nai matia malowa, Nug qaukopanu
no amudanab ah ameg nadinab Nug dim lamidpig.
2 Dim lamitegeg, danab laa nug gada ode ele amu
nug Jesus noobpa uka, gateg gqaun wa, Jesus od
meta aum. “Na oot heeb amu na hepe, ode dahil
am iita meku,” awa aum. 3 Nug anam od mete,
Jesus Nug epegpa danab bedu ada, amegpa aum.
“Da ool anam daate, na ena daye!” awa aum.
Anam a amu pahanab ode amu iita me, danab nug
ena dayom. 4 Ena daye, Jesus Nug do nai gagatag
danab amu amegpa inam aum. “Na danab laa
amegpa, da na bapaidminu amu aib ame. Iita,
na gona, na bedun mana metak danab ipunidna,
na Mosesnu do ate bia, na dod main, Kayak mete!
Adinu? Danab oh ag amupa dooglag, na ode iita,”
awa aum. Jesus Nug do gagatag anam mewowa he
ukom.

DAUP 100 DILAG IK1 LAA NUG JESUSNU OOPA
GENAB DOYOM
5> Amu Jesus Nug uka Kapenaum te amu daup
100 dilagikilaaudia, Jesusinam od metom. 6 “Nadi,
dahil begheg danab nug baeg epeg mauhe, guitak
okai ele doyaya, laka uma niite,” awa aum. 7 A
amu Jesus Nug amegpa aum. “Da uken hepi, ena
daaku,” awa aum. 8 Amge ban danab dilag iki
nug aum. “Nadi, da am danab enate amu na udin,
da laul oopa nekut? Amunu na begbeg dahil ena
daakunu naiib a! Na anam naiib ape amu begheg
dahil edua ena daaku. 9 Da amu dootemnu diig am
da ele udat imunu danab okai waalagpa daaiyi, ag
da gumidegeg amu dahilad daup ag da waalpa ele
daateb. Amu da laa amegpa, ‘Na uke!” atem amu

nug gote. Aria da laa amegpa, ‘Na udie!” atem amu
nug udite. Am da dahil begheg amegpa, ‘Na udat
amu hel” atem amu nug hete amunu na naiib ape,
keeke amuam beku dootem,” awa aum.

10 Awa a amu Jesus Nug amu doya, Nug dab
mak kudum awawa, Nug danab ah ameg nadi
dim lamidpig amu amelagpa inam aum. “Da ag
amelagpa atem, da Israel danab oolagpa, oopa
genab doyak imubia am dalaa ii anidmi 11 amunu
da ag amelagpa atem. Geha danab kudum aam
bedepanu amu aam nodepanu ele ag Abraham,
Isak, Jakop adi ele Kayaknu do madod haenpa qag
mekulag 12 amge Israel danab ah kudum, ag oopa
genab doyak iita ele, ag gatatupa gokulag. Apa
danab ag gaanna, aelag ele kikidkulag,” awa aum.

13 Awowa Nug daup 100 dilag iki amegpa aum.
“Na enad uke! Na da beghbeg danab nahip
ehanidkulnu ootpa genab doome amu anam aaku
beku,” awa aum. Jesus Nug anam a, haen amupaib
ban danab 100 dilag ikinu begbeg danab edua ena
dayom.

PETRUS NOME
14 Ena daye amu Jesus Nug Simon laugpa noa,
Simon nome nug ode, bedu gakadak ele niieye
antom. 15 Anta Nug gumita wana, epegpa ada he,
bedu gakadak iita me, ah amu nug aha, e ahilag
babaitom.

JESUS DANAB AH KUDUM BAPALATOM

16 Aria aam no, uu doowo, danab ag ahan,
danab kudum oudi nau ele omaladna Jesus topa
gopig. Ukaeg, Jesus Nug laa oudi nau ele amu Nug
odepaib nai anana, oudi nau amu Nug aglamatata,

ode danab oh ele amu bapalatom. 17 Anam heum
amunu Kayaknu propet Jesaia, nug Kayak nai laa
aum amu nai amu elele metom. Nug inam aum.
“Nug nuka ihinig ode amu ug oh ele mawa ukom.”

JESUS DIM LAMITAKNU NAI

18 Aria Jesus Nug danab ah kudum ag Nug oo
metan talilidpig ele anta, Nug ipunitak awak danab
nuhikud amelagpa aum. “Ig le ameg matadta
laih upa gotu!” awa aum. 19 Awa a amu ag
gokulagnu daaegeg, do mehuqak danab laa doa,
Jesus amegpa aum. “Ipunitak danab, na adep
adep gokut amu da na dim lamidkul,” awa aum.
20 A amu Jesus Nug do mehuqak danab amegpa
aum. “Dod laa onig poks, biun bia, ag wan odepa
niiglagnu aben ele, ai ag ele ted ele amge Danab
Bekalag da amu da niiaknu aben laa iita,” awa
aum. 21 Anam a amu nuhikud ipunitak awak
danab laa nug Jesus amegpa aum. “Nadi, na ape
amu da tatam uken, mama boomoya, da eduen na
dim lamidkul,” awa aum. 22Nug anam a amu Jesus
Nug aum. “Iital Na da dim lamide! Mauhak adi, ag
dahil udat haknu dab ii meteb ele amu, ag mauhak
lailkad boomkulag,” awa aum.

JESUS ULAH AMEGPA A TO EToM

23 Awowa amu Nug aha, ub awe, nuhikud
ipunitak awak danab ag ele teeg gopig. 24 Ukaegeg,
ulah okai heehe, le ameg kodkod huan qa, ub tona
malom. Le anam heum amge Jesus Nug ubpa
niiom. 25 Niieye nuhikud ipunitak awak danab ag
Nug mad etan apig. “Nadi ig mauhmatanu, na
ehanike!” aon apig. 26 Ag anam aeg amu Jesus
Nug aum. “Ag adinu badateb? Ag oolagpa genab

nakokib dooteb.” Nug anam anana amu Nug aha,
ulah le ele dilahnu, a anam hemayanu amelagpa
a amu ulah nug iita me, le ele to eta, manin niiom.
27 Nug anam he amu ag dab mak kudum aonna,
aka aka apig. “Ulah le ele amu a ele danab imunu
nai dim lamidtep amunu am atemun? Nug am
aun?” aon apig.

JESUS NUG DANAB ADIT, OUDI NAU ELE, A
BAPALATOM

28 Aria ag gona, Galelia le ameg laih Gerasa
wanpa eedpig. Eedna Jesus Nug danab adit, oudi
nau qalatak ele, a matmatpanu Jesus gumidya
udieh anatom. A dakud meya autia aopid amunu
danab agib amupa oiyaknuiita. 29 Audiya, huanak
eya apid. “Kayak Beka, na ihinihpa adi hekutnu
udime? Guitak haen ihinih ii udiom amu na paha
guitak metakutnute udime?” aoya apid.

30 Anam aeh amu bo ameg nadi laa nakok uma
e lanan daapig 31 amunu oudi nau ag Jesus un-
ugidna apig. “Na ig lamigna doona amu lamigpe,
ig gota, bo oolagpa notu!” aon apig. 32 Aeg amu
Jesus Nug aum. “Ag ukeg!” Anam a amu ag
danab adit uuatna, ag gona, bo oolagpa nopig.
Noeg amu bo ameg nadi amu ag oolna huana
gona, aben oola noakpa, le amegpa nona, le lana
mauhadna malapig. 33Mauhadna malaeg amu bo
gumatak danab ag oolna gopig. Ag gona, ab okaipa
tena, keeke amu ohnu anana amu danab adit oudi
nau qalatak ele dilahpa kobol beum amunu ele
madipig. 34 Matieg amu danab ah ab okaipanu oh
udin, Jesus anidna, ag Nug ahilag wanpanu aha,
laih gokunu unuqidpig.

9

JESUS DANAB EPEG BAEG MAUHAK
BABAITOM

1 Aria Jesus Nug aha, edua ubpa ta, le ameg
laih Nug apagpa, Kapenaum ukom. 2 Uka, apa
dayeye, danab laala ag lailag ode, nug baeg epeg
mauhak ele, qadagadpa maon, Jesus topa udipig.
Udieg, Jesus Nug oopa genab doyak ahilag am
okai ele anta, Nug ode danab amegpa aum. “O
nan, na aib badame. Nahip hipunin oh amu da
uhuge medatem,” awa aum. 3 Nug anam a amu
do mehuqak danab apa daana, ag aka aka dab
makpa inam apig. “Danab imu Nug Kayak dabita,
awa awa qedate,” aon apig. 4 Ag dab mak amu
aoegeg, Jesus Nug nuhig dab makpa amu doya,
Nug ag amelagpa aum. “Ag adinu dab mak nau
anam aoteb? 5 Adi nai am anaknu ug iita? Hipunin
uhuga metaknu nai amute am ugiita o iita aha tapa
ukaknu nai, amutai am ug iita. Amu oh iita. Adit
oh am ug ele, danabib hekunu elele iita 6 amunu ag
Danab Bekalag da, da wan imupa hipunin uhugen
madakulnu gagatag ele, ag amu dooglagnu amu
da hepi aha goku,” awa aum. Jesus Nug anam
anana amu Nug edua ode danab amegpa aum. “Na
ahan, gadagad nahip aon laka uke!” awa aum.
7Nug anam a amu ode danab nug aha, qadaqad
nuhig awa, ag noolagpa dimitim wana, laka ukom.
8Ugeke amu danab ah ag Kayaknu ena doon, oolag
ele otaie, ag Kayak binag mepig. Adinu? Kayak Nug
danab udat amu hekulagnu gagatag matom.

JESUS MATEUS ONIGPA EUM

9 Aria Jesus Nug apanu aha oiyaya amu takis
awak danab laa onig Mateus, nug takis awak
laka dayeye antom. Anta Jesus Nug amegpa aum.
“Na dona, da dim lamide!” awa aum. Anam
a amu nug Jesus dim lamitom. 10 Dimpa Jesus
Nug nuhikud ipunitak awak danab ele ag Ma-
teus laugpa e laegeg, takis awak danab kudum,
hipunin danab kudum amu danab laa, ag Juda
dilag do oh ii dim lamidpig, amu ele kudum udieg,
Jesus amu nuhikud ipunitak awak danab ele e
lapig. 11 Ag e lanana daaegeg, do gumak danab-
Parasia ag anadna, Jesusnu ipunitak awak danab
od madapig. “Adinu ahilag ipunitak danab Nug
takis awak danab, hipunin danab amu danab ag
ihinig do oh ii dim lamidteb ele amu, Nug ag ele
oh daanna e lateb?” aon apig. 12 Aon aeg amu
Jesus Nug doya, amelagpa aum. “Danab ode iita
amu nug dokta topa ii gote. Iita. Danab nug ode
ele nug gote. 13 Amunu ag nai imu Kayak Nug
matiom, nuhig naipa daate amu anidna doyeg! Nai
am inam. ‘Da ag dod main medaglagnu ool ii daate.
Da ag laanu oolag gai iita dooglagnu ool daate.” ”
Anana Nug tudita aum. “Da hepi danab kobol
tutuku enaib heteb ele ag oolag edukunu ii udimi.
Iita! Da hepi danab kobol tutuku ena ii heteb ele ag
oolag edukunu udimi,” awa aum.

E OHNU KUD MEN DAYAKNU NAI

14 Aria Layatak Johanesnu ipunitak awak danab
ag Jesus gumidna gona apig. “Adinu ig amu
do gumak danab-Parasia ele ig hanhan e oh
lanaknu kud meta daatem amge nahip ipunitak
awak danab ag anam ii heteb?” aon apig. 15 Ag



Mateus 9:16 XXX Mateus 9:18

Jesus anam od metaegamu Jesus Nug aum. “Daam
danab nug ah aote bia. Aria dahil ipunitak awak
danab amu ag am da lailad. Amu ig dootem, nug
awak haen amu oo gamag ahak ele amunu danab
nug ah aote amu, nug laikud ele ag ug doonna, e
oh lanaknu kud mena daaglagnu iita. Ag oolag
gamag ahak ele amunu ag e ii uumna, ag lakulag.
Anam aaku daate amge ded laa dimpa ag lailag,
ah awom ele amu, nug laih ukeb, haen amupa
ag oolag ug ele amunu ag e oh lanaknu kud men
daaglag. Amu da ami. Da amu danab ah aote bia.
Dahil ipunitak awak danab ag am da lailad bia.
Da gemu ag ele daatem amunu ag e oh lanaknu
kud mena daaglagnu elele iita. Dimpa da gopi, ag
anam hekulag,” awa aum.

16 Nug anam anana amu Nug nai tuditaipuanata
aum. “Danab nug lamen gati bau awa, lamen
alagnu gido amupa tona ii koit-te. Nug anam heku
amu lamen bau ii ihak ele amu nug iheb, nakok
ma amu lamen bau nug lamen alag edeb, katida
gido okai ele daaku. 17 Laa ele danab nug grep
lepu bau, le itaknu dod gada alagpa ii inate. Nug
anam helo amu grep lepu nug titida heeb, dod
gada alag nug gagatag epom, okai mekunu elele iita
amunu nug aodeb, wain amu dod gada ele oh iita
mekulah amunu grep lepu bau amu le itaknu dod
gada baupa inaeg, a oh elele daatep,” awa aum.

IKI DANAB ADEG AMU AH LAMEN ADOM ELE
DILAH NAI _ _
18 Jesus Nug anam nai matieye, iki danab laa

Jesus gumita udia, gateg qaun wa aum. “Nid ahin
dahil nug geha iiku mauhkunu hete amge na gona,
epenpa adape, nug edua bau daaku,” awa aum.

19Nug anam a amu Jesus nug ele ukaeheh, nuhikud
ipunitak awak danab ele gopig.

20-21 Amu ah laa apa dayom ele amu nug kalam
gak ode mad tuelp haen oh anidtom. Iita ii metom.
Nug anam dayaya amu nug oopa, “Da lamen
nuhig nakokib adakul amu da ena daakul,” aum
amunu nug Jesus dimugpa gumita wana, lamen
daug adom. 22 Ade amu Jesus Nug edua neeka anta,
amegpa aum. “O adel, na oot gamag ahad! Na
ootpa genab doome amunu na ena daatem. Na oot
madod ele uke!” awa aum. Awa a haen amupaib
ah nug ena dayom.

23 Ena daye amu Jesus Nug iki danab laugpa
uka, Nug mahitak kobol diigdiig heegeg anatom.
24 Anata Jesus Nug aum. “Ag aheg! Nid ahin nug
ii mauhom. Nug niite,” awa aum. Awa a amu
ag Nug imidpig 25 amge Jesus Nug danab ah oh
lamatowa, Nug lag oopa noa, nid ahin epegpa ade,
nug edua ahom. 26 Ahe, nai amu wan amu ohpa
oiya malom.

JESUSAMELAH GADUAK ADIT, ODETUP LAAELE
BAPALATOM

27 Jesus Nug ab amu uua ugeke, danab adit
amelah gaduak ele Nug dim lamidyaya, onigpa eya
apid. “Dawit beka, na ihinihnu oot gai iita doye!”
aoya apid. 28 Anam aeheh, Jesus Nug laka no,
gaduak adit a Jesus topa udipid. Udieh, Nug a od
matom. “Da a ehanatkulnu elele oolahpa genab
dootepte?” awa aum. Awa a amu a, “Yo,” aoya
apid. 29 Anam aeh amu Jesus Nug epeg amelahpa
maama aum. “A dahilnu oolahpa genab doopid,
anamnab ahilahpa beku,” awa aum. 30 Anam a

amu a amelah opatom. Opate amu Jesus Nug do
nai gagatag inam matom. “Dab meid! A keeke
amunu danab laa aped aib doyom,” awa aum.
31 Aum amge a dimitim goya, Jesus adi heum amu
wan amu ohpa meeh oiyom.

32 Aria Jesus amu nuhikud ipunitak awak danab
ele ag ahan, dimitim gokulagnu heegeg, danab
odetup laa, nug oudi nau ele amu ag nug omalna
doeg, nug Jesus guguita doum. 33 Do amu Jesus
Nug oudi nau amu lamite, odetup nug nai matiom.
Nai matieye, danab ag dab mak kudum aonna apig.
“Anuka keeke inam laa Israel oopa ii beum,” aon
apig. 34 Ag anam apig amge do gumak danab-
Parasia ag, “Nug oudi nau ikilagnu gagatagpa oudi
nau lamadte,” aon apig.

JESUS DANAB AH DILAGNU OO DOYOM

35 Aria Jesus Nug uka, ab okai laalapa amu
ab nakok laalapa ele oiyaya, danab oh, ahilag
nai doyak lag laalapa nai ipuanatata, Kayaknu
do madodnu Nai Ena mehugaga amu danab
bedulagpa ode diigdiig ele amu, Nug ag bapalatom.
36 Nug danab ah ameg kudum anam anata, Nug
00 doyom. Adinu? Ag ug kudum ele doopig amge
ehanitak laa iita. Ag am sipsip ag ahilag gumak
iita bia oipig 37 amunu Nug nuhig ipunitak awak
danab amelagpa aum. “Data e kudumnab odupig
amge udat danab kudum iita 38 amunu ag dad
Mameg, Nug udat danab maateb, ag gona e nuhig
gag mekulagnu unuqiteg!” awa aum.

10
IPUNITAK AWAK DANAB 12 AMU ONILAG

1 Ded laa Jesus Nug nuhikud ipunitak awak
danab tuelp onilagpa e, ag Nug gumidna udipig.
Udieg, oudi nau lamadkulagnu amu ode diigdiig ele
bapaladkulagnu gagatag matom. 2 Nug danab tuelp
gagatag anam matom amu ag onilag am inam.
Anugak am Simon amu Jesus Nug onig laa Petrus
atadom. Laa amu Andreus, nug Petrus ele a am
e amag. Adit laa amu Sebedi bekod, Jakobus
Johanes ele. 3 Laa oh amu Pilipus, Batolomiu,
Tomas, Mateus, nug am takis awak danab. Aria
Alpias bekaJakobus, Tadius, 4 Simon, nug am Selot
amu Judas, Iskariot ted ele. Nug Jesus keked
epelagpa meum.

> Jesus Nug ipunitak awak danab tuelp maate
gokulagnu daaegeg amu Jesus nai mata aum. “Ag
gona, iita adi dilagpa amu Samaria dilagpa ele aib
gopig. 6lita. Ag Israel budub, ag am sipsip padal
mepig oiteb bia oiteb amu, ahilagpa ukeg! 7 Ag
gona, ‘Kayaknu do madod miag doum daate,’ aon
aig! 8 Ag gona, ode danab bapaladnana, danab
mauhpig amu mad atanna amu danab gadalag ode
nau ele bapaladpeg, ena daapeg amu oudi nau ele
ag lamateg! Keeke ag aopig amu ag daden mena
ii aopig, ag hamu aopig amunu ag hamu, daden
iita, ag mateg! 9Udat danab nug udat nuhig amupa
nug e, keekelaala ele aote amunu ag gokulagnu dab
menana amu ag gol, silwa, bras 10 amu oiyaknu
batam, lamen adit, baelag gada amu hokat ele aib
aopig,” awa aum.

11 Nug anam anana amu baula aum. “Ag gona,
ab okaipa o ab nakokpa amu ag neegna autna
aona, danab ena tutuku ab amupan anidna amu

nug eleib daanna, ukaknu haen beeb, ag ahan
ukeg! 12 Ag lag oopa nona amu ag lag amunu
danab ah humadkulag. 13 Ag humadnana amu, ag
madod dahilpanu aopig ele amu, ag lag amupan
danab, ag elele daateb dayeb amu, ag madod amu
ag mataglagamge ag amu aoglagnu eleleiitadaateb
dayeb amu ag madod amu edun aon gona, lag
laapa tena, ag mateg! 14 Amu laa ag diin, laka
il maadna, nai ahilag ele ii doopeg amu ag lag
0 ab okai amu uuna, ag baelagpanu gapud amu
geqalpeg, ab amupanad! 15Da genab ag amelagpa
atem, epediak haen okaipa, ab amu nug Sodom
Gomora ele nob nau aopid, amu editak aoku.

UG DIIGDIIG BEKU
16 Doyeg, da ag dod sipsip bia qai dakud oolagpa
maati goteb amunu ag dab mak tutukunab aona,
keeke heig! Amu ele ag keeke oh ginonob henana,
kobol nau laa hekulagnu aib dab mepig. 17 Ag
dahilad amu ag wan imupan danab dilag dab
meig! Danab laa amu ag ag hetodiakpa maadna,
nai doyak lag oopa wippa ehed matadadkulag.
18 Ag dahilad amu ag da dim lamidteb amunu
wan imupan danab ag, ag diin, gabman king ele
noolagpa maadkulag. Maadpeg amu amupa ag
dahilnu ag amelagpa matinna, iita adi noolagpa
ele matiglag. 19 Geha wan imupan danab ag ag
omaladna, hetodiakpa maadpeg amu ag aib badan
apig. ‘Ig atemun nai nob edugnig? Iita. Haen
amupaib Kayak Nug ag nai akulagnu ipuanateb, ag
nai mehuqkulag. 20 Ag aka ii mehugmana. Iita.
Ag Mamelagnu Oudi amu Nug ag odelagpa nai

mehuqgku,” awa aum.

21 Nug nai amu anana amu Nug nai baula
tudita aum. “Anam amunu geha danab nug
amag hetodiak abenpa meeb, gepeg mauhku.
Mameg nug ele bekanu anamib heku. Amu nid
ag mamelkad anilkad dilag opodilag beeb hepeg,
aqapeg mauhkulag,” awa aum. 22 Anam anana
Nug baula ele aum. “Geha danab oh ag oolagpa
ahilagnu nau, ninig ele dooglag. Adinu? Ag am
dahilad. Amge laa nug gagatag dayebeb ukeb,
keeke oh ba maleb, haen amupa ele nug gagatag
daaku amu, nug padal ii mema. 23 Amunu danab
ag ab okai laapanu lamadpeg amu ag oolna, ab
okai laapa ukeg! Da genab ag amelagpa atem, ag
Israel oh dilagpa udat hena ii malapeg, Danab
Bekalag da, da edue udikul.

24 Amu ipunitak awak nid nug nuhig ipunitak
danab ii edidte. Aria begbeg danab nug gu-
mak danab nuhig ele ii edidte. 25 Amu danab
ag lpunitak danab, nuhigpa adi hekulag amu
ag nuhikud ipunitak awak nid, amu dilagpa ele
anamib hekulag. Aria danab ag gumak danab,
nuhigpa adi hekulag amu ag nuhikud begbeg,
amu dilagpa ele anamib hekulag. Danab ag lag
mamegnu, ‘Nug am oudi nau ikilag’ apig amu
geha nuhikud lag laipu amu, ahilagnu ag onilag
nau kudumnab akulag.

JESUS NUG NAI DIIGDIIG MATIOM

26 Amge ag amu dilag aib badapig. Keeke oh
tonak daate am geha miag atiku. Nai oh lokumak
daate amu ele danab ag dooglag. 27 Amu nai da
tugan maditem amu ag amunpa mehugnana, nai
ag otiptippa dooteb amu ag laka hipaidna daanna

mehuqgeg! 28 Laa ag bedulag aakuib gekulagnu elele,
ag dotolag qekulagnu elele iita amu, ag amu dilag
aib badapig. Iita. Laa nug bedulag dotolag ele
oh heeb, padal mekulahnu elele amu nuhignuib
badeg! 29 Ag dooteb, danab ag ai naunau adit amu
toea laipupa daden meteb amge ag Mamelag Nug
ii ate dayeb amu, ai amunu laa wanpa ii na qete
30 amunu da ag amelagpa atem. Ag Mamelag, Nug
ag ikilag udug oh eb aga malom 3! amunu ag aib
badapig. Ag ai naunau, amu dilag daden oh edadna
malapig.

32 Amu danab laa nug da onil danab ah
noolagpa miag meku amu da ele danab amu,
nug onig, da Mamel, hab atan daate amu, Nug
noobpa miag mekul. 33 Amge danab nug danab
ah noolagpa da di medate amu da ele danab
amu Mama, Nug hab atan daate ele amu, Nug
noobpa di medakul. 3435 Da udimi amunu wanpa
madodib daaku amu ag anam aib dab mepig. Da
udimi amunu madodib ii daama. Iita, gep aeg
ele keeke opate, laih laih daate amubia da udimi
amunu danab nug beka ele a oolahpa laa nug da
dim lamidebeb, laa am iita amunu a madod ele
ii daamya. Nid ahin amu nug anig ele a madod
ele ii daamya. Aria ah amu nug ahipa ah ele a
ele madod ele ii daamya. 3¢ Danabnu keked amu,
laa ag nug laugpa daateb amu, ag nuhig keked
daaglag.

37 Amu danab nug anig mameg ele dilahib oo
mauhte amge dahilnu oo huanak ii mauhte amu
nug da layal iita. Amu ele danab nug beka adeg
ele dilah oo mauhte amge dahilnu oo huanak ii

mauhte amu nug am da layal iita. 38 Laa ele, danab
nug nuhig ad emaitak awa, da dim ii lamidte amu
nug da layal iita. 39 Danab nug bedu bau mak
nuhig madite ele amu, nug iita meku amge laa nug
dahilnu dab ma, nug bedunu bau mak kakidte amu
nug genab bauklel anidku.

40 Danab nug ag oo mata humadte amu nug da
00 meda humidte. Nug da oo meda humidte amu
nug Mame Kayak, Nug da meide udimi ele amu,
Nug oo meta humidte. 4! Danab nug Kayaknu
propet laa anta, nug am propet, diig amunu nug
00 metahumidte amu danab amu nug propetdilag
nob ena ele aoku. Am danab nug danab tutuku
laa anta, nug am danab tutuku, diig amunu nug
00 meta humidte amu, nug danab tutuku dilag nob
ena ele aoku. 42 Amu danab laa nug danab hamu
onig iita laa anidte amge danab hamu onig iita
amu nug da dim lamidte amunu danab laa nug
ehanita, nug le ougib hai gokodpa medate amu, da
genab ag amelagpa atem, Kayak Nug danab amu

nob ena medaku. Nug daug iinab atima,” awa
aum.

11

1Jesus Nug anam nuhikud ipunitak awak danab
nai mata malowa, Nug aben amu uua aha, ab okai
laalapa danab ah doyak aoglagnu ipuanatata, nai
ele mehuqom.

2 Mehuqgeqge, Johanes nug mani guitak oopa
dayaya, Kristus udat oh heum doya amu nug
nuhikud ipunitak awak danab adit maate, a nuhig
od mak aoya, Jesus topa gopid. 3 Goya Jesus od
medapid. “Danab laa udikunu aeg doomut am

na akute, o iita ig laate ameg mekunig?” aoya
apid. 4 A anam od metoya daaeheh, Jesus Nug
udat he anteh amu Nug aum. “A goya, keeke oh
anidya doopid amu Johanes amegpa aped doyad!
5 Amelag gaduak ag keeke anidteb, didilag adak amu
ag ena oiteb, gadalag ode ele amu ode amu iita
mete, daulag ituak amu ag edun nai dooteb, danab
mauhpig ele amu, ag edun bau daateb amu dadek
danab ag ele Nai Ena dooteb. 8 Amunu danab aun
nug nuhig oopa genab doyak dahilnu ii pade nete

amu Kayak Nug danab amu ititak medate,” awa
aum.

7Jesus nai matia male, Johanesnu ipunitak awak
danab a ukaeh amu Nug danab ah amelagpa
Johanesnu aum. “Ag anuka Johanes gumidna
atu tadakpa gopig amu ag adi keeke anidkulagnu
gopig? Ag keeke gai iita, qaitobtob bia, ulah he
udalte, amu anidkulagnu gopigte? Iita. 8 Ag adi
anidkulagnu gopig? Ag gona, danab laa lamen
enanagnab kobol ele takom anidkulagnu gopigte?
[ita. Danab lamen enanagnab, kobol ele tagateb
amu ag king laugpa daateb. 9 Amge ag adi
keeke anidkulagnu gopig? Ag Kayaknu propet
laa anidkulagnu gopigte? Da ag amelagpa atem.
Ao, ag propet anidkulagnu gopig amge nug am
propetibiita. 10Nug am laa, Kayak Nug nuhignu a,
propet laa nug Kayak ode awa, Kayak naipa yom
daate. Nai amuam inam. ‘Ante! Da hepi, dahil
nai awa uka matiaknu danab laa nug na noom
awa, nahip ib bapaidku” 11 Amunu da genab
ag amelagpa atem, Layatak Johanes nug danab
oh anuka propet daapig amu oh edatom amge
danab laa nug Kayaknu do madod oopa danab

nakokib daate amu nuhig ititak amu Johanesnu
edidte. 12 Johanesnu haen udie udie gemu ele
Kayaknu do madod nug okai mekunu wagai mete
amu wagai mak danab ag ele Kayaknu do madod
adaglagnu wagai meteb. 13 Propet oh dilag nai amu
do nai ele, a Elias neeb, Kristus nekunu aeh udie
Johanes beum batak 14 amunu ag imu oolagpa
genab dooglagnu elele amu ag doyeg! Elias udikun
apig amu Johanes aaku. 15 Laa nug daug ele dayeb
amu nug doyad!” awa aum.

16 Anam anana amu Nug baula aum. “Da danab
ah haen geha imunu da ahilagnu adi bia akul?
Ag am nid naunau hadappa daanna, ameg laa
amu ameg laa amelagpa enana, 17 ‘Ig ahilagnu
dumutum iwalmut amge ag ahiii edaplg Ig ahioo
doyak ele etamut amge ag ii gaapig,’ ateb amubia
heteb. 18 Adinu? Johanes nug udia amu nug e
diigdiig ii laum, wain ele ii laum amunu danab
ah ag nuhignu, ‘Nug bedupa oudi nau ele,” apig.
19 Aria Danab Bekalag da, da udien, e lain, le ele
lami amunu ag ateb. ‘Anteg, Nug e huanak lanana,
wain ele huanak late. Nug laikud am takis awak
danab, hipunin danab amu danab laa, ag ig Juda,
ihinig do oh ii dim lamidteb, aon ateb. Amge
Kayaknu doyak am keeke genab amu nuhig hakpa
ag am genab anidkulag,” awa aum.

AB LAALA OOLAG II EDUOM AMU AHILAGNU
GADONNAB

20 Aria ablaalapa Jesus Nug keeke danab hekunu
elele iita kudum heum amge danab ag oolag ii
eduom, diig amunu haen amupa Jesus Nug ag alata
aum. 21“0 gadon Korasin, o gadon Betsaida ele.

Da ahilah danab oolagpa oiyeye, kobol diigdiig
danab hekunu elele iita hemi amu danab laa nug
Taia Saidon ele, danab apa daateb ag am iita
adi danab amu, nug danab amu ahilagpa kobol
amubia helo amu Taia Saidon ele dilah danab
ag anukanab lamen nau, hediag ele takan, uhudpa
daanna, ag oolag edulo. 22 Amunu da ag amelagpa
atem, epediak haenpa Taia Saidon ele dilah danab
ah amu, agugaoglag amge ag danab ah ag Korasin
Betsaida ele daateb amu, ag amu dilag ug editak, ug
okainab aoglag. 23 Aria ab okai Kapenaum, na onin
okai, laa oh editak aokute? Iita! Na padal mekut.
Danab laa nug Sodom dilagpa kobol da ahilagpa
hemi amubia helo amu Sodom ag gemu daalob.
24 Am iita amunu da ag amelagpa atem, epediak
haenpa Kapenaum ag Sodom dilag ug editak, ug
okainab aoglag,” awa aum.

DANAB HIK AOKUNU NAI

25Jesus Nug haen amupa nai amu matia malowa
Nug aum. “O Mame, na hab wan ele dilah Okai
daatem amu, na danab dab mak ele, doyak danab
ele, na amu dilagpa keeke imu lokumna, nid nau-
nauipuanadme amunu da na onin humatem. 26 Yo
Mama, na nahip dab makpa amu nahip doyakpa
heme,” awa aum.

27Tesus Nug anam anana, Nug baula tudita aum.
“Da Mamel Nug keeke oh da epelpa meum. Amu
danab laipu laa nug Kayak Beka ii doote. Kayak
Nug nukaib doote. Amu ele danab laipu laa nug
da Mamel ii doote. Iita. Da am Kayak Beka amu
da aakuib dootem. Amge da danab laala Mama

ipuanadtem ele aakuib am, ag Mama dooteb,” awa
aum.

28 Anam anana Nug baula ele aum. “Danab
ag udat okai henana, keeke ug ele maoteb amu
ag gumidna dopeg, da hepi, ag hik aoglag. 29 Ag
mawaknu keeke dahil aona, ag dahilpa dab mak
aweg! Adinu? Da am wagai mak danab iita amu
da am oo doyak ele. Ag anam henana, ag oolagpa
ug iita oiglag. 30 Adinu? Dahil mawaknu keeke nug
am ug iitaamu amupa ag keeke laa, ag maoglagnu
mekul amu, amu ele am ug iita,” awa aum.

12

JUDA DILAG METIDNU DO, AMUNU NAI

1 Haen laa Metidpa Jesus Nug ibpa wit dad laa
oopa ugeke, nuhikud ipunitak awak danab ag enug
aqge, ag wit aeg aon lapig. 2 Aon laegeg, do gumak
danab-Parasia ag amu anidna, ag Jesus amegpa
apig. “Ante, nahipad ipunitak awak danab ag do
nug danab laa Metidpa e datanuii aomanu ipunigte
amu, ag Juda dilag Metidnu do amu tipalna, e
aon lateb,” aon apig. 3 Aon aeg amu Jesus Nug
amelagpa aum. “Ag Dawit keeke heum amunu
kaya iite eb gepig? Haen amupa nug nuhikud
daup ele ag enug daanna, 4 ag Kayak laugpa nona,
Kayak laugpan bret amu aon lapig. Bret amuam,
danab hamu lanaknu gun. Mana metak danabib
lakulagnu elele amu, ag amu lapig. > Laa ele amu
mana metak dilag udatnu yak dopa niite amu ag
Metidpa mana metak laka upa udat amu heteb
amge hipunin iita, ag amu iite eb qepig? ¢ Amu da
ag amelagpa atem. Da am metid lag editak. 7 Ag
Kayak naipa nai laa daate, nai amu doolob amu
ena. Nai amuam inam. ‘Mana metak nug keeke

anugak iita, oo gai iita doyak kobol amuam keeke
anuqgak.” Ag amu diig doolob amu danab imu ag
qadelagpa ug ii melob. 8 Amu Danab Bekalag da, da
Metid ded gumatem,” awa aum.

9 Awowa Jesus Nug aben amu uua aha, ahilag
nai doyak laka ukom. 10 Am danab laa nug apa
dayom amu nug epeg mauhak ebehitak ele amunu
danab laala ag Jesus hetodiak abenpa mekulagnu
hena, ag Jesus od metan apig. “Ig danab Metid
dedpa bapaidkunignu am enate?” aon apig. 11 Aon
aeg Jesus Nug ag amelagpa aum. “Ag oolagpa
danab laipu laa nug sipsip laipu ele amu sipsip
amu nug Metid dedpa modpa no amu danab amu
nug iite edua aote? 12 Amu danab nug sipsip editak
amunu ig Metidpa danab ehanadkunig,” awa aum.
13 Jesus Nug anam anana amu Nug danab epeg
nau ele amegpa aum. “Epen tai ete!” awa aum.
A amu danab nug epeg tai ete, epeg edua, laih bia,
ena dayom. 14Jesus anam heum amunu do gumak
danab-Parasia ag gona qag mena, Jesus gekulagnu
ib madipig.

KAYAK JESUS NUHIGPA UDAT HEKUNU TITU-
ANOM

15 Am Jesus Nug nai amu doyom amunu Nug
aha, ab amu uua ukom. Ugeke, danab ah kudum
ag Nug dim lamitegeg, Jesus Nug ode danab ah
bapalate, ena daapig. 16 Ena daaeg amu Jesus, Nug
am Kayak Beka amu ag amu miag atiak amananu
do matom. 17 Amupa amu Jesus Nug propet Jesaia
Kayak ode awa, nai laa maitom, nai amu elele

metom. 18 Nai amuam inam. “Imu amu udat
danab dahil, da Nug tituanmi. Da nuhignu ool

huanak hete, nuhignu ool ena daate. Da geha
da Oudil hepi, Nug qadepa neku. Neeb amu Nug
kobol tutukunu, nai amu iita adi dilagpa mehuqku.
19 Nug awa awa (etak nai ii matima, Nug mutub
ele ii gema. Nug baag okaipa ib nadipa danab
amelagpa ii ama. 20 Danab laa elele iita, qao laa
wak ele daate bia amu, Nug heeb, nauha autanab
iilaoma. O danablaaeleleiita daate,lam qauhkunu
hete bia, Nug heeb iita ii mema. Nug udat heebeb

ukeb, kobol tutuku amu oh elele medaku. 21 Danab
ahwan atuohnu ag Nug ameg mekulag,” awa aum.

“IESUS BELSEBUB ONIGPA UDAT HETE,” AON
APIG

22 Haen amupa danab ag danab laa omalna
nuhigpa udipig. Danab amu nug am oudi nau
ele, nug odetup, ameg gaduak ele. Ag aon doeg,
Jesus Nug he ena daya, qamutak amu nai matiaya,
ameg obate, neekom. 23 Danab nug neeka, nai
matieye, danab ah ameg nadi ag otaina Jesusnu
apig. “Danab imu am Dawit bekatai,” aon apig.
24 Amge do gumak danab-Parasia ag am inam
apig. “Umu Nug Belsebub, oudi nau ikilag ele amu,
nuhig gagatagpa oudi nau lamadte,” aon apig.

25 Aeg amu Jesus Nug ahilag dab mak oh doya,
Nug ag amelagpa aum. “Wan laipupan danab ag
ahan opatna, ameg adit bena, nug gekulag amu
wan amu nug elele iita, gagatag ii daama. Amu
ele, ab okai laipupan o ab iki laipupanu ag opatna,
ameg adit bena, nug gekulag amu ab okai o ab
iki amu nug ena ii daama. 26 Amubia Satan nug
Satan lamidte dayeb amu nuhikud ag aaku opatna,
ameg adit bena, aka aka nug geteb. Anam dayeb

amu Satannu do am atem ha gagatag daaku? 27 Ag
da Belsebub gagatagpa oudi nau lamadtemnu ateb.
Da genab Belsebub gagatagpa oudi nau lamadtem
dayeb amu, ag Juda, ag bekalkad laala ag udat
imu ele heteb amu, ag ele anamib amge amu oh
iita amunu ag bekalkad ag epediadpeg, ag Juda ag
ehed hak ahilag miag atiku. 28 Amge da Kayak
Oudi gagatagpa oudi nau lamadtem dayeb amu ag
doyeg, Kayaknu do madod aaku ahilagpa udiom,”
awa aum.

29 Jesus Nug anam anana, Nug nai tudita aum.
“Am danab laa nug atemun danab gagatag ele, nug
laugpa noa keeke aoku? Am elele iita amunu
tatam nug danab gagatag amu mudipa hipalowa,
nug danab amulaugpa noa, keeke yab aoku. 30 Am
danab laa nug da ele layam iita amu nug dahil
keked. Danab laa nug da ele udat laipu ii hetep
amu nug Satan ehanidte. 3! Anam daate amunu
da ag amelagpa atem, Kayak Nug danab ah dilag
hipunin oh amu nuhignu amu nuhig keekenu
dabita, awa awa getak nai ahilag oh ele uhuqa
madaku amge danab nug Kayak Oudi dabita, awa
awa gete amu Kayak Nug danab amunu hipunin
uhuqga ii metama. 32 Am danab nug Danab Bekalag
da, dahilnu nai nau ate amu Kayak Nug danab
amunu hipunin uhuqa medaku amge danab nug
Kayak Oudinunainau ate amu Kayak Nug hipunin
amu uhuqga ii metama, gemu, dimpa ele.

33 Anam amunu ad nauhak iita, enaib daate amu
nug meu ele ena ote, amu ad nauhak ele amu
nug am meu ele nau ote. Danab ag ad meu aon
lana, enate o naute amu dooteb. 34 Ag danab nau,

ag am mat nau bia. Ag nau daateb amu atemun
kobol enanu matiglag? Amu ele danab oopa adi
dab mak am bak niite amu odepa bete. 35 Am
danab ena, nug oopa dab mak ena huanak niite
amunu nug kobol ena he bete amge danab nau,
nug oopa dab mak nau huanak niite amu nug
kobol nau he bete. 36 Amge da ag amelagpa atem.
Epediak haenpa Kayak Nug danab ah ag nai diig
iita madipig ele amu, Nug amunu epediadku,” awa
aum. 37 Anana amu Jesus Nug baula ele aum. “Na
nai maditem aakuib heeb, Kayak Nug na danab ena

tutuku anidku. Na nai maditem aakuib heeb amu
Kayak Nug nahipnu danab nau anidku,” awa aum.

AP I%ANAB AG EPONAK KEEKE ANIDKULAGNU

38 Haen amupa do gumak danab-Parasia amu
do mehuqgak danab ele ag Jesus amegpa apig.
“Ipunitak danab, ig na eponak keeke, danab
hekunu elele iita laa hepe anidkunignu oonig
daate,” aon apig. 39 Aeg am Nug nob ma aum. “Ag
danab ah naunab, ag Kayak uuna, kobol laala dim
lamidteb ele. Ag da eponak keeke, danab hekunu
elele iita hekulnu ateb amge da laa ii hepa. Propet
Jona, nuhigpa adi beum aakuib ag ipuanadkul.
40 Anuka propet Jona nug ded ewam tugan ewam
ele kakai nadi oopa niiom, anamib Danab Bekalag
da, da gemu haen imunu danab ah, amu di-
lag eponak keeke daakulnu, da ded ewam, tugan
ewam ele da wan oopa niikul. 41 Haen Kayak
Nug danab ah epediadku amu Niniwe danab ah
ag ahan, danab ah haen gemunu dilag ehed hak
amu miag atiglag. Adinu? Niniwe danab ag

Kayak naiJona odepa doona, ag oolag eduom amge
gemu laa Jona editak ina daate. 42 Amu ele haen
Kayak Nug danab ah epediadku, haen amupa wan
laapan ah okai, wan amuam yau uditepan daate,
nug aha, danab ah haen gemunu dilag ehed hak
amu miag atiku. Adinu? Nug wan batakpanu
amge nug Solomonnu doyak ena amu nug amu
dookunu Solomon gumita udiom amge gemu laa
nug Solomon editak am iiku daate,” awa aum.

43 Nug anam matiowa amu Nug aum. “Haen
oudi nau laa nug danab laa uuidte, amu nug uka
atu tadakpa, nug aben laa anta, hik awa daakunu
oite amge nug ii anidte dayeb amu nug ate. 44 ‘Da
eduen, anuka daamipa uken daakul” awa ate.
Anana amu nug uka, tatam dayom amupa ta, lag
amu oo tatak, bala mak ele amu danab laa amupa
ii dayeye ele anta, 45 nug edua uka, oudi nau eblaih
adit laa ele, ag ahilag gagatag kobol nau hekulagnu
amu nug editak ele, nug amu diie, nug ele uditeb.
Udin, ag lag amu oopa nona daateb. Noeg amu
danab amu anuka nau dayom amu gemu nug
naunab daate. Amubia danab ah haen gemu
imunu ahilagpa am anam beku,” awa aum.

JESUS ANIG AMU AMAKUD ELE

46 Jesus Nug danab ah nai anam madete, Nug
anig amakud ele ag Nug anidpeg, Nug ele nai
matiglagnu udin, dimitim daapig. 47 [Dimitim
daaegeg, danab laa nug Jesus amegpa aum. “Na
anin amapad, ag na ele nai matiglagnu udipig,
dimitim daateb,” awa aum.] 48 Anam a am Jesus
Nug odepa awa aum. “Aun am nug da anil? Aun
adi am da amalad?” awa aum. 4% Anam anana,

Nug epeg huma, nuhikud ipunitak awak danab
ipuanatata aum. “Anteg! Imu am da anil amu
da amalad ele. 50 Am danab laa nug da Mamel,
Nug hab atan daate ele amu, nuhig dab mak dim

lamidte amu nug am da anil, da amal, da apinal,”
awa aum.

13

DANAB E HADAG DATA TAODOMNU NAI

1Tesus Nug dimpa ded amupaib lakanu aha noa,
Galelia le ameg ihipa dayom. 2 Dayeye danab ah
kudumnab udin qag mepig amunu Jesus Nug ub
atan ta dayeye, danab ah oh ag le ihipa daapig.
3 Ag anam daaegeg, Jesus Nug keeke danab ag
dooteb ii dooteb ele ou aqgata, ipuanata, nai amu
kudumpa ag amelagpa matiom. Nug matia aum.
“Ag doyeg! E epak danab nug e hadag ebakunu
aha, data uka oiyaya, e hadag taodom. 4 Nug taoda
ugeke, hadag laala amu danab ib oitebpa nena
gena niiegeg, ai ag udin hadag amu lapig. 5 E
hadag laala ag wan men duqge ukak amupa nena
gepig am wan unugag iita amunu pahanab bepig
6amge aam na ge, ag didilag wan oopanab ii noum
amunu bunadpig. 7 Am hadag laala ag wan mudi
gaun elepa nena geeg, mudi qaun ele ba, nadi ma
teguitom. 8 Amge hadag laala ag wan enapa nena
gena, ena bena, meu opig. Hadaglaala ag meulkad
wan handat opig. Laala ag meulkad siksti opig,
laala ag tieti opig. 9 Am danab nug daug ele dayeb
amu nug doyad!” awa aum.

10 Jesus Nug anam a amu ipunitak awak danab
ag dona od medapig. “Atemun na keeke danab

ag dooteb 1i dooteb ele ou aqatna, ipuanadna,
amelagpa maditem?” aon apig. 11 Aeg amu Nug
inam aum. “Ag dahilad amu ag am Kayaknu
do madodnu keeke diig lokumak amu dooglagnu
matom amunu ag dooteb amge danab imu amu
ag am iita. 12 Danab nug dookunu hete ele amu
Kayak Nuglaa ele medaku. Meteb nug hapiak aoku
amge danab nug doyom, bau dookunu ii hete amu
Kayak Nug nuhig nakok doyom amu oh adidku.
13 Amu da keeke danab ag dooteb ii dooteb ele
ou agatete, ipuanate, amelagpa maditem, amunu
diig am inam. Ag neegteb amge il anidteb. Ag
nai daulagpa dooteb amge oolagpa ele ii dooteb,
nai diignu ele amu ag oolag ii maidte. 14 Amunu
propet Jesaia, nug Kayak ode awa, nai matiom,
nai amu elele medate. Nai amuam inam. ‘Ag
nai daulagpa dooglag amge nai meu am tutuku
ii doomna. Ag neegkulag amge ag diig tutuku ii
anidmana. 15 Adinu? Danab ah imu ag oolag
itua malom. Ag nai meu dooglagnu bahilag yaate,
amu ele ag amelag heeg gaduom. Amu iita daalo,
ag amelagpa keeke anidna, daulagpa nai doonna,
ag nai diig oolagpa tutuku doona, edun dahilpa
dopeg, da hepi, agena daaglag,” ” awa aum. 16 Aria
Jesus nai amu matia mala, Nug nai baula tudita
aum. “Anam amge ag oolag gamag ahad! Ag
amelagpa keeke anidteb, daulagpa nai dooteb amu
ag oolag maidte. 17 Amu ele da genab ag ame-
lagpa atem. Kayaknu propet kudum amu danab
tutuku adi ele ag gemu keeke ag anidteb ele imu
anidkulagnu oolag huana heum amge ag laa ii
anidpig. Ag nai gemu dooteb ele amu, ag amu ele
dooglagnu oolag huana heum amge amu ele aglaa

ii doopig.

18 Amunu ag danab nug e hadag data taodomnu
nai, nai amuam keeke danab ag dooteb ii dooteb
ele ou aqgata ipunitak nai amu, nai amunu diig
mehuqak doyeg! 19 Danab laa nug Kayaknu do
madodnu nai doya, oo ii maidte amu Satan nug
pahanugoopanoahe, Kayak naiiitamete. E hadag
ibpa nena qepig ele amu, nai amu anam ipunigte.
20 Amu e hadag men duge ukakpa nena qepig ele
amu, nai amu inam ipunigte. Danab laa nug nai
doya, oo gamag ahehe, pahanab aote. 2! Nug
nai doya aote amge nuhig oopa genab doyak am
gagatag iita, haen tutunuib, amunu ded laa nug
dahil nai dim lamidte, diig amunu ug laa bete
o danab laala ag heeg, qagaitak doote amu nug
pahanab nuhig oopa genab doyak padate. 22 E
hadag wan mudi qaun elepa nena qepig ele amu,
nai amu inam ipunigte. Danab laa nug nai doote
amge wan imupan ug laala, enub awak udat amu
ameg qak kobol ele, keeke amu oh danab amu nug
oopa Kayak nai he, iita ma, meu ii ote. 23 Aria e
hadag wan enapa nena gepig ele amu, nai amu
inam ipunigte. Danab nug nai daugpa doya dab
medte, naidiig ele oo maidte amu nug meu ena ote,
laa handat, laa siksti, laa tieti anam ote,” awa aum.

KAYAKNU Do MADODNU NAI DIIGDIIG

24 Jesus baula ele keeke danab ag dooteb
ii dooteb ele ou aqata, ipuanata, matia aum.
“Kayaknu do madod amu nug danab laa, nug
wit aeg ena dad nuhigpa taodom amubia daate.
25 Danab amu nug taodom amge tuqan, danab
ah niiegeg, danab wit aeg taodom ele amu, nuhig

keked laa udia, gikidah nau hadag amu wit dad
amupa taodowa ukom. 26 Dimpa wit amu ba meu
o amu ag gikidah nau ele dayeye anidpig. 27 Anteg
amu begbeg nuhikud ag dad mameg topa gona
apig. ‘Danab nadi, na wit aeg enaib dad nahippa
taodme amunu atem he, gikidah nau ele beum?’
aon apig. 28 Aon aeg amu nug ag amelagpa aum.
‘Keked laa nug anam heum.” Nug anam a amu
begbeg ag apig. ‘Na ape, ig gota gikidah nau amu
qakaladta qag mekunigte? od medapig. 29 Ag anam
od medapig amge nug ag amelagpa aum. ‘lita. Ag
gikidah nau hidanna amu wit ele hidaladmanade!
30 Uupeg, adit oh meu awak haen ameg mak beid!
Beped, da meu awak haenpa meu awak danab
amelagpa api, gikidah tatam hidaladna, iki adana,
ab adupa manaknu mekulag amge ag wit qag
mena, dahil ma laka mekulag,” awa aum.

31Jesus Nug anam anana amu Nug keeke danab
ag dooteb ii dooteb ele ou agata, ipunitak nai baula
ele inam aum. “Kayaknu do madod amu mastet
aeg, danab laa nug awa, dad nuhigpa epom bia.
32 Mastet aeg nug am e laa aeg bia iita. Nug aeg
nakoknab amge nug ba okai ma, dad oopanu e laa
oh edadte. Edata ba, ad okai ma dayeye, ai ag udin,
nug epegpa ted hena daateb,” awa aum.

33 Anana amu Nug baula ele keeke danab ag
dooteb ii dooteb ele ou aqata, ipuanata, amelagpa
matia inam aum. “Kayaknu do madod amu nug
yis bia. Ah laa nug 20 kilo plaua keeke awa, yis
ele kabolie, dimpa plaua oh titida okai meum,”
awa aum. 34 Nai imu oh am Jesus Nug keeke
danab ag dooteb ii dooteb ele ou aqgata, ipuanata,

danab ah amelagpa matiom. Nug nai diig laapa ii
matiom. 35 Amu Nug propet laa nai matiom, nai
amu elele metom. Propet nug inam aum. “Da
odel opaten, keeke danab ag dooteb ii dooteb ele
ou agate ipuanaten, nai akul. Da keeke dig mak
haenpanu lokumak daye udie gemu batak amunu
akul,” awa aum.

36 Aria Jesus Nug danab ah uuata, laka teum.
Te amu nuhikud ipunitak awak danab ag gu-
midna udin apig. “Na gikidah nau data beum, nai
amuam keeke danab ag dooteb ii dooteb ele ou
agata ipunitak nai amu, nai amunu diig mehuqna
ipunigpe dootu!” apig. 37 Ag anam aeg, Nug aum.
“Danab nug e ena ebate, amuam Danab Bekalag
da. 3% Aria dad amu wan atu oh ipunigte. E
aeg ena amu Kayaknu do madodnu danab. Aria
gikidah nau amu Satannu danab. 39 Amu danab
gikidah nau data taodom ele amu Satan. Aria

e meu awak haen amu wan imunu wan haen
malak. E awak udat danab am Kayaknu engel.

40 Am danab ag gikidah nau qag mena, ab adupa
maiteb amubia Kayaknu engel ag wan haen malak
haenpa anamib hekulag. 41 Danab Bekalag da, da
dahilad engel hepi, ag gona, danab Kayaknu do
madod oopa daateb ele amu, ag oolagpanu wannu
etetuab nau, ig eedigteb ele, amu oh amu aria
danab ag kobol nau heteb ele, ag gag maadna diin,
42 ag akan, agapeg ab adupa tekulag. Ab nadi amu
oopa danab ag gaanna, ag aelag ele kikidkulag.
43 Haen amupa amu tutuku hak adi, ag am Kayak
bekod, ag Mamelagnu do madod oopa daanna,
ag aam amahala miag atiak daate bia miag atiak

daaglag. Danab nug daug ele dayeb amu nug nai
doyad!” awa aum.

44 Jesus nai anam matiowa, Kayaknu do
madodnu, keeke danab dooteb ii dooteb ele ou
aqata, ipuanata, imu matiom. Matiaya Nug aum.
“Kayaknu do madod amu nug am enub okainab
ele data lokumpig bia. Danab laa nug anta, baula
awa lokumowa, nug gamag ahak okainab doya,
nug nuka keeke nuhig oh me, daden meeg, men
dodo amu awa uka, nug wan amu daden meum.
45 Aria laa amu Kayaknu do madod nug am danab
epu ele, nug kalelenu dodo ena ena matiom bia.
Nug kalelenu dodo laipu, nuhig nob okainab, amu
matia anta, 46 amu nug nuhig keeke oh me, daden
meeg, men dodo amu awa, kalelenu dodo amu
aakuib daden ma awom.

47 Arialaa amu Kayaknu do madod nug am uhui
ag le amegpa eeg no, kakai diigdiignu noeg am
beum amubia. 48 Aria ag uhui eedeg udia, audam
be amu ag daanna, kakai ena amuib epediadna,
tapid laalapa maadpig amge kakai nau am ag
akaeg gopig. 4° Amubia wan haen malaknu ded
amu anam aaku beku. Engel ag nena, danab nau
ag danab ena oolagpa daateb amu gqag maadna,
50 agapeg ab adupa tekulag. Aben amupa danab ag
gaanna, ag aelag ele kakidkulag,” awa aum.

51Jesus Nug anam anana Nug od matom. “Ag
nai matimi imu oh diig doopigte?” awa aum. Nug
anam od mate amu ag, “Yo,” apig. 52 Ag, “Yo,” aon
aeg am Nug ag amelagpa aum. “Anam amu do
mehugak danab oh, ag Kayaknu do madod oopa
nopig ele amu, ag am lag okai mameg bia daateb.

Nug en lag nuhigpanu keeke alag bau ele ake do
madate,” awa aum.

NASARET DANAB AG JESUS DI MEDAPIG

53Jesus Nug nai keeke danab ag dooteb ii dooteb
ele ou aqata, ipuanata, oh matia malowa Nug ab
amu uua ukom. 5% Nug apag digpa uka, Juda
dilag nai doyak laka danab ah amelagpa Kayak
nai mehuqom. Nai mehuqge, ag dab mak kudum
aona apig. “Doyak amu, kobol danab hekunu elele
iita haknu gagatag ele imu oh amu, Nug adepanu
awom? 55 Nug am lag hak danab beka! Ig dootem,
Maria amu nug anig. Nug amakud amu Jakobus,
Josep, Judas, Simon. 56 Nug apinkud amu ag oh
ig ele iite daatem? Amunu Nug keeke imu oh am
adepanu awom?” aon apig. 57 Ag anam anana ag
oolagpa Jesusnu ena ii doopig amge Jesus Nug ag
amelagpa aum. “Propet nug ab ohpa amu onig ele
amge nug apag diigpa amu nug laugpa ele amu
nug onig iita,” awa aum. 58 Amu apa Nug ode
danab kudum ii bapalatom. Adinu? Ag oolagpa
genab ii doopig.

14

HERODES NUG LAYATAK JOHANES BAG
OTADoM
1 Haen amupa Herodes Antipas nug Jesus onig
binag ele doyom. 2 Doya amu nuhikud udat danab
amelagpa aum. “Danab amuam Layatak Johanes
mauhowa, edua hibaitom amunu gagatag okai okai
amu nuhigpa bete,” awa aum.
34 Amu diig am Herodes Antipas nug amag
Pilipus wau Herodias awe, Johanes nug Herodes

amegpa, “Na awan wau aome, amupa na do
tipalme, kobol amuam ena iita,” aum amunu
Herodes nug Johanes epeg hipala, mani guitakpa
meum. > Amu nug Johanes geeb mauhkunu heum
amge nug danab ah dilag badom. Adinu? Danab
ah ag Johanesnu, “Nug am Kayaknu propet,” aon
apig.

6 Anam dayom amge Herodes Antipas menuak
dedpa, Herodias adeg amu do danab kudum
noolagpa ahi gode, Herodes nug itag geum
7amunu nug nai gaka, nug nid ahin keeke adi laa

aokunu ab amu medakununab aum. 8 Nid ahin amu
anig nug dab mak metom amunu nug aum. “Na

Layatak Johanes baag otadna, iki tapidpa mena,
haen imupa medakut,” awa aum. 9 Nid ahin nug
anam a amu king Herodes nug oo ug ele dayom
amge nug nai nuhig gagatag qa aawo, do danab
ag nug ele e lapig amu ag ele nai amu doopig
amunu nug aum. “Layatak Johanes iki tapidpa
mena, aon dona meteg!” 10 anana amu nug he,
udat danab laa nug uka, Johanes baag otadom.
11 Bag otade amu ag nug iki tapidpa mena, nid
ahin medapig. Nid ahin metaeg amu nid ahin
nug awa uka, anig metom. 12 Layatak Johanesnu
ipunitak awak danab ag nai doona udin, Johanes
gada aon gona boompig. Ipunitak awak danab ag
Johanes boomona, ag gona, Jesus amegpa apig.

JESUS DANAB 5000 E MATOM

13 Jesus nai amu doya, Nug aben amu uua, ub
awa, aben danab ii daateb, apa gokunu ukom. Nug
anam ugeke amu danab ah ag nai doona, ag ab
ohpanu ahan, Jesus ugeke, ag baelagpa Nug dim

lamidna gopig. 14 Ag anam heegeg, Jesus uka eeda
amu danab ah ameg nadi ag Nug ameg mena
daaegeg anatom. Nug anam anata amu oo doye,
ahilkad danab ah ode ele amu bapalatom.

15 Bapalatete, tueb me, nuhig ipunitak awak
danab agJesus gumidna dona amegpa apig. “Laih

imu am aben danab ii daateb. Aam ele uka note
amunu danab ah ameg nadi imu amelagpa ape,

ag ab ab gona, e daden mena laig!” aon apig.
16 Ipunitak awak danab ag anam aeg amu Jesus
Nug aum. “Adinu da api gokulagnu ateb? Ag e
madapeg laig!” 17 Nug anam a amu ag amegpa
apig. “Amge ig ipa e kudum laa iita, bret kunum
tanig ele amu kakai adit eleib daate,” aon apig.
18 Anam aeg amu Nug aum. “Akan dona, da
medeg!” awa aum. 19 Anana amu Nug danab ah
ameg nadi, ag amelagpa, “Ag gikidahpa dayeg!”
anana amu Nug bret tanig ele amu kakai adit
ele amu diia ada, hab atan neekaka unuqitom.
Unugitowa amu pane ne, nuhikud ipunitak awak
danab mate, ipunitak awak danab ag diin panin,
danab ah madapig. 20 Mataeg amu danab ah ag
e amu laeg, oolag ditie, e big dayom amu ipunitak
awak danab ag aon, kaleg tuelp inaeg, am beum.
21Danab e lapig ele amu 5,000 anam. Ah nid nau-
nau ele amu eb gak amu oopa ii daateb, danabib
eb aqapig.

JESUS NUG BAEGPA LE GADAPA UKOM

22 Ag e lana malaeg amu Jesus Nug nuhikud
ipunitak awak danab ag amelagpa aum. “Da
danab ah imu oh qgatiglagnu abipi, ag ahan ubpa
tena, Galelia le matadna, laih ukeg!” awa aum.

23 Nug anam a amu ag ahan ukaegeg, Jesus Nug
danab ah amelagpa, “Enad uke,” awowa, Nug
nuka amu unuqidkunu qaukopa ukom. Tueb
amupa amu Nug nuka qauko amupa dayom.
24 Qaukopa dayeye amu ub uka, le ameg gamagpa
wa, ulah nadi ha, duban ub ge, ulah ub nob awe,
edua laih gokunu heum.

25 Anam he uke, wakadede Jesus le gada tapa,
nuhikud ipunitak awak danab gumata udiom.
26 Jpunitak awak danab ag Jesus le gadapa tapa
udieye anidna, otaina, “Umu am dotog,” anana,
oolag bade huanak epig. 27 Huanak eeg amu Jesus
Nug pahanab amelagpa aum. “Ag gagatag dayeg!
Ag aib badapig. Imu daib,” awa aum. 28 Jesus
anam a amu Petrus nug Jesus odepa awa, inam
aum. “Nadi, genab na daatem dayeb amu na ape,
da ub uuen, na gumite wakul,” awa aum. 29 Petrus
anam a amu Jesus aum. “Na do!”, awa aum.
Nug anam a amu Petrus nug ub uua noa, Jesus
gumita waum. 30 Nug anam wanana amu ulah
huanak heehe anta bada, le oopa nokunu ha, Jesus
onigpa ewa aum. “Nadi na da ehanide!” awa aum.
31 Petrus anam a amu pahanab Jesus epeg bahia,
Petrus ada amu amegpa aum. “Na ootpa nakokib
genab dootem. Adinuna dab mak aditele?” 32Jesus
Nug anam Petrus amegpa a, a ub atan oolya teeh
amu ulah to etom. 33Ulah to ete, ub atan daapig ele
amu ag Jesus noobpa dup nona, binag mena apig.
“Genab na am Kayak beka,” aon apig. 34 ]Jesus
bekod ele ag ub atan gona, le matadna Genesaret
ihipa eedpig. 35> Eedna teeg amu danab apanu ag
doopig, am Jesus, amunu ag nai meeg, ab taliliak

amu ohpa uke doona, ode danab oh diin, Jesus
topa udipig. 36 Udina ag ode danab Jesusnu lamen
daugib adaglagnu unuqidpig. Unuqgidna, danab ag
anam hepig ele, amu oh ag bedulag ena dayom.

15

KAYAK NAINUG ALAI ADIDILAG DO EDIDTE

1 Aria amu dimpa do mehuqgak danab amu do
gumak danab-Parasia ele ag Jerusalemnu ahan,
Jesus gumidna udin apig. 2 “Adinu nahipad
ipunitak awak danab ag alai adi anuka do mepig
niite amu ag tipalteb? Ag e lakulagnu hena amu
ag epelag, do ate amubia ag ii ihateb,” aon apig.
3 Ag anam aeg amu Jesus Nug edua amelagpa
aum. “Atemun ag ahilag do dim lamidnana amu
Kayaknu do tipalteb? 4 Kayak Nug do inam ma
aum. ‘Na anin mamen ele binalah mena, nai
ahilah dim lamite’’ Amu Nug inam ele aum.
‘Danab laa nug Kayak onig diia, anig mameg ele
a nob nau aoglahnu aku amu ag gepeg mauhad!
amunu laa nug anig mameg ele ehanatad! > Amge
ag inam ateb. ‘Danab laa nug men dodo laa, anig
mameg ehanatkunu ele amge nug a amelahpa, “Da
men dodo imu Kayaknu tituanmi,” anana amu
nug anig mameg ele ii ehanatma.’ 6 Ag anam
henana ag, ag alalkad adi dilag donu anuqak doon
dim lamidteb, amu amupa Kayaknu do am hamu
bia daate. 7 Ag ham bupuak danab! Propet Jesaia
nug ahilagnu tutukunab aaku anuka inam matiom.
8 ‘Danab ah imu ag odelagpaib da binal meteb. Ag
oolag amu da uuida pidenab daate. 9 Ag danab
ah dilag do aakuib mehugnana amu ag amunu,

“Kayaknu do,” ateb amunu ag da hamu binal
meteb,” awa yom.” Jesus Nug anam aum.

KEEKE NAU DANAB HEEG, OPIA AWAK 11
DAATE

10Jesus anam anana amu danab ah onilagpa e,
gumidna doeg, amelagpa aum. “Ag imu daulagpa
doon, dab metan autna aweg! 11 Keeke dimitimnu
danab oopa note ele, keeke amu danab oo dubutid
ii medte. Iita! Keeke danab dab makpa lokumak
dayaya, odepanu dimitim bete ele amu, keeke amu
danab oo he, dubutid ele daate,” awa aum.

12 Haen amupa nuhikud ipunitak awak danab
ag Jesus gumidna dona apig. “Do gumak danab-
Parasia ag nai amu doon, oolag nauhom amu na
dootemte?” aon apig. 13 Ag anam aeg amu Jesus
Nug nob ma aum. “Da Mamel, Nug hab atan daate
amu, Nug dad ele. Am keeke oh Nug ii epom am
geha Nug didi ele oh kakediadku. 14 Amubia amu
do gumak danab-Parasia, ahilag ipunitak am iita
meku amunu ag ahilagnu aib ug aqgom. Do gumak
danab-Parasia ag danab ah omaladteb amge ag
amelag gaduom. Am ameg gaduak laa, nug laa,
nug ele ameg gaduak ele, nug ib ipuniteb amu a oh
modpa neya gekulah,” awa aum.

15 Jesus anam a amu Petrus nug odepa awa
aum. “Na keeke danab ag dooteb ii dooteb ele ou
agatna, ipuanadnana matime, amu diig mehuqgpe
dootu!” awa aum. 16 A amu Jesus Nug aum.
“Ag am danab laala ag am dab mak iita biate
amunu ag nai amunu diig ii dooteb? 17 Dimitimnu
keeke, danab late ele amu, nug danabnu dab
mak abenpa ii gote. Iita, nug danab biigpa uke,

nug biie gote. 18 Amge keeke nau oh danabnu
dab makpa dayaya, odepa dimitim bete ele amu,
amupa danab nug oo dubutid ele daate. 19 Keeke
nau dab makpanu bete am inam bia. Dab mak
nau, danab ge mauhak kobol, gapai kobol diigdiig,
yabhok kobol, nug dimug matiak kobol, nai genab
iita anak kobol ele. 20 Keeke amu oh amu ag heeg,
danab nug oo dubutid ele daate amge danab laa
nug epeg ii ihowa e late amu nug oo dubutid ele
ii daate,” awa aum.

KANAN AH LAA JESUSNU OOPA GENAB
DOYOM
21Jesus Nug anam anana amu ab amu uua aha,
Taia Saidon heqopa ab nakok laa amupa ukom.
22 Nug uka te, Kanan budubpanu ah laa nug apa
dayom amu nug Jesus onigpa ewa aum. “Nadi,
na Dawit beka, na dahilnu oot gai iita doye! Oudi
nau nug nid ahin dahil he nauhom,” awa aum.
23 Aum amge Jesus Nug odepa nakok laa ii awom.
Odepa nakok laa ii awe amu nuhikud ipunitak
awak danab ag Jesus gumidna dona apig. “Ah imu
nug ewawa, ig dim lamigtede. Na hepe ukad!” aon
apig. 24 Anam aeg am Jesus Nug aum. “Israel padal
mepig, amu dilagnuib Kayak Nug he udimi,” awa
aum. 25> Anam aawo amu ah nug udia, gateg qaun
wa, Jesus baegpa dup noa, “Nadi na da ehanide!”
awa aum. 26 Jesus Nug odepa awa aum. “Ig nid
naunau dilag bret aot, qai matagnignu am kobol
ena iita,” awa aum. 27 Nug anam aum amge ah
nug aum. “Nadina genab atem ge qai ag mamelkad
dilag bret hupu balalpanu na gete am aon lateb,”
awa aum. 28 Anam a amu Jesus Nug odepa awa

aum. “Ah, nahip oopa genab doyak am okainab!
Keekena ootaum, nahippa anam beku,” awa aum.
Jesus Nug anam a amu aam ameg amupaib nid
ahin nuhig edua ena dayom.

JESUS DANAB 4000 E MATOM

29 Aria Jesus Nug ab amu uua, Galelia le ihi mata
uka, qauko laapa ta, hedep na dayom. 30 Apa day-
eye,danab ah kudumag danab baelag nau, amelag
gaduak, ebehilag kaliak, odetup amu ode danab
laala kudum ele, ag amu oh omaladna udin, nug
baegpa gag meeg, bapalatom. 31 Bapalate, danab
ah ag anam anidna, otaina, dab mak kudum aopig.
Adinu? Danab ah baelag nau ele amu ena oipig,
amelag gaduak ele amu neegpig, ebehilag kaliak
tutuku dayom amu odetup ag ele nai madipig. Ena
daapig amunu ag Israel dilag Kayak binag mepig.

32 Danab ah ag anam heeg amu Jesus Nug
nuhikud ipunitak awak danab onilagpa e doeg, ag
amelagpa aum. “Da danab ah imu oh dilag ool
doote. Ag dahilpa udieg, ig ded ewam imu aaku
daamut. Ag e oh laegeg, iita me, gemu ag e iita.
Da hepi, ag enug gokulagnu ool ii daate. Adinu?
Ag enug agate amunu da hepi, ag ibpa gobepeg,
bedulag gai iita meeb, nena qekulagtai,” awa aum.
33Jesus anam a amu ipunitak awak danab ag Nug
amegpa apig. “Laih ipa amu danab ag ii daateb,
ig adepanu bret kudum, danab ah ameg nadi imu
dilag elele aoput, ag elele lapeg, oolag didiku?”
aon apig. 34 Aeg amu Jesus amelagpa aum. “Ag
bret gane apa daate?” awa a amu ag apig. “Ig
bret eblaih adit ele, amu kakai naunau laipu laipu
ele,” aon apig. 35 Ag anam aeg, Jesus Nug danab ah

oh amelagpa, “Ag hedep nena dayeg!” a, ag aaku
daapig. 36 Ag anam daaegeg, Jesus Nug bret eblaih
adit ele amu kakai ele diia, Kayak amegpa, “Ena
hen mekame,” awowa, pane ne, nuhikud ipunitak
awak danab matom. Mate, ipunitak awak danab
ag danab ah madapig. 37 Mataeg laeg, ag oh oolag
ditiom. Danab ah ag oolag ditie, e big dayom amu
ipunitak awak danab ag aon inaeg, kaleg eblaih
adit am beum. 38 Danab e lapig ele amu ahilag
eb qak 4000. Ah nid naunau ele amu eb qak amu
oopa ii daateb. Danabib eb aqapig. 39 Jesus Nug
danab ah ameg nadi amu he ukaegeg, Nug ub atan
ta, Magdan ukom.

16

JESUS NUG EPONAK KEEKE HEEB
ANIDKULAGNU APIG

1 Ded laa do gumak danab-Parasia amu do
gumak danab-Sadusi ele ag Jesus adaglagnu ib
anidkulagnu ag Nug gumidna gona, ag Jesus Nug
hab atannu eponak keeke, danab hekunu elele iita,
laa heeb anidkulagnu apig 2 amge Jesus Nug nob
ma aum. “Tueb amu ag ateb, ‘Aam amam eede,
hab kokod epom amunu atu ena daaku,’ aon ateb.
3 Aria butua amu ag ateb, ‘Gemu amu lombig hin
gak, hab am kokod amunu haen nau, gu ulah
ele daaku,’ aon ateb. Ao, ag gu haen, aam haen
daakunu lombig, nug hab waapa kobol hete amu,
ag tutuku anidna epediteb amge ag haen gemu
imunu anidna epediglagnu amu ag ii dooteb. 4 Ag
danab ah naunab. Ag Kayak uuna, kobollaala dim
lamidteb ele. Ag da kobol danab hekunu elele iita

hepi anidkulagnu ateb amge da laa ii hepa. Jona
nuhigpa adi beum aakuib ag ipuanadkul.” Jesus
anam anana, Nug uuata ukom.

5 Uuata uke, Jesus Nug nuhikud ipunitak awak
danab ele ubpa tena, le ameg matadna gonana,
ipunitak awak danab ag bret manik laa ele aon
gokulagnu daulag atiom. ¢ Ag anam gona tewona
amu Jesus Nug ag amelagpa aum. “Ag do gumak
danab-Parasia amu do gumak danab-Sadusi ele,
ag amu dilag bret titidaknu keeke onig yis, amunu
dab meig!” awa aum. 7 Nug anam a amu ipunitak
awak danab ag aka aka apig. “Ig bret ii aomut
amunu Nug anam aum,” aon apig. 8Jesus Nug
nai amu doya aum. “O danab, ag oolagpa genab
nakokib dooteb ele, ag adinu bret iita amunu nai
maditeb? 9 Ag dab mak nakok iitai aoteb? Ag bret
tanig eleib amu danab 5,000 laeg, kaleg gane inaeg
am beum? Amu ag amelagpa iite dote? 10 Amu
ag bret eblaih adit ele amu danab 4,000 laeg, ag
kaleg gane inaeg am beum. Amu ag amelagpa iite
dote? 11 Ag atemun keeke imunu ii doopig? Da
bretnu ii ami amge da baula atem. Ag do gumak
danab-Parasia, do gumak danab-Sadusi ele dilag
bret titidaknu keeke onig yis amunu dab meig!”
awa aum. 12]Jesus anam a amu ipunitak awak
danab ag doopig, Nug bret titidaknu keeke onig yis
amunu ii aum. Iita. Nug do gumak danab-Parasia
amu do gumak danab-Sadusi ele dilag nainu aum.

PETRUS NUG, JESUS AM KRISTUS, MIAG ATIA
AUM

13 Aria Jesus Nug nuhikud ipunitak awak danab

ele ag gonana, ag Sisaria Pilipai gukuidna wanana

amu Jesus Nug ag od matom. “Danab ag, Danab
Bekalagda, dahilnu adi ateb?” awa aum. 14 Anam a
amu ag apig. “Laa ag nahipnu, ‘Layatak Johanes,’
ateb, laa ag, ‘Nug am Elias,” ateb. Laa amu ag, ‘Nug
am Jeremaia,” o ‘Nug am propet laa,” aon ateb,”
aon apig. 15 Ag anam aeg amu Jesus Nug aum.
“Anam aaku amge ag aka amu dahilnu adi ateb?”
awa aum. 16 Jesus anam a amu Petrus odepa awa
aum. “Na am Kristus, Kayak Nug na tituanitom,
na Kayak bauklel ele Beka,” awa aum. 17 A amu
Jesus Nug odepa awa aum. “Simon, Jona beka,
Kayak Nug na ititak medate. Danab wanpanu laa
naiamuiiipunitom. Iita,da Mamel hab atan daate,
Nug na ipunitom 18 amunu da na amenpa atem,
na am Petrus, na am men, nahippa da tamaniak
dahil buukul. Buupi, Satannu gagatag nug qeeb ii
nema. 19 Da Kayaknu do madod odnu ki amu na
medatem. Keeke na wanpa qagakut amu Kayak
Nug hab atan ele qagaku. Aria keeke na wanpa
uhugkut amu Kayak Nug ele hab atan uhugku,”
awa aum. 20Jesus Nug anam anana amu ag laa
amelagpa nuhignu, “Nug am Kristus,” amananu
do gagatag meum.

JESUS NUG MAUHOWA, BAU HIPAIDKUNU
AUM

21Haen amupa Jesus Nug dig ma, Nug Jerusalem
ukeb amu nuhigpa adi bekunu amu ipuanatom.
Juda iki danab amu mana metak danab okai
amu do mehuqgak danab ele ag geha Nug guitak
metaglagnu aum. Aria ag gepeg mauheb, ded
ewampa Kayak Nug heeb, Nug edua hipaidkunu
ele aum. 22 Anam a amu Petrus nug Jesus omala,

daugpa uka, daug bata, amegpa aum. “Nadi na
nahippa keeke amu iinab bema, iitanab!” awa
aum. 23 Awa a amu Jesus Nug edua Petrus
amegpa aum. “Satan, na Kayaknu dab mak ii
dim lamidtem, danab dilag aakuib dim lamidtem
amunu na dimulpa uke. Na da nool aib getame,”
awa aum.

24 Haen amupa Jesus Nug nuhikud ipunitak
awak danab amelagpa aum. “Laa nug da dim
lamidkunu oo dayeb amu nug nuhig dab mak dim
lamidkunu dab il mema, nuhig ug amu mawa, da
dim lamidad! 25 Aria danab laa nug wanpa bau
daakunu dab mak anuqgak aote amu nug bauklel
hanhannu ii aoma amge laa nug dahilnu anuqak
doote, wanpanu bau dayak amunu anuqak ii
doote amu nug am bauklel hanhannu aoku.
26 Danab nug wanpanu keeke oh aote amge nug
bauklel hanhannu ii aote amu keeke amu nug
atem ehanidku? Nug adipa bauklel hanhannu
daden meku? 27 Danab Bekalagda amu engel ele, ig
Mamanu amahlak, kobol ele udignig, haen amupa
da danab ah dilag hak, amu nob edue madakul.
28 Da genab ag amelagpa atem. Danab laala gemu
ipa hipaidna daateb ele amu, ag paha ii mauh-
mana. lita. Tatam ag Danab Bekalag da, dahil do
madod ele awen nein daapi, ag mauhkulag,” awa

aum.
17

JESUS BEDU EDUOM

1 Ded eblaih laipu uue, Jesus Nug Petrus,
Jakobus Johanes ele, ag omalata, qauko okai laapa
te, ag aka daapig. Jakobus Johanes ele amu, a

am eamag. 2 Apa daanna, Jesus Nug bedu eduom.
Bedu edue amu Nug idu amu aam amahlak bia
amahalele, nuhig lamen amu hakabnab, amahlak
bia dayom. 3 Anam amahalele amu Moses Elias
ele a tulai doeh, Jesus ele nai madipig. 4 Matiegeg
amu Petrus nug Jesus amegpa aum. “Nadi, ig aben
imupa daagnignu am enanag amunu na ape, da
peh ewam buukul. Nahip laipu, Mosesnu laipu
amu Eliasnu laipu ele,” awa aum.

5 Nug anam matieye, lombig hakabnab tonatete,
lombig oopanu baag laa inam a doopig. “Imu am
nid dahil, da nuhignu ool huanak mauhte. Nuhig
haknu da ool enaib. Ag nuhig nai doyeg!” awa
aum. % Awa a amu ipunitak awak danab ag nai
amu doona, ag badan nena gena, idulag wanpa
lokumidna niipig. 7 Ag anam badan heegeg, Jesus
Nug gumata doa, adalata amelagpa aum. “Ag aheg!
Ag aib badapig.” @& Jesus anam a amu ag ikilag
human, danab laa ii anidpig, Jesus nukaib anidpig.

9 Ag anam hewona, ahan gqaukopanu nenana,
Jesus Nug ipunitak awak danab, ag keeke anidpig
amunu matimnanu do gagatag ma, amelagpa inam
aum. “Ag danab laipu laa amegpa kobol anidpig
amunu aib madipig! Ag anam daapeg ukeb, Danab
Bekalag da, da edue hipaidpi matiglag,” awa aum.
10 Nug anam a amu ipunitak awak danab ag Jesus
od medapig. “Adinu ihinig do mehuqak danab
ag, ‘Elias nug tatam udieb, dimpa Kristus udiku,’
ateb?” aon apig. 11 Aeg amu Jesus Nug aum. “Ag,
‘Elias nug tatam udia, keeke oh bapaidku,’ ateb,
amuam ag genab ateb 12 amge da ag amelagpa
atem. Elias nug matu udiom amu ag nug ii doopig,

ag nuhignu ehed hekulagnu oolagpa dayom amu
ag hepig. Amubia Danab Bekalag da, da guitak
dooppi, gedilkulag,” awa aum. 13 Jesus Nug nai
anam matieye amu ipunitak awak danab ag Nug
Layatak Johanesnu aum doopig.

JESUS NUG OUDINAU LAA LAMITOM

14 Aria ag gona, danab ah kudum noolagpa tepig.
Teeg amu danab laa nug Jesus topa uka, gateg
gaun wa aum. 15 “Nadi na nid danab dahilnu oot
gai iita doye! Nuhig ode am bedu mauhak amu
ode amupa ded laala nug bedu huan hahadede, na
gete. Haen oh nug mauha, ab adupa na gete amu
lepa ele na qgete. 16 Amunu da nug awe, ipunitak
awak danab nahipad gumate gomi amge ag hepeg
ena daakunu elele iita,” awa aum. 17 Nug anam a
amu Jesus Nug nai edua aum. “Ag oolagpa genab
doyak iita. Ag nai genab amu kobol tutuku ele
ii heteb! Da ag ele haen elab daamut amge ag
dahilnu oolagpa genab ii doteb amunu da ool ug
ele. Ag haen ganeb ag dahilnu oolagpa genab
dooglag? Ag nid amu aon dahilpa doig!” awa
aum. 18 Ag omalna doeg amu Jesus Nug oudi nau
amegpa, “Na uke!” awa a, nug nid uuite amu geha
aaku nid bedupa ode amu iita meum.

19Tesus Nug anam he amu ipunitak awak danab
ag aka dona, Jesus od medapig. “Adinu ig oudi nau
amu lamidkunignu elele iita?” aon apig. 20 Aeg
amu Jesus Nug ag amelagpa aum. “Ahilag oopa
genab doyak am iita bia amunu ag elele iita. Da
genab ag amelagpa atem, ahilag oopa genab doyak
nakokib dayeb, ad mastet aeg bia amu, ag keeke

okai hekulagnu elele. Ao, oopa genab doyak ahi-
lag nakokib anam dayeb amu ag qauko umunu,
‘Na ahan laih upa wa!” apeg amu, geha waku.
Amunu ag adi hekulagnu daate amu ag hekulagnu
elele. 21 [Amge ib laapa laa nug oudi nau imubia
ii lamidma. Iita. Unuqitak amu e oh lanaknu kud
ma dayaknu ele amupaib,” awa aum.]

JESUS NUG MAUHOWA, EDUA HIPAIDKUNU
BAULA AUM

22Jesus Nug anam a, ag oh Galelia gona daanna,
Jesus Nug ipunitak awak danab amelagpa baula
aum. “Danab Bekalag da amu, laa nug geha danab
epelagpa meidku. 23 Nug anam meideb, iupeg
mauhkul. Mauhpi, ded ewampa Kayak heeb, da
edue hipaidkul,” awa aum. Nug anam a, nuhikud
ipunitak awak danab ag oolagpa ugnab doopig.

JESUS NUG MANA METAKNU TAKIS EUM

24 Amu dimpa ag gona Kapenaum tepig. Teeg
amu mana metak lagnu men dodo awak danab
ag Petrus topa udin inam apig. “Ahilag ipunitak
danab nug mana metak lakanu takis hetete o
iitate?” od medapig. 25 Ag anam od metaeg amu
Petrus nug, “Yo,” awa aum. Nug anam anana, lag
oopa no amu Jesus Nug tatam Petrus od metom.
“Simon, na atem dootem? Wan imupanu gabman
okai ag aun topanu takis aoteb? Ag baelkadpa amu
dilagpa aotebte? O iita danab ah gumadteb ele, ag
amu dilagpa aotebte?” awa aum. 26 Nug anam
a amu Petrus nug aum. “Ag gumadteb dilagpa
aoteb,” awa aum. Nug anam a amu Jesus Nug
odepa awa aum. “Anam amu ag baelkad dilagpa
amu ag takis ii aoteb. Da am Kayak beka amunu

datakisimuii helom, 27 amge ag oolag nauhmanu,
Petrus na gona, le amegpa huk ena, kakai tatam
aokut amu ode haqana, na men dodo anidkut.
Anidna aon, ihinih takis amupa hekut,” awa aum.

18

KAYAKNU DO MADOD OOPA AUN NUG OKAI
DAAKU
1 Haen amupa Jesusnu ipunitak awak danab ag
Jesus gumidna udin apig. “Aun am Kayaknu do
madod oopa okai daate?” aon apig. 2 Aeg amu
Jesus Nug nid nakok laa onigpa e, nug do Jesus
me, nug ag oolagpa hibaita dayeye, 3 Nug aum.
“Da genab atem, ag oolag ii edueb, ag nid naunau
ag mamelkad waalagpa daateb bia Kayak waapa
ii daaglag amu ag Kayaknu do madod oopa ii no-
mana. 4 Amunu laa nug onig geeb neeb oiku, nid
nakok imubia amu, nug Kayaknu do madod oopa,
laa oh edatak daaku. > Amu ele, danab aun nug da

onilnunid nakok imubialaa oo meta humidte amu
nug da aaku 0o meda humidte.

6 Amge danab laa nug nid nakok laa, nug
dahilnu oopa genab doote ele amu, nuhig oopa
genab doyak aib heeb nauhom. Nug anam
heku am naunab. Nug ii heum haenpa danab
ag nug baagpa men gakan, maopeg yupa noa
mauhlo amuam nakok nau amge nug dayaya,
nid nakok laanu oopa genab doyak heeb nauhku,
amuam naunab nau. 7 Wan imupan danab
ag laala hipunin hekulagnu eedadteb amu ahi-
lagnu gadonnab. Kobol amuam genabnab daate
amge danab nug anam hete amu nuhignu am
gadonnab. 8 Amunu na epen o baen nug he, na

hipunin hetem dayeb amu na epen o baen laih
amu okulna maope ukad! Na baen o epen laihigib
ele daanna, na haen oh bauklel daakut amuam
ena. Amge na epen o baen adit oh ele daakut,
amu ag na mawidpeg, ab adu ii qauhte ele amupa
gokut am ena iita. 9 Amubia na amen nug he, na
hipunin hetem dayeb amu na amen laih kehan,
maope ukad! Na amen laihigib ele daanna, na
haen oh bauklel daakut amuam ena. Amge na
amen adit ele daakut amu na mawidpeg, ab adu il
gauhte ele amupa gokut am ena iita,” awa aum.

SIPSIP PADAL MEUMNU NAI

10 Jesus Nug anam anana amu Nug aum. “Ag
dab mena autna aweg! Da ag amelagpa inam
atem. Nid naunau dilag engel ag haen oh da
Mamel, hab atan daate ele amu, Nug noobpa
daanna, ag atog noadteb amunu ag nid naunau di-
lag amu, ag am keeke hamu aib doopig. 11 [Adinu?
Danab Bekalag da amu da danab hipuninpa padal
mepig amu, ag edue diiadkulnu udimi.] 12 Am ag
atem dooteb? Danab laa nug sipsip wan handat
ele, am laipu laa nug nuka mataka wana oiyaya,
padal meeb amu sipsip mamelag nug nainti nain
uuateb, qaukopa daapeg, nug uka, laipu amu
matia, wan dugdug qauko ta nana amu geutet
oopa ele iite matima? Genab nug nainti nain amu
uuateb daapeg, laipu amu madiku. 13 Da genab
ag amelagpa atem, nug matia anta amu oo gamag
ahak nainti nain dilag amu editak, laipu amunu
am gamag ahak okainab aoku. 14 Anam amu, da
Mamel, hab atan daate ele amu, Nug nid nakok laa
padal mekunu oo ii daate.

LAYAG EHED HEEB EHANITAKNU NAI

15 Amu laa ele, na layap nug nahipnu ehed heeb
amu na gope, a aya daaiya, nuhig ehed hak amu
ipunidkut. Ipunidpe, nug nahip nai dooku amu
nug na layap daaku. 16 Amge nug nahip nai ii
doyeb amu na Kayak naipa nai daate, amubia
hekutnu amu na danab laipu o adit baula ele
diiatpe, na ele gona nai matieg! Kayak naipa
nai amunu daate am_inam._ ‘Danab adit o iita
danab ewam ag danab laa ehed heum apeg am
naiamunu am genab doyeg! Laipuib ab am genab
bia aib doopig.’ 17 Aria ag nai madipeg, nug amu
dilag naiele doyak uueb am na Kayaknu tamaniak
amelagpa akut. Ape, amu ele nug ii doyeb amu
na nuhignu, nug am Kayaknu tamaniak oopa ii
daate, nug am dimitim danab, anam doye! 18 Da
genab ag amelagpa atem, keeke ag wanpa qakaglag
amu Kayak Nug hab atan ele qagaku. Aria keeke
ag wanpa uhuqgkulag amu Kayak Nug hab atan
ele uhugku. 19 Amunu da genab ag amelagpa
atem, ag oh daateb imu, ag oolagpanu adit laa
keeke laanu oolah laipu meya, Kayak amegpa
aped amu Kayak, hab atan daate ele, Nug madaku.
20 Ao, danab adit o0 ewam aakuib ag da onilnu,
aben adekupa qag mekulag amu da ele ag oolagpa

daakul,” awa aum.

LAYAGNU HIPUNIN UHUQA METAKNU NAI

21Nug nai amu matia male amu Petrus nug Jesus
gumita doa aum. “Nadi, da layal nug dahilpa
hipunin heeb amu da hipunin nuhig gane batak
uhugen medakul? Da haen eblaih adit ele uhugen
medakulte?” awa od meta aum. 22 Petrus nug

anam a amu Jesus amegpa aum. “Eblaih adit
batakiita. Na amu editak haen ohpa uhugna mete!

23 Anam amunu Kayaknu do madod nug am
king laa bia, nug nuhikud udat danab ele nuhig
daden nob eduglagnu dab mak awom. 24 Dab mak
awa, udat amu dig meum. Dig me amu nuhig udat
nid laa nug bedupa 10 milion kina ele daden nob
dayom 25 amge nug nob edukunu elele iita. Amunu
king nug nuhikud daup ag danab amu, ah nuhig,
nug bekod amu nuhig keeke oh ele e odiak abenpa
maadpeg, danab laala ag daden mepeg, king nug
amupa nob edua aokun aum.

26 Nug anam aum amunu udat danab amu nug
danab okai noobpa gateg qaun wa, amegpa aum.
‘Na dahilnu oot doyeb, amel mekutnu unuqidtem.
Da nahip daden nob oh edue medakul”” awa aum.
27 Awa a amu danab okai nug nuhig begbeg dan-
abnu oo doye, nuhig nob oh uhuga metom. Uhuqa
metowa, nug he ukom. 28 Amge udat danab amu
nug noa ugaka, ibpa nuhig udat laipu laa antom,
layag amu nug nuhig daden nob 100 kina ele
aakuib. Aria anta nug layag baagpa ada, amegpa
aum. ‘Na dahil daden nob mede,” awa aum.

29 Awa a amu nuhig udat laipu nug gateg qaun
wa, layag amegpa aum. ‘Na dahilnu oot doyeb,
amel mekutnu unuqidtem. Da nahip daden nob
oh edue medakul,” awa aum. 30 Awa aum amge
laa nug uua, omala uka, mani guitak oopa me
dayeye, nuhig daden nob oh edua metowa, nug
edua dimitim dokunu aum. 31 Nug anam he, laikud
udat laipu ag kobol amu anidna, ag oolag nauhom.
Nauhe, ag oh gona, ahilag okai noobpa nai amu oh

madipig.

32 Ag matieg amu danab nadi nug udat danab
amu onigpa e udie, nug aum. ‘Na udat danab
nau! Tatam na dahilpa gaame amu da nahip ug
oh da uhugen metami. 33 Da nahipnu ool doyom
am adinu na layapnu oot ii doyom? awa aum.
34 Aria danab nadi nug opodi be, nug danab amu
mani guitak gumak danab epelagpa ma, nug anam
dayaya, danab okainu daden nob oh edua metowa,
nug edua dimitim dokunu aum. 35 Anam amunu
ag lailagnu ehed hak uhugna ii medapeg amu da
Mamel, Nug hab atan daate amu, Nug ele ahilagpa
anamib heku,” awa aum.

19

JESUS EWAU PAKUAK KOBOLNU MATIOM

1 Jesus nai matia mala, Nug aha Galelia uua,
Juda wan laa Jodan le laih dayom ele amu, apa
ukom. 2Jesus ugeke, danab ah ameg nadi ag Nug
dim lamidna ukaeg, Nug aben amupa ode danab
bapalatom.

3 Nug bapalatete, do gumak danab-Parasia ag
Jesus adaglagnu ib anidkulagnu Nug gumidna udin,
inam od medapig. “Ihinig dopa danab nug oo ug
ohpa ah nuhiglamiteb goku am enate o ena iitate?”
aon apig. 4 Aeg amu Jesus Nug nob ma aum. “Ag
Kayak naipa nai iite eb gepig? Nai amuam inam.
‘Anukanab Kayak Nug Adam Ewe ele hatom amu
Nug laa am ah, laa am danab hatom.” 35 Nug
anam hatowa amu Nug aum. ‘Da a ah danab ele
hatmi amunu danab nug anig mameg ele uuata,
nug wau ele ou geya, adit amu a bedulah laipu

daaglah.’ ¢ A anam heya, a baula adit iita. A
amu bedulah laipu. A laipu amunu keeke Kayak
nuka matulatom amu danab laa nug aib otadom.”
7Jesus Nug anam a amu do gumak danab-Parasia
ag amegpa apig. “Na anam atem amge atemun
Moses nug ihinigpa do laa meum amu do amupa
danab nug wau lamidkunu oo dayeb amu nug nai
amu udugpa ya, wau metowa, lamiteb goku?” aon
apig. 8 Anam aeg am Jesus Nug aum. “Ag am 00
doyak ele ii dooteb amunu Moses ag ah ug okai
matamnanu, ag hamulamadmananu, nug do anam
meum. Amge anuka dig mak haenpa kobol amu
ii dayom. 9 Amunu da ag amelagpa inam atem.
Danab laa, nug wau gapai kobol ii heum amge
gamu nug ah amu hamu lamitowa, nug ah bau
aote amu, danab amu nug aaku gapai kobol hete,”
awa aum. 10Jesus Nug anam matie amu nuhikud
ipunitak awak danab ag Nug amegpa apig. “Ewau
otadaknu kobol nug anam daate dayeb amu danab
nug ah ii aoku am ena,” aon apig. 11 Ag anam
aeg, Jesus Nug aum. “Danab oh ag amu dim
lamidkulagnu elele iita. Laala ag anam hekulagnu
gagatag aopig ele amu, ag am hekulag. 12 Am
genab, danab laala ag bedulagpa kobol laala daate
amunu ag ah ii diiteb. Laala ag anilkad oolagpa
dona matoi daateb. Laa danab ag heeg matoi
daateb. Laa ag Kayak udatnu hena, bedulag hagaka
aona, ah ii aoteb. Anam daate amunu amu laa nug
nai amu dim lamidkunu elele doote am nug dim
lamidku,” awa aum.

JESUS NID NAUNAU ITITAK MATOM

13 Haen amupa ag nid naunau laa omaladna,
Jesus Nug epeg bedulagpa ma unuqgidkunu, Nug
gumidna ukaeg amu ipunitak awak danab ag nid
anilkad mamelkad, ag nid diin gopig ele amu, al-
adpig. 14 Alateg am Jesus Nug aum. Danab ag nid
naunau bia daateb, ag am Kayaknu do madod oopa
daateb amunu ag nid naunau uuadpeg, dahilpa
doig! Ag ib ahilag aib oo nepig. 15 Anana amu
Nug epeg ag qadelagpa mewowa, dimpa Nug aben
amupan aha, laih ukom.

NID BAU ENUB KUDUM ELENU NAI

16 Aria danab laa Jesus gumita udia aum.
“Ipunitak danab ena, da bauklel hanhannu
aokulnu amu da kobol ena adinab hekul?” awa
aum. 17 A amu Jesus Nug aum. “Na adinu da keeke
enanu od medatem? Laipu aakuib Nug am ena
amunu na bauklel aokutnu amu na do nuhig dim
lamidkut,” awa aum. 18 Anam a amu danab amu
nug aum. “Adi do dim lamidkul?” awa aum. A amu
Jesus Nug aum. “Na danab aib gepe mauhom. Na
gapai kobol aib heme. Na yabhoi aib heme. Na
danab laanu ham bupuak nai aib matime. 19 Na
anin mamen ele odelah dim lamidna, binalah me!
Na naka nahipnu oot mauhte amubia na laipad
laa dilagnu ele oot mauhad!” awa aum. 20 Awa
a amu nid bau aum. “Da nid nakokpanu do amu
dim lamiti udie, gemu ele hetem amge da adi laa
hekul?” awa aum. 21 A amu Jesus Nug amegpa

aum. “Na danab tutuku elelenab bekutnu amu
na gona, na enun oh mepe, danab laala daden

mepeg, na men dodo amu oh aon, dadek danab

matona amu na hab atan enun okai ele daakut.
Anam hewona amu na dona, da dim lamide,” awa

aum. 22 Awa a amu nid bau amu doya, nug oo
ugnab ele ukom. Adinu? Nug enub kudum ele.

23 Jesus Nug anam matiowa, nuhikud ipunitak
awak danab amelagpa aum. “Da genab ag ame-
lagpa atem, danab nug enub kudum ele amu nug
Kayaknu do madod oopa nokunu ug okai ele. 24 Da
baula ag amelagpa atem, dod onig kamel, nug
lamen koitaknu tutui gidopa nokunu amu udat okai
amge danab enub kudum ele, nug Kayaknu do
madod oopa gokunu, amuam udat okainab ele,”
awa aum. 25]Jesus Nug anam a amu nuhikud
ipunitak awak danab ag dab mak huanak aopig.
Ag anam henana apig. “Anam dayeb amu aun
nug bauklel aokunu elele?” aon apig. 26 Ag anam
aeg amu Jesus Nug ag tutuku neekatata, amelagpa
aum. “Danab ag aka elele iita amge Kayak Nug
keeke oh hekunu elele.”

27 Jesus Nug anam a amu Petrus nug odepa
awa aum. “Ante, ig ihinig keeke oh uuta, na
dim lamidtem amunu ig adi ihinignu aognig?”
awa aum. 28 Nug anam a amu Jesus Nug edua,
ag oh amelagpa aum. “Da genab ag amelagpa
atem, keeke oh bau bak haenpa, Danab Bekalag
da, da onil binal nadi ele dayaknu balal kobol ele
dahilpa daappi, ag da dimlamidteb ele ag dayaknu
balal tuelppa daanna, Israel ameg tuelp amu gu-
madkulag. 29 Aria danab aun nug da onilnu ha,
nug anig, mameg, awag, apinag, nug wau, bekod,
adekud, nug laug amu nuhig dad ele uuata, da dim
lamidte amu, nug hamu ii daama. Iita, nug nob
ena wan handat baula ele awa, nug bauklel han-
hannu ele aoku. 30 Amge danab kudum anuqak

daateb amu ag dim daaglag. Am kudum laa ag dim
daateb amu ag anuqgkulag,” awa aum.

20

KAYAKNU DO MADODNU NAI

1 Aria Jesus Nug nai tudita aum. “Kayaknu
do madod am imubia. Danab nug wan okai ele,
nug butuanab aha, e odiak abenpa udat nid ag
ded amupa udat aoglagnu daaegeg anata amu
nuhig wain dadpa udat hekulagnu diiom. 2 Ag ded
laipunu udatnu daden 5 kina aoglagnu oolag laipu
mena, udat hekulagnu maate gopig. 3 Aria 9 kilok
keeke nug edua uka, danab laala ag e odiak abenpa
hamu hipaidna daaegeg anatom. 4 Nug anata, ag
amelagpa aum. ‘Ag ele gona, wain dad dahilpa
udat hepeg, da daden tutuku madakul,” awa aum.
>Nug anam a, ag gopig. Aria aam ameg tutukupa,
aam ameg ewampa ele nug edua uka, anamib
heum. 6 Amu tueb, aam ameg tanig ele keeke nug
edua uka, udat danab baula ele hipaidna daaegeg
anatom. Anata am nug aum. ‘Ag adi diignu ded
laipu oh hamu daaegudie, tueb meum?’ awa aum.
7 Anam a amu ag nai nob mena apig. ‘Danab laa
nug ig udat laa ii mekom,” aon apig. Ag anam aeg,
nug ag amelagpa aum. ‘Ag ele wain dad dahilpa
gona, udat heig!” awa aum.

8 Aria udat haen iita me, dad mameg nug udat
amu gumak danab onigpa e udie, amegpa inam
aum. ‘Na udat nid onilagpa epe udipeg, ahilag udat
nob daden mate! Madakut amge laa dim dopig,
amu dilagpa dig mena, daden madape ukeb, tatam
dopigpa bate!” awa aum. 2 Dad mameg nug anam

a amu udat danab ag aam ameg tanig elepa udat
dig mepig ele amu, ag 5 kina aopig. 19 Anamib uke
uke, danab ag butuanab tatam dig mena hepig ele
amu, ag dona amu ag oolagpa apig. ‘Ig am daden
okai aognig,’ aon apig. 11 Amge iita. Ag ele 5 kinaib
aopig. Ag anam aona amu ag dad mameg aidna,
12 jnam apig. ‘Danab umu amu ag dimnab dopig,
ag aam ameg laipuib udat hepig am na ahilag udat
nob daden amu ihinig ele melemel laipu matame.
Amge ig am butuanab udat dig meta, udat huanak
heutut, aam ele huanak iqom,” aon apig.

13 Aon aeg am dad mameg nug odelagpa awa,
ag oolagpanu laipu laa amegpa nai inam aum.
‘Layal, danahipnu ehed laa ii hemi. Da na ele udat
nob dadennu oonih laipu iite memud? 14 Nahip

daden aon uke! Daden da na metami anamib da
danab dimnunab imu ele madakulnu ool daate,

awa aum. 15 Nug anam anana amu nug tudita
aum. ‘Da dahil keekepa, keeke laala hekulnu ool
dayeb amu da hekulnu elele iitate? O iita da danab

imu laa oh ehanadkulnu hetem amu na amunu na
oot nauhtete? awa aum.” Jesus Nug anam aum.

16Jesus Nug anam anana amu Nug nai tudita aum.
“Amubia dim daateb amu ag anuqkulag. Anuqak
daateb amu ag dim daaglag,” awa aum.

JESUS NUG MAUHOWA, EDUA HIPAIDKUNU
BAULA AUM
17Tesus nai anam matiowa, aha Jerusalem ugeke,

danab laala ele oh gopig. Ag ibpa ukaegeg Je-
sus Nug nuhikud ipunitak awak danab tuelp diia,
pide wana, agib amelagpa nai inam matia aum.
18 “Doyeg, ig gemu iiku Jerusalem gotem. Goput,
laa nug Danab Bekalag da, mana metak danab okai

amu do mehuqgak danab ele ag epelagpa meideb,
ag da hetodiakpa meidna, iupeg mauhkulnu nai
qakaglag. 19 Nai qakana, ag iita adi epelagpa
meidkulag. Meidpeg, ag aon aon iuna, wippa ehed
matadilna, ad emaitakpa atulidkulag. Ag anam at-
ulidpeg mauhe, ded ewampa da eduen hipaidkul,”
awa aum.

JOHANES JAKOBUS ELE ANILAH NUG JESUS
OD METoM

20 Haen amupa Sebedi wau amu nug bekod,
Jakobus Johanes ele, ag Jesus gumidna gona, ani-
lah nug Jesus noobpa dup noa, keeke laanu od
medakunu heum 21 amu Jesus Nug aum. “Na adinu
oot hete?” awa aum. Jesus Nug anam a amu ah
nug Jesus amegpa aum. “Na ape amu nid dahilad
adit imu a nahip do madodpa na heqon laih laih
daaglah, laipu laa na heqon nadiappa dayebeb,
laa nug na heqon nanehpa daaku,” awa aum.
22 Anilah nug anam a amu Jesus Nug aum. “Ag ateb
amu ag keeke amunu tutuku ii dooteb. Keeke laa,
keeke amuam le mua bia, a le mua amu da lakul
amubia lakulahnu elelete?” awa aum. Nug anam a
amu a amegpa apid. “I am elele,” aoya apid.

23 Anam aeh, Jesus Nug amelahpa aum. “Genab,
le mua ele da lakul bia amu a lakulah amge aun
nug da heqol nadiappa daaku, aun nug da heqol
nanehpa daakuamu da akulnu elele iita. Damamel
Nug aben adit amu aunnu babaitom amu a aakuib
amupa daaglah,” awa aum.

24 Ag anam matiegeg, ipunitak awak danab
eblaih tanig ele ag nai amu doona, ag eamag
dilah oolag nauhe alatpig. 25 Alatpig amge Jesus

Nug ag onilagpa e doeg, Nug ag amelagpa aum.
“Ag dooteb. Wan imunu danab ah ag danab okai
waalagpa daateb amu okai danab ag do adi meteb
amu danab ah ag amuib dim lamidteb. 26 Amge
kobol amu ag oolagpa aib dayom. Iita, danab nug
ag oolagpa okai daakunu 0o dayeb amu nug ahilag
ehanitak danab dayad! 27 Amu ele danab laa nug
ag oolagpa anuqak daakunu oo dayeb amu nug
ahilag begheg dayad! 28 Yo, nug Danab Bekalag
da, da hetem amubia had! Am inam. Danab
Bekalag da amu, da wan imupan danab ah ag da
ehanidkulagnu ii udimi. Iita, da ag ehanadkulnu
udimi amu dahil mauhakpa danab ah kudum ag
bauklel hanhannu aoglagnu ele udimi,” awa aum.

JESUS AMEG GADUAK DANAB ADIT
BAPALATOM

29TJesus Nug nai amu matia male, ag ahan Jeriko
ab daugpa ukaegeg, danab ah kudum ag Jesus dim
lamidpig. 30 Ag anam dim lamitegeg, danab adit
laa, amelah gaduak ele, a ib daugpa daaiya, a Jesus
ib amupa udite dooya, a huanak eya apid. “Nadi,
na Dawit Beka, na ihinihnu oot gai iita doye!”
aoya epid. 3! Anam eeh amu danab ah kudum
ag a alatna, “A odelah qamuted!” apig amge a
baula huanak eya apid. “Nadi, na Dawit beka,
na ihinihnu oot gai iita doye!” 32 A anam eeheh
amu Jesus Nug hibaita dayaya, amelahpa aum.
“Da ahilahpa adi hekulnu oolah daate?” awa aum.
33 Nug anam a amu a odepa aoi apid. “Nadi, na
hepe i neegkunihnu oonih daate,” apid. 34 Anam
aeh amu Jesus Nug ahilahnu oo doye, Nug epeg

a amelahpa me, geha aakunab a amelah obate,
neegya ahaya, Jesus dim lamidpid.

21

JESUS NUG KING BIA JERUSALEM TEUM

1 Aria ag gona, Jerusalem gukuidna, ag Betpasi,
ab amu olipnu qaukopa dayom, ag apa tena, Jesus
Nugipunitak awak danab aditlaa maate gokulahnu
daaeheh, 2 Nug amelahpa aum. “A goya, ab
nakok miag amupa teya, neegya amu a pahanab
donki laa, mudipa qakak, amu nag, nakok okai
meum, amu ele daaped anatkulah. Anatya amu
a uhugatya, diiatya dahilpa udied! 3 A anam
hebeped amu danab laa nug anata, nai laa ab
amu a inam aid! ‘Nadi Nug ahilahpa udat ele!
Anam aped amu nug pahanab mateb, a diiatya
udiglah,” awa aum. 4 Aria keeke amu oh am
propet nai laa matiom, nai amu elele medakunu
heum. 5 Nai amuam inam. “Ag Sionnu danab
ah amelagpa inam aig! ‘Anteg! King ahilag Nug
ahilagpa udite. Nug danab madod ele amu Nug
donki atan dayaya udite. Nug donki nag, nakok
okai meum, amu qadepa daate.’ ” 6 Aria Jesus Nug
a amelahpa aum amu, ipunitak awak danab adit a
goya, Jesusaum amubia Nug ode dim lamidpid. 7 A
donki anig, nag nakok okai meum, amu ele diiatya
ukaeh, ag lamen ulahnu donki qadelahpa duqapig.
Dugaeg amu Jesus Nug donki qadepa dayom. 8 Am
danab ah kudum ag ele lamen ulahnu ahilkad ibpa
duqadpig. Duqategeg, danab ah laala ag ad epeg
okulna, ibpa duqapig. 9 Ag anam dugegeg, Jesus
ugeke amu danab laala ag anuqna, Jesus noob aon

gonana, laala ag dim lamidnana, amu ag oh enan
apig. “Ig Dawit Beka onig humatu! Danab imu
Nug Kayak onigpa udite, Kayak Nug itidte. Kayak,
Nug atan daate ele amu, ig Nug onig humatu!”
aon apig. 19 Danab ah ag anam eegeg, Jesus Nug
Jerusalem ab oopa no, danab ah ab okai amu
oopanu ag huanak otaina apig. “Danab umu am
aun?” aon apig. 11 Ag anam od meeg amu danab
agJesus omalpig ele amu ag apig. “Nug amu Jesus,
Nug am propet, Nug apag diig am Nasaret, Nug
Galelia danab,” aon apig.

JESUS MANA METAK LAKANU DANAB LAALA
LAMATOM

12Danab ah ag anam matiegeg, Jesus Nug mana
metak lag oopa noa, Nug danab lag amu oopa
mana metak keeke dadennu maadpig, laala daden
mepig ele, Nug ag lamatom. Apan danab laala ag
men dodo baolipig ele amu Nug ahilag balal huma
awe, uka na ge, am laala ag upudil meeg, daden
madapig ele am ahilag dayak aben ele huma awe,
uka na geum. 13Jesus Nug anam hewowa, Nug
aum. “Kayak naipa yak inam daate. ‘Da laul am
unugqitak lag,” amge ag heeg, nug yabhok danab
dilag lokumak aben bia daate!” awa aum.

14 Jesus mana metak laka dayeye amu danab
laala ag amelag gaduak amu baelag nau ele ag Nug
gumidna udieg, Nug bapalatom. 15> Amge mana
metak danab okai amu do mehuqgak danab ele ag
Jesus kobol enanag heum anidna, nid naunau ag
oolag gamag ahe, mana metak lag oopa mutub
genana, “Ig Dawit beka onig humatu!” enan
apig ele anidna amu mana metak danab okai amu

do mehuqgak danab ele ag oolag nauhe, 16 Nug
od medapig. “Na nid naunau aditai ateb umu
dootemte?” aon apig. Aeg amu Jesus Nug ame-
lagpa aum. “Da dootem amge ag nai laa daate ele
amu ag lite eb gepig. Nai amuam inam. ‘Na he,
nid naunau amu nid yud huhpanu ele ag na binan
enanag humateb.” ” 17 Nug anam anana, aha uuata,
ab okaipanu dimitim ukom. Nug uka, tuqan amupa
Betani apa dayom.

JESUS A, AD PIG BUNADOM

18 Wakade butua Jesus Nug aha, edua ab okaipa
ugeke, enug qeum. 19 Nug enug qge, ad pig laa
ib daugpa dayeye anta, meu lakunu waum amge
meu laa ii antom. Iita, udugib antom. Anta amu
Nug ad amu amegpa inam aum. “Na baula meut
ii omana! Iitanab iita,” awa aum. Anam a ad
pig nug pahanab bunadom. 20 Ad nug bunade
amu ipunitak awak danab ag anam anidna, ag
ehed otaina apig. “Atem he, ad pig nug pahanab
bunadom?” aon apig.

21 Ag anam aeg, Jesus Nug odelagpa awa aum.
“Da genab ag amelagpa atem, ag oolagpa genab
doonna, dab mak laipu ele daanna amu ag ele
da ad pigpa hemi amubia hekulag. Am ag keeke
amuib ii hemana. Iita. Ag qauko imu amegpa, ‘Na
ahan yupa no!” apeg amu nug anam noku. 22 Amu
ele ag oolagpa genab doonna unuqidkulag amu ag
keeke adi adi aoglagnu unuqidna amu ag aoglag,”
awa aum.

AUN JESUS GAGATAG METOMNU OD MEDAPIG

23 Amu dimpa Jesus Nug mana metak laka noa,
danab ah amelagpa nai matieye, mana metak

danab okai amu Juda iki danab ele ag Jesus gu-
midna gona, od metan apig. “Na gagatag adipa udat
imu hetem? Aun nug gagatag amu metom?” aon
apig. 24Ag anam aeg amu Jesus odelagpa awa aum.
“Da ele ag keeke laipunu od madakulnu hetem.
Da ag od madapi, od mak dahil imu nob mekulag
dayeb amu da gagatag adipa udat hetem amu api
dooglag. 25 0d mak dahil am inam. Johanesnu
layatak am adepanu beum? Keeke amuam hab

atannu keeke o iita amu danabnu keekeib?” awa
aum. Jesus Nug anam a, amu ag aka aka nai matin

apig. “Ig, ‘Habnu keeke,” aput amu Nug, ‘Anam
amunu ag adinu oolagpa genab ii dopig? aku.
26 Amge ig, ‘Danabnu keeke,” akunig amu danab
oh, ag Johanesnu, nug am propet dooteb amunu
ig ahilagnu badtem,” aon apig. 27 Ag anam anana
amu ag Jesusnu nai nob edun, “Ig ii dootem,” aon
apig. Aeg amu Jesus Nug aum. “Aaku amunu da
ele gagatag adipa udat hetem amu api ii doomna,”
awa aum.

DANABLAA, NUGBEKOD ADITELE DILAG NAI

28 Jesus Nug nai anam matiowa, nai baula ele
tudita, mana metak danab okai amu ab gumak
danab ele amelagpa aum. “Ag atem dooteb? Danab
laa nug nid adit ele amu, nug aha uka, nid tatamnu
amegpa, ‘Na gona grep dad dahilpa udat he!” awa
a amu nug, 29 ‘Da uumi,” awa aum amge dimpa
nuhig dab mak edue nug ukom. 30 Aria mamelah
nug nid gehanu amu gumita uka, anamib aum. A
amu beka gehanu nug, ‘Da uken hekul,” aum amge
ii ukom. 31 Am nid adit amu oolahpa aun nug
mameg ode dim lamitom?” awa aum. A amu ag

apig. “Nid tatamnu,” aon apig. Ag anam aegam Je-
sus amelagpa aum. “Da genab ag amelagpa atem.
Takis awak danab amu ib baag ah ele ag tatam
Kayaknu do madod oopa noteb. 32 Adinu? Johanes
nug udia, mana metak danab okai amu ab gumak
danab ele ahilagpa kobol tutuku ipuanatom amge
ag oolagpa genab ii doopig. Takis awak danab
amu ib baag ah ele ag amu oolagpa genab doopig.
Oolagpa genab doyeg, mana metak danab okai
amu ab gumak danab ele ag amu anidpig amge ag
oolag edue, oolagpa genab ii doopig,” awa aum.

DANAB NAU WAIN DAD GUMAPIGNU NAI

33 Jesus baula ele amelagpa aum. “Ag keeke
danab ag dooteb ii dooteb ele ou aqata, ipuanatak
naiimu baula doyeg! Danab laa nug wan ele amu
nug grep dad epowa, ad ita, dad oopa amu nug
grep lepu awaknu aben laa ha, nug dad gumak
danabnu lag elab laa ele heum. Aria nug udat
amu oh ha mala, nug dad amu udat hak danab
epelagpa mewowa, nug aha, atu laih umanab
ukom. 34 Dimpa grep meu awak haen miag do,
nug nuhikud begbeg danab laa maate, ag grep meu
nuhig aoglagnu udat hak danab gumadna gopig.

35 Ag ukaeg amu dad udat hak danab ag nuhikud
begbeg danab amu diin, laa makudna, laa amu
geeg mauhe, laa amu menpa makudpig. 36 Ag
anam heeg amu dad mameg nug nuhikud begheg
danab laala baula maate gopig. Nug tatam maate
gopig amubia iita, nakok kudum maate gopig.
Ukaeg, dad udat hak danab ag tatam hepig anamib
edun hepig. 37 Dimpa dad mameg nug, ‘Da bekal

amu ag nug ode dooglag,” anana, nug bekanab me
ukom.

38 Amge dad udat hak danab ag nid amu anidna,
aka aka nai matina apig. ‘Nid imu nug dimpa
mamegnu keeke oh aoku amunu ahapeg, ig geput
mauheb, ig dad nuhig imu aotu!” aon apig.
39 Ag anam anana, ag nid amu adana, maoeg dad
dimitim no, ag geeg mauhom,” awa aum. 40 Jesus
anam anana, Nug nai tudita od matom. “Aria
ag atem dooteb? Dimpa dad mameg nug udia,
dad udat hak danab atem hadku?” awa aum.
41Tesus Nug anam a amu ag apig. “Nug udat danab
nau amu ageb mauhkulag. Mauhpeg, amu nug
grep dad amu edua awa, dad gumak danab laa
epelagpa meeb, dimpa ag meu ena aon metaglag,”
aon apig. 42 Aeg am Jesus Nug amelagpa aum. “Ag
Kayak naipa nai laa daate amu ag iite eb qepig?
Nai amuam inam. ‘Men laa amu lag hak danab ag
men amu uupig amge lag mameg nug men amu
awame, lagnumen anuqak daate. Nadi Nug keeke
amu he beum amu ig amenigpa anidta otaitem.’
43 Amunu da ag amelagpa atem. Kayak Nug nuhig
do madod ahilagpanu amu awa, danab ab iki
laa epelagpa meeb, ag meu ena aon metaglag.
44 [Am laa nug men amu atan na geku amu nug
nakok nauhku amge men amu nug laa qadepa
na geku amu nug nauha auta aoku,” awa aum.]
45 Jesus Nug keeke danab ag dooteb ii dooteb ele
ou aqata, ipuanatak nai laala matiom amu mana
metak danab okai amu do gumak danab-Parasia
ele ag Nug ahilagnu nai matiom doopig. 46 Ag
anam doona, adaglagnu ib madipig amge danab ah
ag Jesusnu, Nug am propet laa doopig amunu ag

Nug adaglagnu badapig.

22

NUG AWAKNU HOBULNU NAI

1Jesus baula keeke danab ag dooteb ii dooteb ele
ouagata,ipuanataaum. 2“Kayaknu do madod nug
am imubia. King laa nug beka ah aokunu heehe,
danab okaiamunug e nadiheum. 3Nug e hewowa,
nuhikud begbeg danab laala maate, ag danab okai
nug anuka nug awak hobulnu ded maatom ele
amu, ag onilagpa epeg, udin hobulpa daaglagnu
gopig. Gona onilagpa epig amge ag ukaknu uupig.

4 Danab ii ukaeg amu danab okai nug begbeg
danab baula ele maate gokulagnu daaegeg, nug
amelagpa aum. ‘Ag gona, danab aun adi da hob-
ulnu ded matami ele amu amelagpa inam apeg
dooglag. “Da lanaknu keeke oh bapaidmi. Da

dahil bulmakau dawai ena titidak amu dod titidak
laala ele agadmi, keeke oh babaitak daate amunu

ag ah awak hobulpa udieg,” aon aig!’ awa aum.
5> King nug anam a, begheg danab ag gona apig
amge hobulpa ukaknu danab ag uupig. Laa nug
nuhig dad udatpa ukom, laa amu nuhig men dodo
udatpa ukom. 6 Laala ag anam hepig amge laa
oh amu danab okainu begbeg danab adaladna,
makudadna, agaeg mauhpig. 7 Am king nug nai
anam doya, opodi huanak be, nug he, nuhikud
ban hak danab ag gona, danab ag nuhikud begbeg
aqaeg mauhpig ele amu, ag ohnab aqapig, ag
apalag ele lopadna, manaeg ewa, iita meum.

8 Aria danab okai nug baula nuhikud begbeg
danab amelagpa aum. ‘Nug awak hobulnu e

oh am babaitak daate amge danab hobul imupa
daaglagnu ded matami ele amu ag uupig 2 amunu
ag gona, ib ode ohpa danab ah anadna apeg, nug
awak hobul imupa udieg’ awa aum. 10King nug
anam a, begbeg danab agib ode ohpa gona, danab
ah ena, nau ele oh anadna qag maadpig. Qag
maateg, nug awak hobulpa dayak aben amu am
beum.

11 Aria dimpa king nug danab ah qag mepig amu
anadkunu noum. Noa amu danab laipu laa nug
hobulpa dayaknu lamen bedupa ii meum antom.
12 King nug danab amu anta amu nug amegpa
aum. ‘Lai, atemun na hobulnu lamen metami amu
ii mena, lag imu oopa neme?”’ Nug anam a amu
danab amu nug nai iita, to eta dayom. 13 Nug
anam dayeye, king nug nuhikud nid amelagpa
aum. ‘Ag adan, epeg baeg ele hipalna, maopeg
dimitim gatatupa noad! Apa danab ag gaanna,
aelag ele kikidkulag,’ awa aum.” Jesus Nug anam
aum. 14Jesus Nug anam anana amu Nug nai tudita
aum. “Ao, Kayak Nug danab ah kudum onilagpa
ete amge laipu laipu tituanadte.”

KAISA TAKIS METAKNU JESUS OD MEDAPIG

15 Jesus Nug nai amu matia male, do gumak
danab-Parasia ag ahan, laih gona, Jesus Nug nai
laa ab, ib anidna, Jesus hetodiakpa mekulagnu
nai madipig. 16 Ag anam henena, ag ahilkad
ipunitak awak danab am Herodesnu danab
laala ele maateg, Jesus gumidna gona apig.
“Ipunitak danab, ig dootem na am danab tutuku,
na nai genab amupaib danab ah Kayaknu kobol
ipuanadtem. Na danab okai onig ele o danab

onig iita amu na amu dab menan, na nai baolin,
ag amelagpa ii maditem. Iita. Na nai genabib
maditem 17 amunu na keeke imu ape doognig. Na
atem dootem? Ig takis Kaisa metagnig am ena o
ena iita?” aon apig. 18 Ag anam apig amge Jesus
Nug ag ehed hekulagnu hepig doya, Nug aum. “Ag
am ham bupuak danab. Adinu da adailkulagnu
heteb? 19 Men dodo takisnu laa ipunidpeg antei!”
awa aum. Awa a, ag men dodo laa, onig Danarius,
amu aon dopig. 20 Ag amu aon doeg amu Jesus
ag od matom. “Men dodo imupa amu aun onig
dotog ele daate?” awa aum. 21 Jesus anam a amu
ag, “Kaisanu,” aon apig. Ag anam aeg amu Jesus
amelagpa aum. “Aria ag Kaisanu keeke amu
ag Kaisa metaglag amge Kayaknu keeke amu ag
Kayak meteg!” awa aum. 22 Ag Jesusnu nai anam
doona, ag dab mak kudum aonna, ag Nug uuidna

gopig.

MAII)(ANAB MAUHOWA, EDUA HIPAIDKUNU OD

23 Ded amupaib do gumak danab-Sadusi ag Je-
sus topa udipig. Danab amu ag, “Danab mauhteb
amu ag edun ii hipaidmana,” aon adapig amunu
ag Jesus od metan apig. 24 “Ipunitak danab, Moses
nug aum. ‘Danab laa nug nid iita ele mauheb amu
nug amag, nug awag wau aweb, nid menuglah
amge a nid menuglah amu nid amuam danab
amunu lita, awagnu daaku’ Moses nug anam
yom. 25 Aria e amakud eblaih adit ele ag ig oonigpa
daapig. Ag anam daanna, awalag tatamnu nug
ah awa, nug nid iita dayaya mauhom. Mauhe
nug amag nug awag wau awom. 26 Am nug amag

amu ele anamib heum. A amalti ele oh anamib
heeg uke, eblaih adit batak amu oh anamib hepig.

27 Amu oh dimpa ah amu ele mauhom. 28 Aria
eamakud amu oh ag ah amu aakuib aweg, nug
ag waalag dayom amunu edua hibaitak haenpa
ah amu nug eamakud eblaih adit amu ag oolagpa
aunnab wau daaku?” aon apig.

29 Ag anam aeg am Jesus Nug odelagpa awa aum.
“Ag am Kayak nai ii doonna, Kayaknu gagatag
amu ele ag ii dooteb amunu ag nai augigiak, diig
iita maditeb. 30 Amu edua hibaitak haenpa danab
ag ah ii diimna, ah ele ag danab ii diimna. Iita,
ag engel hab atannu bia daaglag. 31 Amge edua
hibaitak amunu amu ag Kayak naipa, nai laa
Kayak Nug ag dooglagnu Moses amegpa matie,
nug yom amu ag lite eb gepig. Nai amuam
inam. 32‘Da am Abrahamnu Kayak, Isaknu Kayak
amu Jakopnu Kayak ele,” awa aum. Kayak Nug
anam aum amunu ig dootem, danab ewam amu
ag gemu daateb. Ag mauhpig amge ag iita ii mepig
amunu Kayak Nug danab daateb dilag Kayak
daate. Nug anam daate amunu Nug ele heeb,
ag edun hipaidkulag,” awa aum. 33 Danab oh ag
gag mena daapig ele amu, ag Nug nai amu matie
doona, dab mak kudum aopig.

KAYAKNU DO ANUQAK

34 Aria Jesus Nug nai amupa do gumak danab-
Sadusiodelag qamute, do gumak danab-Parasia ag
amu doona, ag Jesus adaglagnu ib anidkulagnu qag
mepig. 35 Amu ag oolagpa laipu laa, nug do oh
doyak danab, nug Jesus od metom. 36 “Ipunitak

danab, do aten amu do oh edatak, nug okainab
daate?” awa aum.

37Nug anam a amu Jesus amegpa aum. “ ‘Nadi
amu Nug am nahip Kayak, amu na ootpa, na
oudinpa, nahip dab makpa amu nahip hak ohpa

ele nuhignu oot mauhad!” 38 Do amu am okainab,
nug anuqak daate. 39 Aria do laa ele amubia daate
am inam. ‘Na naka nahipnu oot mauhte, amubia
na danab laa dilag ele oot mauhad! 49 Do adit
amu a propet dilag nai amu do laa oh dilag tonatak
daatep,” awa aum.

KRISTUSNU OD MAK

41Jesus Nug anam a, do gumak danab-Parasia
ag gag mena daaegeg, Jesus od matom. 42 “Ag laa
Kayak tituanom, amuam Kristus, nuhignu amu
ag atem dooteb? Aun beka amu Kristus?” awa
aum. Nug anam a amu ag, “Dawit beka,” aon apig.
43 Anam aeg am Nug aum. “Anam dayeb amu
adinu Dawit nug Kayak Oudinu ehanitak awa, nug,
nug bekanu, ‘Nadi, awa aum? 44 Nug inam aum.
‘Nadi Jehowa Nug dahil Nadi amegpa inam aum.
Na da epel nadiapa daape ukeb, da nahip keked
na waatpa maadkul.” 45 Ag iikud anteg! Danab
nug, nug bekanu, ‘Nadi,” il ate amge Dawit nug
nuka, nug bekanu, ‘Nadi,” aum amunu ig atemun
Kristusnu, ‘Nug am Dawit bekaib,” akunig?” awa
aum. 46 Jesus anam od mate amu laipu laa ag
oolagpa nai amu nob mekunu elele iita doopig
amunu haen amupa dig mak ag Jesus baula od ii
medtapig.

23

JESUS KOBOL NAUNU AUM

1 Dimpa Jesus Nug danab ah ameg okai amu
nuhikud ipunitak awak danab ele amelagpa aum.
2 “Do gumak danab-Parasia amu do mehuqak
danab ele ag Mosesnu do ag ipuanadkulagnu ititak
aon daateb 3 amunu ag nai oh ag amelagpa
maditeb amu ag doon dim lamiteg! Amge kobol ag
heteb ele am ag aib dim lamidpig. Ag nai kudum
maditeb amge ag aka amu ii dim lamidteb. 4 Ag
keeke ug ele itan, danab ah mataeg maoteb amge
ag nakok laa ii ehanadteb, amubia ag nai kudum
maditeb amge ag nai amu ii dim lamidteb.

5 Ag keeke oh am danab amelagnuib heteb. Ag
Kayak nai inaknu kunup, danab laa oh nakokib
heteb amge ag am okai henan, udalagpa amu
epelagpa ele gakana, unuqitak lamen daugpa bala
elab elab ele heteb. ¢ Amu ele ag hobul haenpa
e lanaknu dayak aben anugak amupa daaglagnu
oolag daate. Amu ele nai doyak lag oopa danab
okai ag daaglagnu aben bapaidpig daate amu do
gumak danab-Parasia amu do mehuqak danab
ele ag amupa ele daaglagnu oolag daate. 7 Ag
gag mak abenpa danab laa oh ag humadkulagnu
amu ahilagnu, ‘Ipunitak danab,” akulagnu ele oolag
huanak mauhte,” awa aum.

8 Anam anana amu Nug nai tudita ipunitak
awak danab nuhikud amelagpa aum. “Amge ag
am danab laala ag ahilagnu, ‘Ipunitak danab,’
akulagnu oolag aib dayom. Laipu aakuib am ahi-
lag ipunitak danab, ag oh am awag amag aakuib
daateb. ° Am wan imupa ag laanu, ‘Mama,’” aib

apig. Ag Mamelag laipu aakuib amu Nug hab atan
daate. 19 Am laa ele, laa nug ahilagnu, ‘Iki danab,’
aib aum. Ahilag iki danab laipu amu Kristus.
11 Amunu ag oolagpa danab laa nug ahilag okai
daakunu oo dayeb amu nug am ahilag begbegib
dayad! 12 Am danab aun nug onig humate amu
Kayak Nug heeb, danab amu nug onig neku. Ge
danab aun nug onig ge nete amu Nug danab amu
onig am humaku.

13 0 gadon, do gumak danab-Parasia amu do
mehugak danab ele. Ag am danab odelag adit ele.
Ag dab meig! Ag Kayaknu do madodnu od danab
ah amelagpa maiteb. Ag aka amu ag amupa ii
noteb. Am danab ah ag amupa nokulagnu heteb
amu ag ipulag oo neteb. 14 [0 gadon, do gumak
danab-Parasia amu do mehuqgak danab ele. Ag
am danab odelag adit ele. Ag dab meig! Ag
ah gab bupualadna, ag laulag yab awona, ahilag
hipunin amu danab ah amelagpa lokumkulagnu ag
unugqitak elab heteb amunu epediak haenpa geha
ag ug okainab aoglag.]

15 0 gadon, do gumak danab-Parasia amu nai
mehuqgak danab ele. Ag am danab odelag adit
ele. Ag dab meig! Wan laapanu danab nug Juda
kobol aokunu amu ag udat okainab, hik ageqe heteb.
Heegeg, danab amu nug Juda kobol awa amu
nug ahilag kobol nau kudum ag heteb amu editak
haaha, ag padal maknu ibpa daateb amge nug am
padal maknu ibpanab daate.

16 O gadon, ag amelag gaduak ele amge ag
danab ah ele ib ipuanadkulagnu heteb. Ag dab
meig! Ag ateb, ‘Danab nug mana metak lag onigpa
nai nuhig gagatag qedte dayeb amu, nai amuam

hamu. Amgelaa nug mana metak lagnu gol onigpa
nai nuhig gagatag qedte dayeb amu, nug meu
genab hete, nug adi keeke hekunu aum amu nug
hekunab,” aon ateb. 17 Ag am dab mak iita, amelag
gaduak ele. Adi am keeke anuqak? Mana metak
lagnu gol amutai am anuqak o iitamana metaklag,
nug he Kayaknu lag oopanu gol Kayaknu daate,
amutai am anuqgak? Iitanab! Keeke adit amu oh
a laipu daatep. 18 Am ag laa ele inam ateb. ‘Laa
nug mana metaknu qadab, amu onigpa nai nuhig
gagatag qedte ele amu, nai amuam hamu. Amge
nug qadabpa mana metaknu dod, amu onigpa nai
gagatag gedte dayeb amu, nug keeke meu hete,
nug adi keeke hekunu aum amu nug hekunab,” aon
ateb. 19 Ag ameg gaduak danab! Adi am keeke
anugak? Mana metaknu dod amutai am anuqak
0 lita mana metaknu qadab, nug he mana metak
Kayaknu daate, amutai anuqak? Iitanab! Keeke
adit amu oh a laipu daatep 20 amunu aun nug
mana metaknu qadab onigpa nai nuhig gagatag
gqedte amu nug keeke gadab qadepa niiteb amu
oh elepa nai nuhig gagatag qedte. 21 Am laa nug
metid lag onigpa nai nuhig gagatag gedte amu nug
metid lag amu Kayak onigpa ele nai nuhig gagatag
gedte. 22 Am laa nug hab onigpa nai nuhig gagatag
gedte amu nug Kayaknu dayak aben, amu aun
Nug amupa daate ele amu, Nug onigpa ele nai
nuhig gagatag qedte.

23 0 gadon do gumak danab-Parasia amu do
mehuqgak danab ele. Ag am danab odelag adit ele.
Ag dab meig! Ag keh naunau amu oh opateg,
ameg eblaih tanig eleneeg, ameglaipu amu Kayak

medateb amge ag do laa okai amu uupig. Do ag
uupig ele am, danab kobol tutukupa epediaknu
kobol, laa dilagnu oo gai iita doyak kobol amu nai
ham bupuak matiak iita kobol ele. Ag do ii dim
lamidteb amu laa dim lamidteb ele, amu oh dim
lamidlob amuam ena. 24 Ag ipunitak danab nau,
ag amelag gaduak ele! Ag peipe, keeke nakok amu,
ag lewapanu lamadteb amge ag kamel, keeke okai
amu, ag lewa ele lana, topa goteb.

25 0 gadon, do gumak danab-Parasia amu do
mehuqgak danab ele. Ag am danab odelag adit
ele. Ag dab meig! Ag am hai gokod amu tapid
ele gadaib ihateb amge oopa ag keeke yab kobolpa
amu bedu dim lamitak kobolpa ele aopig amu
ag amu inateb. 26 Do gumak danab-Parasia ag
amelag gaduak! Tatam ag hai gokod amu tapid
ele oo ihapeg, opia awak dayeb amu gada ele amu
dubutid iita opia awak daaku.

27 0 gadon, do gumak danab-Parasia am do
mehuqak danab ele. Ag am danab odelag adit
ele. Ag dab meig! Ag am ag alalkad boomaknu
mod bia daateb. Laa ag mod amu amelagpa gau
hakablaaidteb amunu dimitim am antak nuhig ena
amge oopa amu danab mauhak bedulag ebehilag
ele. Ag amubia daateb. 28 Ag anamnab aaku
daateb amunu danab laa ag bedulag anidna ag,
‘Umuam danab tutuku,” aon ateb amge ag do gu-
mak danab-Parasia amu do mehuqgak danab ele
amu ag oolag oopa amu ag ham bupuak danab
amu do he nauhak danab daateb.

29 0 gadon, do gumak danab-Parasia amu do
mehuqgak danab ele. Ag am danab odelag adit ele.
Ag dab meig! Ag propet mauhpig dilag boomak

lag hena amu ag danab tutuku mauhpig dilag mod
amu bala medateb. 30 Metana ag ateb. ‘Ig alai adi
dilag haenpa daalom am ig ag ehanadta, propet
tiilag ii adalom,” aon ateb. 31 Nai amupa ag danab,
ag propet heeg mauhpig ele amu, ag budulkad
daateb amu ag danab ah ipuanadteb. 32 Amu ag
alalkad kobol hedapig amubia ag ele hena gog
meteg!

33 Ag danab nau! Kayak Nug ag hetodiakpa
maateb, ag padal mekulag. Ag atem hena amu ii
anidmana? 34 Amunu ag doyeg! Da propet amu
danab dab mak ena, ag Kayak nai tutuku dooteb
ele, amu ipunitak danab ele ana maadpi, ahilagpa
udiglag. Udipeg amu ag laa aqapeg mauhpeg,
laa ag ad emaitakpa atuladna, ag laa ahilkad
nai doyak lag oopa wippa ehed matadadkulag.
Ag matadadna lamadpeg, ab okai laalapa gokulag.
35 Ag alalkad adi ag dig mena Abel, nug am danab
tutuku, amu ag nug geeg mauhe udie, danab tu-
tuku laala ele agaeg mauheg udie, Berekaia beka
Sakarias, nug mana metak lag oopa aben gunnab
amu gadab ele gamagpa, apa nug geeg mauhom
batak. Amunu ag gemu daateb, ag ele ehed
hak amubia hepeg, amu oh dilag guitak amu ag
qadelagpa neku. 36 Da genab ag amelagpa atem.
Keeke imu oh am danab ah gemu daateb ele imu
dilagpa beku.

JESUS JERUSALEMNU GAYOM

37 O Jerusalem, Jerusalem, na propet aqge
mauhteb, udat danab Kayak nahippa maate uditeb
ele amu, na ag menpa aqae mauhteb. Da haen
kudum na begapad, matuk anig nakud haugpa



Mateus 23:38 Xcvi Mateus 24:6

gag maata tonadte, amubia qag maadkulnu hemi
amge ag uupig. 3% Amunu ag doyeg, ag apalag
am geha ud ba, ab daked bia daaku. 39 Amunu
da ag amelagpa inam atem. Ag gemu dig ma ukak
da baula il anidmana. Tatam ag, ‘Danab imu Nug
Nadi onigpa udite. Kayak Nug itidte,” aon anana
anidkulag,” awa aum.

24

JESUS GOG TAKNU EPONAK KEEKE, KEEKE
LAALANUELE AUM

1 Jesus Nug mana metak lag uua no, nuhikud
ipunitak awak danab ag Nug gumidna dopig. Ag
dona, Nug amegpa apig. “Ante! Mana metak lag
imuagenanaghen autnaaopig,” aon apig. ZAnam
aeg amu Jesus Nug odelagpa awa aum. “Ag keeke
amu oh anidteb amge da genab ag amelagpa atem,
men imu ag lopadpeg, nena gena, laa nug laa
gadepa iinab daama. Ohnab lopadadpeg, honap
nena qekulag,” awa aum.

3 Jesus Nug Olipnu qaukopa ta dayeye amu
ipunitak awak danab ag aka gumidna gopig. Ag
gona apig. “Na ig amenigpa ame amu kobol amu
haen ganeb beku? Amu ele eponak keeke adi
am tatam beeb amu ig na udikutnu amu gog tak
haen miag daate ele doognig,” aon apig. 4 Ag
anam aeg, Jesus odelagpa awa aum. “Danab laa
ag ham bupualadmanu ag dab meig! 5 Adinu?
Danab kudumnab ag da onilpa udin, ‘Da am Kris-
tus,” anana, kudum laa bupualadkulag. ¢ Ag bannu
doonna, bannu nai ulah ele dooglag. Keeke amu
genab bekulag amge doyeg, ag aib otaipig! Wan

haen malakiita. ”Danab bedulaglaa amu ag danab
bedulag laa ele nug qekulag. Wan laa ag wan laa
ele nug gekulag. Am enug haen okai nebepeg amu
mim ele nekulag. 8 Amge keeke amu oh am nid
dokunu ah ag guitak tatam dooteb amubia aakuib.

9 Anam amu haen amupa laala ag ag adualadna,
guitak ug ele matanna, ag agapeg mauhkulag. Am
danab ah oh ag ahilagnu oolagpa nau, ninig ele
dooglag. Adinu? Da onil amu ahilagpa daate.
10 Am haen amupa danab ah kudum ag Kayaknu
oolagpa genab doyak ele, ag amu uun, Nug di
metan, aka aka nug dimug mekulag. 11 Propet
ham bupuak kudum ele ag ahan, danab ah kudum
bupualadkulag. 12 Kobol nau kudum bekulag
amunu danab ah ag nug oo mauhak kobol amu
uuglag 13 amge laa nug gagatag dayebeb ukeb,
keeke oh ba maleb, haen amupa ele nug gagatag
daaku amu, nug padal ii mema. 14 Amu danab
ah oh dooglagnu ag Kayaknu do madodnu Nai
Ena wan atu ohpa mehuqpeg, danab ah doopeg,
dimpa keeke oh gog teku.

15 Aria propet Daniel nug keeke naunab laa, nug
ab he nauhte ele amu, nug amunu yom. Danab
aun nug nai imu eb gete amu nug meu nuhig
tutuku aokunu dab mad! Amu keeke oh gog teku
amunu ag keeke naunab amu aben gun elepa
mepeg dayebeb anidna amu ag 16 Juda wanpa
daateb ele amu, ag oolna qaukopa ukeg! 17 Am
danab nug ulah awak abenpa, lag atan daate amu,
agupa dayaya, nug oolkunuib dab maama, nug lag
oopa noa keeke ii aoma. Iita, oola ukad! 18 O laa
nug data dayaya amu nug oolkunuib dab maama,

edualamen nuhig aokunulakaii goma. 19 Am haen
amupa ah oolag ele, ah ag nid yud huh madateb
ele amu, ahilagnu amu gadonnab. 20 Ag oug
haenpa o metid dedpa oolmananu ag unuqiteg!
21 Adinu? Haen amupa ug okainab beku. Ug amubia
nug dig mak haenpa udiak gemu ele laa ii beum,
dimpa ele amubiaii daama. 22 Anam daate amunu
Kayak Nug haen amu tutuib daakunu, haen amu
ii okullo, danab ah oh padal melob amge Kayak
nug nuhikud tituanatom ele, Nug amu dilag dab
ma, haen tutu okulku. 23 Aria haen amupa laa nug
ag amelagpa, ‘Anteg! Laa Kayak Nug epediom ele,
Kristus, Nug ipa ina daate,’ o iita, ‘Anteg! Kris-
tus upa uma daate,” ab amu na ootpa genab aib
doome. 24 Geha danab laa ag ham bupuna, ‘Da
am Kristus,” o ‘Da am propet,” akulag. Ag anam
anana, ag eponak keeke, danab hekunu elele iita
diigdiig ele hekulag. Ag Kayak danab ah, nuhikud
epediatom ele amu, ag kaboliadkulagnu hekulag
amge elele iita. 25 Doyeg, keeke amu ii neumpa
da ag dab mekulagnu nai iilku ag amelagpa ain
malami.

26 Amunu laa ag, ag amelagpa, ‘Nug atu tadakpa
daate, aon amelagpa apeg am ag apa aib gopig.
O ag, ‘Nug lag imu oopa daate, aon amelagpa
apeg amu ag genab aib doopig. 27 Ag aaku dooteb,
amemdi nug aam bedepa dig ma amahala uka,
aam nodepa malate, amubia Danab Bekalag da,
da udikulnu haen amu da anamib udipi anidkulag.
28 Danab mauhak adepa niiteb amu ai, kaub bia,
ag daateb agupaib gag meteb amubia.

29 Aria haen amunu ug iita meebeb amu pa-

hanab aam ii amahalma, kalam ele ii amahalma,
hodopai laala ag habpanu nena qeegeg, laala
ag udalnana, ag ipulag tutuku ii dim lamidmana.
30 Haen amupa amu Danab Bekalag da, dahil
eponak keeke habpa beku. Beeb amu wanpanu
danab ah oh gaaglag. Gaapeg, Danab Bekalag
da, hab waapanu lombigpa gagatag okai amu
amahlak okai ele udipi anidkulag. 31 Udien, da
dahilad engel hepi, biugal gayeb, ag gona, danab
ah dahilad tituanadmi amu aben ohpanu qag
maadna, diin udiglag.

32Nai amunu amu ag ad pignu kobol dab mena,
dab mak aoglag. Ag ad pig nug udug bau bekunu
dig ma haulte amu ag haen amupa, ‘Aam haen
nug aaku dig mete,” aon ateb. 33 Ag ad pig nug bau
bekunu dig ma haulte anidna, ag, ‘Aam haen miag
daate,” dooteb amubia ag kobol diigdiig oh da ami
ele amu bebepeg anidna, ag dahilnu, ‘Nug edua
udikunu haen miag, odpa daate, dooglag. 34 Da
genab ag amelagpa atem, danab ah haen imunu
oh ii mauhadpeg, geha keeke imu oh beku. 35 Hab
wan ele amu iita mekulah amge dahil nai nug iita
iinab mema.

DANAB LAIPU LAA NUG HAEN DED ELE II
DOOTE

36 Anam amge laipu laa nug amunu haen ded
ele ii doote. Engel hab atannu ele ii dooteb. Da
ele ii dootem. Mama nuka keeke amu doote.
37 Noanu haenpa danab ag kobol adi adi hepig
amubia Danab Bekalag da edue udikulnu haenpa
amu, danab ag kobol anamib hekulag. 38 Hid
nadi ii beum haenpa amu ag e lanana, le lanana,

nug aona, ah nug metanna, amu heegeg uke, Noa
ubpa teum. 39 Ag amu henana, hid bekunu dab ii
metaegeg, hid ba, diia ukom amubia Danab Bekalag
da, da udikul haenpa, ag anamib daaglag. 40 Geha
danab adit omelahpa daaped, Kayak Nug laipu
awawa, laipu am uuiteb daaku. 41 Ah adit a bretnu
plaua nekunu hebeped, laa amu awawa, laa am
uuiteb daaku.

42 Amunu ag Danab Bekalagda, da eduen nekulnu
dab menan dayeg! Adinu? Haen adekupa ahilag
Nadi udiku amu ag ii dooteb. 43 Ag doyeg! Lag
mameg nug haen adekupa tugan yabhok danab
udikudoolo amunugib adada heeb, yabhok danab
nug laug lopada, lag oopa ii nolo. 44 Amunu ag
ele dab menan dayeg! Danab Bekalag da, da haen
laa aam ameg atenpa udikul amu ag ii doopeg, da
udikul,” awa aum.

45 Jesus Nug anam anana, Nug nai tudita aum.
“Aun nug am udat danab dab mak ena ele,
nug nuhig udat tutuku doote, nuhig danab okai
nug udat danab nuhikud amu gumatata, haenpa
e madakunu elele daate anta, nug amu hekunu
meum amu, da nuhignu maditem. 46 Udat danab
nug anam dayebeb, dimpa nuhig danab okai nug
edua udia, nid amu nug danab okai nuhig anuka
amegpa aumbia hete anidku amu nuhignu ena.
47 Da genab ag amelagpa atem. Danab okai nug
udat danab amu nuhig keeke ohnu ikilag meeb
daaku. 48 Amge udat danab amu nug danab ena
iita daya, oopa, ‘Danab okai dahil nug paha ii
udima,” dab meku dayeb amu 49 nug dig ma, udat
nid laa, udat ah laa ele ag makudatata, nug le

gagatag laeg, kaaka aqak danab ele e lanana le ele
labepeg 50 amu nuhig danab okai nug haen ded
ele, udat danab amu nug ii doyom, ii dab meum
ele, amupa edua udiku. 51 Udia amu danab okai
nug udat danab amu ehednab hetowa, awa meeb,
ham bupuak danab ag ele daaglag. Apa danab ag
gaanna, aelag ele kikidkulag.

25

AH MAKUN 10 DILAG NAI

1 Haen amupa Kayaknu do madod amu ah
makun eblaih tanig ele, ahilag hak bia daaku. Amu
ah makun amu ag ahilkad lam aon, danab laa
ah aokun heum ele amu, nug ameg meegeg, nug
ibpa udieye, ag ahan gona, ibpa uda tena anidna
omalpeg, ah nuhig laugpa gokulagnu daapig. 2 Ah
makun tanig ele amu ag dab mak iita, tanig ele laa
amu ag dab mak ele. 3 Ah makun dab makiitaamu
ahilaglam aopig amge amahlaknu le amu ii aopig.
4 Ah makun dab mak ele, ag amahlaknu le nipudpa
mewona adanna, ahilkad lam ele aon gopig. > Am
danab ah aokun heum ele nug paha ii udie, ag oh
amelag ne niipig.

6 Niiegeg, tugqan tugmag baag laa ewa aum.
‘Danab nug ah bau aokunu hete ele, nug aaku
udite. Ag gona, nug anteg’” awa aum. 7 Baag
laa anam doona, ah makun eblaih tanig ele amu
ag oh ahan, lam ahilag bapaidpig. 8 Bapaidna
amu ah makun dab mak iita ele ag ah makun dab
mak ele amelagpa apig. ‘Ag amahlaknu le ahilag
amu ig laa mekeg! Ig ihinig amahlaknu le iita
meum,” aon apig. 2 Ah makun dab mak iita ele ag

anam apig amge ah makun dab mak ele ag apig.
‘lita, ihinig amahlaknu le imu am ihinignu eleleib
bia. Ahilagnu ele elele iitatai amunu ag en laka
gona, aun nug amahlaknu le ele amu ag nuhigpa
ahilagnu aweg!” aon apig.

10 Ah makun dab mak ele ag anam aeg amu ah
makun dab mak iita ele ag en laka amahlaknu le
aoglagnu ukaegeg amu danab ah aokun heum ele

amu aaku udiom. Udie amu ah makun dab mak
ele ag nug ele nug awak hobulpa nona malaeg,

od manom. 11 Dimpa ah makun dab mak iita ele
amu ag ele udipig. Udin apig. ‘Nadi, Nadi, od
matulna meke!” aon apig. 12 Ag anam apig amge
nug aum. ‘Da genab ag amelagpa atem, da ag
ii doyadtem,” awa aum.” Jesus Nug anam aum.
13Jesus Nug anam anana amu Nug nai tudita aum.
“Anam daakuamunu ag dab menan dayeg! Adinu?
Da eduen udikulnu haen amu ag ded haen ele ii
dooteb,” awa aum.

NAIUDAT NID MEN DODO AONA, TUDIDKULAGNU

14 Aria Jesus Nug nai anam awowa, Nug nai
laa ele inam aum. “Kayaknu do madod amu
danab okai laa nug atu laapa gokunu ha, nuhikud
udat danab onilagpa e udieg, nug enub amu ag
epelagpa meum amubia. 15 Laa amu paip tausen
kina epegpa meum, laa tu tausen kina, laa wan
tausen kina meum. Ag udat hekulagnu elelepa
matowa, nug ukom. 16 Nug ugeke,laa nug men dodo
paip tausen kina awom ele amu nug pahanab awa
uka, udat ha, paip tausen kina baula ele awom.

17 Amubiaib laa tu tausen kina awom ele amu
nug ele anam ha, tu tausen kina baula ele awom.

18 Amge danab nug men dodo wan tausen kina
awom ele amu, nug awa uka, mod awa, nuhig
okainu men dodo lokume dayom.

19 Amu haen elabnab uke, dimpa udat danab
dilag okai nug edua udie, men dodo ag matom ele
amunu nai matin bapaidpig. 20 Aria danab nug
men dodo paip tausen kina awom ele amu nug
aum. ‘Nadi, ante, na da paip tausen kina medame
ele amu iikud ante! Da udat hein, paip tausen
kina baula ele iiku aomi,” awa aum. 21 Anam a
amu nuhig okai aum. ‘Na udat danab ena, na
ham bupuak laa ii heme. Na keeke nakok amu
dab metan autna aome amunu da hepi, na keeke
kudum dilag okai daanna gumadkut. Na dope, da
ele oonih gamag ahad! awa aum.

22 Aria danab nug tu tausen kina awom ele
nug ele doa aum. ‘Nadi, na men dodo tu tausen
kina medame amu da udat heinne, tu tausen kina
baula ele aomi,” awa aum. 23 Amu nuhig okai nug
aum. ‘Na udat danab ena. Na ham bupuak laa

il heme. Na keeke nakok amu dab metan autna
aome amunu da hepi, na keeke kudum dilag okai

daanna gumadkut. Na dope, da ele oonih gamag
ahad!” awa aum.

24 Am danab nug wan tausen kina awom ele
amu nug ele doa, nuhig okai amegpa aum. ‘Nadi,
da dootem na am danab gagatag, na ii epamepa
amu meu aokutnu dootem. Am na hadag ii
taodmepa amu ele meu aokutnu dootem. 25 Amunu
da bade, men dodo nahip medame amu awe uke,
wanpa mod awe memi. Ante, nahip keeke iiku,’
awa aum. 26 Nug anam a amu danab okai nuhig
aum. ‘Na udat danab nau, na bahin iita! Na da ii

epamipa, hadagii taodmipa ele meu aotem genabte
doome? 27 Anam genab daalo amu na men dodo
dahil benk danab matalom, ag hepeg, da tuditak
baula ele aolom amuam ena. 28 Amunu ag laipu
nug epegpanu amu aona, laa nug ten tausen kina
ele amu meteg! 29 Adinu? Danab nug keeke adate
ele amu, da baula ele medapi, kudum ele daaku
amge danab laa nug keeke nakok tatam awom

aakuib adeb amu da adidkul. 30 Aria udat danab
nau amu ag budipeg, dimitim gatatupa noad! Apa

danab ag gaanna, aelag ele kikidkulag,” awa aum.”
Jesus Nug ag amelagpa anam matiom.

DANAB BEKALAG NUG DANAB AH EPEDIADKU

31Jesus Nug anam anana Nug nai tudita aum.
“Dimpa Danab Bekalag da, da binal ele udipi, engel
oh ele udignig, haen amupa da dayak aben kobol
ele dahilpa daakul. 32Da anam daapi, danab ah oh
da noolpa qag mekulag. Qag mepeg, da epedaten,
ameg adit mekul, gumak danab nug sipsip otia
ameg pide maama amu meme otia ameg pide mete
amubia. 33 Da sipsip amu nadiapa maatete, meme
amu nanehpa maadkul.

34 Anam maatoya, da king daatem amunu da
danab ah nadiapa maadmi ele amu amelagpa akul.
‘Ag inam doig! Mame Nug ag ititak matom! Da
Mamel Nug do madod ahilagnu haen wan bau
beebe babaita matom. 35 Adinu? Anuka da enug
iwe, ag e medapig. Da le baal diie, ag le medapig.
Da ab laapanu danab bia daami, ag omaidna, ag
laulagpa meidpig. 36 Da lamen iita daami, ag
lamen medapig. Da ode ele daami, ag da atog

noidpig. Da mani guitakpa daami, ag udin anidpig,’
awe akul.

37 Da anam api amu danab ah tutuku ag da
odelpa aon akulag. ‘Nadi, na ganeb enug nite, ig e
metamut? Am na ganeb le baat diie, ig le metamut?
38 Haen adekupa na ab laa danab bia daame, ig na
omaidta, launigpa gomut? Am haen adekupa na
lamen iita daame, ig na lamen metamut? 39 Haen
adekupa na ode ele daame, ig na atog noidmut o
namani guitakpa daame, ig gotana anidmut? aon
akulag. 40 Ag anam apeg amu da ag odelagpa awe
akul. ‘Da genab ag amelagpa atem. Ag keeke adilaa
dalailad, onilagiita ele, amu dilagpa hepig amu ag
dahilpa hepig.” awe akul.

41 Aria laa nanehpa daateb ele amu amelagpa
akul. ‘Ag nob nau aoglagnu daateb amu ag uuidna
ukeg! Ag ab adu il qauhte ele, Nadi Nug Satan
amu nuhikud engel ele dilag heum amu, ag amupa
ukeg! 42 Adinu? Anuka da enug iwe am ag e ii
medapig. Dalebaal diie amu agleii medapig. 43Da
ab laa danab bia daami amu ag omaidna laulagpa
ii gopig. Da lamen iita daami amu ag da lamen
ii medapig. Da ode ele daami amu ag da ii atog
noidpig. Da mani guitakpa daami amu ele ag gona
ii anidpig,” awe akul. 44 Anam api amu ag akulag.
‘Nadi, na ganeb enug daame am ig na anidta ii
ehanidmut? O na ganeb le baat diiom, o na ab
laa danab bia daame, o na lamen iita daame, o na
ode daame o iita na mani guitakpa daame amu ig
na anidta ii ehanidmut?’ aon akulag. 45> Apeg amu
da ag odelagpa awe akul. ‘Da genab ag amelagpa

atem. Ag keeke adi da lailad, onilag iita ele, amu
dilagpa ii hepig amu ag dahilpa ele ii hepig,’ awe
akul. 46 Aria danab amu ag gona, guitak haen ohnu
abenpa daaglag amge tutuku danab ag bauklel
hanhannu aon daaglag,” awa aum.

26

IKI DANAB AG JESUS QEPEG MAUHKUNU NAI
QAGAPIG

1 Jesus nai amu oh matia malom dimpa Nug
nuhikud ipunitak awak danab amelagpa aum.
2«Ag dooteb, ded adit uueb, Pasowa hobul lanaknu
haen ana beku amu ag Danab Bekalag da keked
epelagpa meidna, ag ad emaitakpa atulidkulag,”
awa aum.

3 Haen amupa mana metak danab okai amu
Israel dilag gumak danab ele, ag oh mana metak
danab dilag iki onig Kaiapas nug laug enanagpa
gag mepig. 4 Qag mena ag ib atemupa Jesus
lokumakpa adan, qepeg mauhkunu hetodina, nai
qagapig. > Ag hetodiak hena amu ag apig. “Danab
ah agnug gemana, ag mutub ele gemananuamuig
Pasowa hobul haenpa Jesus ii adamta,” aon apig.

AH LAA JESUS IGIPA GODEN GOKADOM

6 Aria Jesus Nug Betani apa danab laa, nug
gada ode ele, nug onig Simon, nug laugpa dayom.
7 Anam dayeye, ah laa nug men id enanag, goden
mutudig enanag, nob okainab ele inak amu awa,
gumita udiom. Awa udia, Jesus Nug balalpa day-
eye, goden amu Jesus igipa gokadom.

8 Ipunitak awak danab ag amu anidna, ag oolag
nauhe apig. “Nug adinu goden amu hamu kakitom?

9 Goden amu, laa ag men dodo okaipa daden
melob. Ag anam helob amu nug men dodo amu
dadek danab matalo am ena,” aon apig. 10 Am
Jesus Nug nai ahilag doyom amunu amelagpa
aum. “Ag adinu ah imu oo ug medateb? Nug
kobol ena dahilpa heum. 11 Dadek danab amu,
ag ag oolagpa hanhan daaglag amge da am ag
ele haen oh ii daamta. 12 Nug da bedulpa goden
imu gokadom amu nug da mauhe, modpa niikulnu
bedul babaitom. 13 Da genab ag amelagpa atem.
Dimpa danab ag dahil Nai Ena wan adepa adepa
mehuqnana, ag ah imu keeke heum amu, nug ag

daulagpa dokunu, ag amunu ele matiglag,” awa
aum.

JUDAS NUG JESUS IKI DANAB EPELAGPA
MEKUNUAUM

14 Aria haen amupa ipunitak awak danab tuelp
ag oolagpanu laipu laa, nug onig Judas Iskariot,
nug mana metak danab okai gumata ukom. 15 Nug
uka aum. “Da Jesus ag epelagpa mepi amu ag adi
medaglag,” awa aum. Nug anam a amu ag men
dodo silwa 30 metaglagnu eb qepig. 16 Ag anam
heeg, haen amupa nug dig ma, haen ena adekupa
nug Jesus ada, ag epelagpa mekunu ib matiom.

JESUS NUG NUHIKUD IPUNITAK AWAK DANAB
ELE PASOWA LAPIG

17 Aria Pasowa metid hobulnu babaitaknu ded
ne, Jesusnu ipunitak awak danab ag dona, Jesus

od medapig. “Na Pasowa lakutnu amu ig amunu
adepa bapaidkunignu oot daate?” aon apig. 18 Ag
anam aeg am Nug aum. “Ag ab okaipanona, danab
laa gumidna gona, amegpa inam aig! ‘Ipunitak

danab ihinig Nug inam aum. “Dahil haen aaku
miag daate amunu da nid dahilad ele na lautpa
Pasowa e lakunignu ool daate.” > Ag anam aon
aig!” awa aum. 19Jesus Nug anam a amu nuhikud
ipunitak awak danab ag Nug ode dim lamidna,
Pasowanu e bapaidpig.

20 Aria tueb me, Jesus amu nuhikud ipunitak
awak danab tuelp ele ag balalpa daapig. 2! Ag
anam balalpa e lanana, Jesus Nug aum. “Da
genab ag amelagpa atem, ag oolagpa laipu laa nug
da keked epelagpa meidku.” awa aum. 22 Nug
anam a, ag oolagpa ugnab doon, ag anen anen
Jesus od medapig. “Nadi, na ame amu date?”
aon apig. 23 Aeg amu Nug ag odelagpa awa aum.
“Laipu laa nug da ele e latem amu nug da keked
epelagpa meidku. 24 Danab Bekalag da, Kayak
nai ate amubianab da mauhkul amge danab nug
Danab Bekalagda, keked epelagpa meidku ele amu
nuhignu gadonnab. Nug anig nug ii menulo am
ena,” awa aum. 25]Jesus anam a amu Judas nug
Jesus keked epelagpa mekunu heum ele amu, nug
aum. “Ipunitak danab, na ame amu date?” awa
aum. A amu Jesus aum. “Na ame,” awa aum.

26 Ag anam e lanana daanna, Jesus Nug bret
awa, mameg unugitowa, pane ne, pania nuhikud
ipunitak awak danab madata, Nug aum. “Ag aon
laig! Imu da bedul.”

27 Nug baula hai wain ele awa, unugqitowa
madata Nug aum. “Ag oh aon laig! 28 Imu da
tiil, amupa da tituanak bau hetem. Da danab
ah kudum dilag hipunin uhugen madakulnu
gokadtem. 29 Amge da ag amelagpa atem, da grep

lepu, wain, geha iiku latem imubia baula paha ii
lapa. Iita, dimpa Mamanu do madod oopa da ag
ele wain bau lakunig,” awa aum.

30 Nug anam a amu ag ahi laa etona, ag ahan,
dimitim wana, ag Olipnu qaukopa gopig.

PETRUS JESUSNU, “DA NUG II DOOTEM,”
AKUNU NAI

31 Ag gona, Olipnu qaukopa tena, Jesus Nug ag
amelagpa aum. “Kayak naipa yak laa niite am
inam. ‘Da gumak danab gepi mauheb, sipsip
ag oolna matatun gokulag’ amunu yak amubia
amu gemu tuqan imu ag oh uuidna, oolna gokulag.
32 Amge da eduen hibaitena, da tatam anugen
Galelia gopi, ag da dim lamidna gokulag,” awa
aum. 33Amge Petrus nug odepa awa, amegpa aum.
“Imu oh ag nahipnu ehed doon, uuidna oolna
gokulagtai amge da am anam ii hepa,” awa aum.
34 Petrus nug anam a amu Jesus amegpa aum.
“Da genab na amenpa atem. Na tugan imupa na
dahilnu, ‘Da Nugiidootem,” aon, haen ewam batak
akut. Na haen ewam anam ape, dimpa matuk
dawai nug gaaku,” awa aum. 35 Am Petrus nug
aum. “Iita! Da na ele mauhkunih dayeb amu da
amunu ug ii dootem amge da nahipnu, ‘Da nug ii
dootem,” ii apa!” Nug anam a amu ipunitak awak
danab oh anam apig.

JESUS GETSEMANI DATA UNUQIToM

36 Ag anam aeg amu Jesus Nug ag ele oh aben
laa onig Getsemani apa gopig. Gona amu Nug
ipunitak awak danab amelagpa aum. “Ag inam
daapeg, da upa uken unuqidkul,” awa aum. 37 Nug
anam anana amu Nug Petrus am Sebedi bekod

adit ele aakuib diiate, Nug ele gopig. Gona amu
Nug oopa ugnab doyom. 38 Nug anam doya,
Nug ag amelagpa aum. “Da oolpa kahipan tode
mauhak bianab dootem amunu ag inam daapesg,
da ele dab metat daatu!” awa aum. 39 Nug anam
anana, Nug nakok baula wana uka, apa Nug dup
noa, gateg qaun wa, idu wanpa ma, unuqita aum.
“O Mama, ug oh da maokul ele, amuam lepu mua
ehed hai gokodpa daate bia amu, na ib laa anidna
ape am da le hai gokod amupanu da ii lapa amge
Na da ool daate imu aib dim lamidme. Na oot
daate amuib dim lamite!” awa aum.

40 Nug anam unugqitowa edua uka, nuhikud
ipunitak awak danab ewam amu niiegeg anata,
Nug Petrus amegpa aum. “Ag da ele aam ameg
laipuib dab metat daagnignu elele iitate? 41 Satan
ag eedateb, ehed gomananu ag dab menana
daanna, unuqiteg! Ag oudilag amuam elele amge
ag bedulag am elele iita,” awa aum.

42 Jesus Nug anam anana, Nug edua uka, baula
unugita aum. “O Mama, da le hai gokod imunu
ii lakulnu amu na ib laa anidkutnu elele iita dayeb
am na nahip dab mak aakuib dim lamite!” awa
aum. 43 Nug anam unugitowa, Nug edua uka
amu ipunitak awak danab ag amelag ehed neum
amunu agniiegeg anatom. 44 Anam anataamuNug
edua uka, unuqitak adit tatam heum amuib baula
unuqitom.

45 Unugqitak oh malak dimpa Jesus Nug edua
uka, ipunitak awak danab amelagpa aum. “Ag
iite ahapig? Ag geha iiku ele niin autna aotebte?
Anteg! Laa nug Danab Bekalag da, hipunin danab
epelagpa meidkunu haen aaku doum. 46 Ahapeg

gotu! Ag aakud anteg, danab nug da keked
epelagpa meidku ele amu nug aaku udite,” awa
aum.

JUDAS NUG JESUS KEKED EPELAGPA MEUM

47 Jesus anam nai matieye amu ipunitak awak
danab tuelp amu oolagpanu laa onig Judas amu
danab kudum ele, danab amu ag gep elab amu
dadib maha ele adapig amu ag mana metak danab
okai amu Juda iki danab ele apig bia Judas ele
udipig. 48 Aria tatam Judas nug ag Jesus adaglagnu
eponak keeke laa hekunu amelagpa inam aum.
“Da geha laa ootuqidkul amu, danab amu aakuib.
Ag Nug adeg!” awa aum. 49 Aria ag udina, Ju-
das nug pahanab Jesus gumita uka, “Tugan ena
Ipunitak Danab,” awowa, nug ootuqitom. 50 Nug
anam ootuqite amu Jesus Nug amegpa aum. “O
lai, na keeke hekutnu oot daye udime amu na he!”
awa aum. Jesus anam a, danab oh ag dona, Jesus
adapig. 1 Ag anam heegeg, laa Jesus ele daapig
amu, ag oolagpanu laipu laa nug gep elab aokunu
epeg bahia, eeda awa, mana metak danab dilag
iki, nuhig begbeg laa daug hoiyom. 52 Hoiye amu
Jesus aum. “Na nahip qep elab edun abenpa me.
Adinu? Aun nug gqeppa ban hete amu nug qeppa
mauhku. 53 Na iite dootem? Da Mama amegpa
ehanidkunu api amu pahanab nuhikud engel daup
kudumnab, ban danab ameg tuelp edatak, medaku.
>4 Amge da anam hepi amu Kayak nai atem genab
beku? Kayak nai nug imu bekunu ate amu nug
anamib beku,” awa aum.

55 Aria haen amupa Jesus Nug danab ameg nadi
amu amelagpa aum. “Da yabhok danabte daatem

amunu ag qep elab amu dadib ele aon, adailkulagnu
udipig? Haen da ded oh metid laka danab ah
ipunitak madatami amu ag da ii adailpig. 56 Amge
keeke imu oh amu propet nai yaapig amu meu
medate,” awa aum. Anam a amu ipunitak awak
danab oh ag oolna malapig.

AG JESUS HETODIAK ABENPA HETODIPIG

57 Aria danab ag Jesus adapig ele amu ag Nug
aon, mana metak danab dilag iki Kaiapas, nugtopa
gopig. Apa amu do mehuqak danab amu abnu iki
danab ele gag mena daapig. 38 Amu Petrus nug
dim lamatom amge nug nakok pide dim lamatom.
Dim lamatata, nug mana metak dilag iki danab
nug laugnu ad oopa no, lag mamegnu begbeg
ele daapig. Nug kobol adi hebepeg amu dookunu
dayom.

59 Aria mana metak danab okai amu Juda dilag
hetodiak okai, onig Sanhidren, amunu danab ele
ag Jesus adi ehed heum o ii heum, ag amu dab ii
mepig. Iita, ag hamu hetodin, gepeg mauhkunuib
hepig. 60 Heegeg am laa kudum ag ahan ham
bupunna, Jesus ehed heumnu apig amge ag Jesus
keeke ehed heumnu, gepeg mauhkunu ele laa ii
anidpig. Ag anam heegeg dimpa danab adit laa
61beya apid. “Danab imu nug, ‘Da Kayaknu mana
metak lag lopadoya, ded ewampaib edue buukul,’
aum,” aoi apid. 62 A anam aeh amu mana metak
dilag iki danab nug hibaita, Jesus od metom. “Nai
amunu amu na nob iite memana? Nai anak
amuam genab o genab iita?” awa aum. 63 Nug

anam aum amge Jesus Nug nai nakoknab laa ii
matiom. Aria baula mana metak dilag iki danab

amu nug amegpa aum. “Da Kayak bauklel onigpa
da na amenpa atem. Na nai genab tutuku a! Na
genab Kristus, Kayak bekate o iita?” awa aum.
64 Nug anam a amu Jesus Nug odepa awa aum.
“Na ame. Amge da ag amelagpa atem. Dimpa
Danab Bekalag da, Kayak gagatag oh ele amu, Nug
epeg nadiappa daappi anidna amu hab waapanu
lombigpa ele udipi anidkulag,” awa aum. %5 Jesus
anam a amu mana metak danab dilag iki nug
lamen nuhig ada patida aum. “Nug Kayak dabita,
awa awa qedate! Ig danab laala danab imu ehed
heumnu matiglagnu ii matimta. Iiku elele. Nug
Kayak dabita, awa awa qetom aaku doopig. 66 Ag
adi ateb?” awa aum. A amu ag apig. “Nug
mauhkun daate,” aon apig. 67 Anam anana, ag Je-
sus idupa hununna amu makudpig. Laa ag epelag
oohap tena, matadnana 68 apig. “Na am Kristusde!
Kayak na ehaniteb amu na ape dootu! Aun na
oitom?” aon apig.

PETRUS JESUSNU, “DA NUG II DOOTEM,” AUM

69 Ag anam heegeg, Petrus nug hetodiak lagnu
hadappa dayom. Dayeye, mana metak dilag iki,
nuhig begbeg nid ahin laa nug doa aum. “Na
ele Galelia ted Jesus, Nug ele oipid,” awa aum.
70 Amge Petrus nug ag oh noolagpa ham bupua,
“Na nai atem amu da diig ii dootem,” awa aum.
71 Nug anana amu aha wana, lagnu ad odpa uka
dayeye amu begbeg nid ahin laa na, nug danab
apa daapig ele amu amelagpa aum. “Nug anuka
Jesus, Nasaret ted ele oipid.” awa aum. 72 Nug
anam a Petrus nug nai nuhig gagatag qeta aum.

“Da danab amu ii dootem!” awa aum. 73 Nakok
laa ele amu danab apa hipaidna daapig ele amu

Petrus gumidna dona apig. “Na am genab danab
umunu layag laa aaku. Adinu? Nahip nai matiak
amu he, na miag atime,” aon apig. 74 Ag anam
aeg, Petrus nug nai gagatagnab inam aum. “Da nai
genab ii api amu Kayak Nug da nob nau medad!
Da genab iiku atem, da danab umu ii dootem!” Nug
anam a amu matuk paha gayom. 75 Matuk gaye
amu Jesusnu nai, “Tugan imupa na dahilnu, ‘Da
Nug ii dootem,” aon, ewam batak akut. Na haen
ewam anam ape, dimpa matuk dawai nug gaaku,”
nai amu Petrus daugpa doum. Nai amu Petrus
daugpa do, nug dimitim uka, huanaknab gayom.

27

JUDAS NUG NUKA NUG HE MAUHOM

1'Wakade butuanab mana metaknu iki danab oh
amu Juda iki danab ele ag Jesus gepeg mauhkunu
nai madipig. 2 Mationa amu ag Jesus epeg mudipa
gakona, ahan omalna gona, Rom dilag gabman
okai Pilatus epegpa mepig.

3 Aria Judas, nug Jesus keked epelagpa meum
ele amu, nug Jesus gedidna hetodiakpa mepig doya,
nug oo ug daye, men dodo silwa 30 amu edua awa
uka, mana metak iki danab amu danab ah dilag
iki danab ele madata 4 nug aum. “Da hipunin
hemi. Da danab nug ehed laa ii heum amu
da hamu keked epelagpa mauhkunu memi,” awa
aum. Anam awa a doona ag apig. “Amu ihinig
keeke iita. Am nahip keeke,” aon apig. > Ag anam
aeg amu Judas nug men dodo amu mana metak

lag oopa mawe uke, nug nug uka, mudipa aiha
mauhom.

6 Mana metak iki danab ag men dodo amu
aon apig. “Imu amu danab mauhkunu daden
maknu men dodo. Do daate amunu ig tamani-
aknu kunuppa ii memata,” aon apig. 7 Amunu ag
nai matin, oolag laipu mena, ag men dodo amu
aona, wan laa, danab nug wa hete ele, nuhig
wan amu daden mepig. Ag wan amupa danab
atu laihnu boomadkulagnu tituanpig. ® Amunu ag
wan amu onig inam atadpig. “Danab Mauhkunu
Daden Awak Wan,” aon apig. Onig amu gemu
ele daate. 9 Amunu anuka Kayak Nug nai laa
propet Jeremaia odepa aum amu genab beum.
Nug aum. “Israel ag men dodo silwa 30pa nug
daden mekulagnu nai qagapig amu ag men dodo
silwa 30 amu aon, 10danab wa hete ele nuhig wan
daden mepig. Nadi Nug da amelpa aumbia.”

PILATUS JESUS HETODITOM

11 Aria Jesus Pilatus noobpa hibaita dayeye, Pi-
latus Jesus od metom. “Na Juda dilag kingte?” awa
aum. A amu Jesus, “Na aaku atem,” awa aum.
12Nug anam a amu mana metak danab okai amu
Juda iki danab ele ag nuhignu nai hamu yaan
heeg, Nug nainoblaaii meum. 13Nug anam heehe
amu Pilatus nug Jesus amegpa aum. “Ag na ehed
kudum hemenu ateb amu, na amu iite dootem?”
awa aum. 14 A amu Jesus Nug Pilatus odepa ii
awom. Anam he amu Pilatus nug oo ii maite, nug
dab mak kudum awom.

PILATUS JESUS AD EMAITAKPA ATULKULAGNU
AUM

15 Aria mad ohpa Pasowa hobulnu dedpa gab-
man nug danab ah ag hipunin danab aten uhuqa
madakunu apig amu nug mani guitakpanu od mat-
ule dotom. 16 Am haen amupa danab laa nug Rom
gabman dilag do haen kudum tipalom ele amu,
ag nug aon mani guitakpa meeg dayom. Danab
amu nug onig Barabas. 17 Am danab ah ag qag
meeg amu Pilatus nug ag od matom. “Ag mani
guitak danab aun uhuge madakulnu oolag daate,
Barabas o Jesus? Ag nuhignu Kristus aon ateb,”
awa aum. 18 Pilatus nug Jesus, nuhig hak ena,
hak amupa Nug Juda okai edatom amunu ag oolag
nauhe, Jesus hetodiakpa mepig doyom amunu Nug
anam od matom.

19 Pilatus nug anam od mata, nug epediaknu
dayak abenpa dayeye, nug wau nai inam me
udiom. “Danab tutuku amunu, nuhigpa na keeke
laa aib heme. Tugan imupa da Nug tulpa ante, ug
guitak ele huanak doomi,” awa aum.

20 Aria nug nai amu doya dayeye, mana metak
dilag iki amu Juda iki danab ele ag Pilatus nug
Barabas uhuga madata, Jesus geeb mauhkunu
danab ah oolag yaan heeg 21 gabman okai Pilatus
nug baula, “Danab adit imu oolahpanu da aun
uhuge ag madakul?” od mate amu ag, “Barabas,”
aon apig. 22 Ag anam aeg amu Pilatus nug aum.
“Amge da Jesus, nuhignu ag Kristus ateb ele amu,
nuhignu da atem hekul?” awa aum. Nug anam a
amu ag oh apig. “Ad emaitakpa atule!” aon apig.
23 Ag anam apig amge Pilatus nug aum. “Adinu?
Nug adi ehed heum?” awa aum. Nug anam aum
amge ag huanak ena apig. “Ad emaitakpa atule!”

apig. 24 Aeg amu Pilatus nug doyom, nug hekunu
elele iita. Nug qak ele bekunu heum amunu nug le
awa, danab ah oh amelagpa epeg ihaha nug aum.
“Danab imu mauhku amu dahil hipunin iita. Ag
ahilag hipuninib daaku.” awa aum. 23Nuganam a
amu ag apig. “Am ena, ug amu ig maognig, ihinkad
nid naunau ele ena maoglag,” aon apig.

DAUP AG JESUS AON AON QEDAPIG

26 Anam aeg amu Pilatus nug Barabas uhuqa
madata amu nug a, ag Jesus wippa ehed matadeg,
ag ad emaitakpa atulkulagnu ag epelagpa meum.

27 Aria gabman okainu ban danab ag Jesus aon,
gabman dilag okai laug oopa nopig. Noeg amu
ban danab ameg amu laa oh ele udin qag mena,
Jesus talilidna daapig. 28 Anam daanna, ag lamen
ena nuhig udidna amu gabman dilag lamen kokod
laa aduiteg noum. 29 Lamen aduiteg no amu king
igipan bala bia mudi qaun elepa hewona, igipa
adaeg noum. Adaeg no amu ag gumu laa, qaitobtob
gumu bia, Nug epeg nadiappa mepig. Mewona
ag gatelag qaun ona, aon aon getan, humidna
apig. “Na am Juda dilag king, na binan ele,” aon
apig. 30 Ag anam anana, idupa hununa, gumu
Nug medapig amu, ag amu aon, iki opig. 31 Ag
aon aon (etan malan amu lamen kokod amu
udidpig. Uditona, lamen nuhig edun aduiteg no, ag
ad emaitakpa atulkulagnu aon gopig.

JESUS AD EMAITAKPA ATULPIG

32 Ag aon gonana, wan laa onig Sairini amu
ted Simon anidpig. Anidna amu ag nug dutuna
heeg, Jesusnu ad emaitak mawom. 33 Nug anam

mawewe gona, aben laa onig Golgata apa tepig.
Golgata diig amu Ikilag Ebehi. 34 Apa tena amu
ag Jesus wain marasin laa ele koboliak, Nug amu
lakunu metaeg, Nug nakok lemadupa ya anta amu
Nug baula ii laum. 35 Aria ag Nug ad emaitakpa
atulona, ag nuhig lamen aoglagnu amu ag otina,
ameg wadele mewona, aun nug ameg aten aoku
amu ag keeke laa onig dais amupa qid hena
aopig. 36 Amu dimpa ag Jesus gumana apa daapig.
37 Amu Rom danab ag danab ad emaitakpa atulpig
ele amu ag adi nai ag bedulagpa yaapig ele, danab
ag amu anidkulagnu amu ag ad mahapa yaana, ad
emaitakpa atulpig. Aria Jesus igipa ad emaitakpa
amu nai imu yaan atulpig. “Imu Jesus, Nug Juda
Dilag King!” 38 Ag danab adit laa, a am yabhok
danab amu, ag a amu Jesus ele oh atuladpig. Ag
danab laa ag Jesus epeg nadiappa atulona, laa
amu epeg nanehpa atulpig. 3° Aria danab ah ag
nug noobpa dona wanana, ag ikilag matudna, aon
aon getan inam apig. 49 “Na am mana metak lag
lopadna edun ded ewampaib hekutnu ame amunu
na anam hekutnu elele amu na naka bedun uhuge!
Na Kayak beka daatem dayeb doona amu na ad
emaitakpanu nepe anidtu!” aon apig.

41 Amubia mana metak danab okai, do mehuqak
danab am Juda iki danab oh ele ag Nug aon aon
getan apig. 42 “Nug danab laa ehanatom amge
nug nuka ehanidkunu elele iita. Nug am Israel
dilag kingde! Nug ad emaitak uua, honap neeb
am ig nuhignu oonigpa genab doognig. 43 Nug
Kayaknu oopa genab doote amunu am Kayak Nug
nuhignu oo heeb amu geha iiku Nug ehanidku.

Adinu? Nug aum, ‘Da Kayak beka’” aon apig.
44 Am yabhok danab adit ele ad emaitakpa Jesus
guguitak atulatpig, a ele awa awa getak naianamib
madipid.

JESUS MAUHOM

45 Aria aam ameg tuelppa gatatu wan oh tona
male uke, tueb aam ameg ewampa batom. 46 Aria
aam ameg ewampa anam amu Jesus Nug bag
okaipa ewa aum. “Eloi, Eloi, lama sabaktani?”
Amu diig am inam. “O Mama, o Mama. Adinu na
da uidme?” 47 Jesus Nug anam e, danab apa Nug
guguitak daapig ele amu, ag anam doona, ag apig.
“Nug Elias onigpa ete,” aon apig. 48 Ag anam aegeg,
laipu laa ag oolagpanu pahanab aha, qaibad uka,
yupanu keeke laa, nug le huanak eedte ele onig
span, amu awa, wainpa mewowa, awa, gumu laa,
gaitobtob gumu bia, amupa ita, medakunu heum
49 amge laa ag apig. “Uupe, Elias nug ehanidkutai
o iitatai amu anidkunig,” aon apig. 59 Ag anam aeg,
Jesus baula bag okaipa ewowa, Nug mauhom.

>1 Nug mauhom haen amupa mana metak lag
oopa lamen nadi aitheg dayom amu gamagpanab
atannu katida uka, honap noum. Anam heehe amu
wan udale, men ele aodpig. 52 Mauhak aben od
ele matule, Kayaknu danab tutuku laala anuka
mauhadpig amu edun hipaidpig. 53 Ag modpanu
hipaidpig amunu dimpa Jesus edua hibaite amu
ag ahan gona, Jerusalem noeg, danab kudum ag
anadpig. 34 Amu daup 100 dilag iki nug amu daup
laa ag nug ele daanna, Jesus guman daapig amu
ag mim ne, wan udalele, keeke laala oh ele beeg
anidna, badan apig. “Genab danab imu Nug am

Kayak Beka!” aon apig. > Aria ah kudum laa ag
Jesus ehanidkulagnu Galelianu dim lamidna gopig
ele amu, ag pide, keeke adi beeb amu anidkulagnu
daapig. 56 Ag oolagpalaa amu Maria, Magdala ted,
laa amu Maria, Jakobus Josep ele anilah, laa amu
Sebedi bekod amu anilah.

JESUS GADA MEN ODE MODPA MEPIG

57 Aria tueb me, Arimatia ted onig Josep, nug
am danab enub ele amu, nug udiom. Nug ele
am Jesusnu ipunitak awak danab. 58 Nug Pilatus
gumita uka, Jesus gada aokunu od metom. Od mete,
Pilatus nug daup amelagpa a, ag Jesus gada Josep
medapig. 59 Ag Josep metaeg, nug Jesus gada awa,
linen lamen baupa itom. 60 Nug itowa, nuhig men
mod bau babaitom amupa meum. Mewowa, men
okailaa budibdib mete uka, men modnu ode tonom.
Nug anam hewowa amu nug ukom. 61 Aria nug
anam heehe amu Maria, Magdala ted amu Maria
laa ele a mod guguitak apa daapid.

DAUP AG MOD ODE GUMAPIG

62 Amu Juda dilag Metidnu bapaidpig ele, ded
amu uue, mana metak iki am nai mehuqgak danab
ele ag gona Pilatus laugpa qag mepig. 63 Qag
mena ag apig. “Nadi, ig ham bupuak danab
amu, nuhig nai laa daunigpa doum. Nug bau
dayaya Nug, ‘Ded ewampa da edue hipaidkul’
aum 64 amunu nuhig ipunitak awak danab ag
gona, gada awona, ag danab amelagpa, ‘Nug edua
hibaitom,” amananu, na ape, ag mod amu hag
mena, eponak keeke laa hepeg dayeb ukeb, ded
ewam batad! Nuhikud ipunitak awak danab ag,
‘Nug edua hibaitom,” apeg amu nai ham bupuak

dimpanu amu nai ham bupuak tatamnu amu
edidku,” aon apig. 65 Ag anam aeg am Pilatus nug
aum. “Ag gumak danab diina, ag mod amu ameg
manakib daakunu adi hekulagnu elele dooteb amu
ag gona anamib aaku heig!” awa aum. 66 Nug
anam a, ag gona, hag maknu eponak keeke laa
menpa mewona, ban danab laa maateg, mod amu
guman daapig.

28

JESUS NUG EDUA HIBAITOM

1 Juda dilag Metid ded Sarere amu uka male,
Metidpa butua aam bekunu heehe, Maria, Magdala
ted amu Maria laa ele a mod anidkulahnu gopid.

2 Ukeheh am mim okai neum. Adinu? Kayaknu
engel laa hab atannu na, mod ameg kola, men amu
qadepa hedep na dayom. 3 Nug idu am amemdi
bia amahlom. Nuhig lamen amu hakabnab ais bia.
4Ban danab ag nuhignu badaeg, bedulag hahadede,
danab mauhak bia niipig.

> Am engel nug ah adit amelahpa aum. “A
aib badapid! Da dootem, a Jesus, ad emaitakpa
atulpig ele amu, Nug maditep. 6 Nug ipa ii daate,
nug anuka aum bia edua hibaitom! A doya, Nug
niiom aben iikud anted! 7 Antoya am pahanab
goya, nuhikud ipunitak awak danab amelagpa,
‘Nug modpanu edua hibaitom!” aoya aid! Doyed!
Nug anuqa Galelia ukeb, ag Nug apa anidkulag! Da
geha iiku a amelahpa atem!” awa aum.

8Engel anam a amu ah adit a otaiya badaya, oolah
gamag ele ahehe, mod uuya, nuhikud ipunitak
awak danab amelagpa akulahnu qaigad gopid. ° A

anam ukaeheh am Jesus ib manpa a gumata do, a
ele nug uda tena amu Nug, “Butua ena,” awa aum.
Jesus anam a amu a Nug gukuidya waya, baeg adai
daaiya, binag mepid. 10 A anam heeheh amu Jesus
Nug a amelahpa aum. “A aib badapid! Goya, da
awalad amalad amelagpa aped doona, ag gona,
Galelia apa da anideg!” awa aum.

DAUP AG KEEKE ANIDPIGNU AEG, IKI DANAB
DOOPIG

11 Aria ah adit ukaeheh, ban danab laala
ag Jerusalem nona, ag keeke adi adi beum
amu oh mana metak iki danab amelagpa apig.
12 Amelagpa aeg amu mana metak iki danab amu
Juda iki danab ele ag qag mena, nai matin amu
ban danab men dodo okai matana apig. 13 “Ag, ‘Ig
niiutut, nuhikud ipunitak awak danab tugan udin,
Nug gada yab aopig,’ aon aig! 14 Aria gabman
okai Pilatus nug nai amu doya heeb amu ig
nug amegpa imunu akunig amunu ag ug laa ii
anidmana,” aon apig. 15> Anam aeg amu ban
danab ag men dodo aona, ag mana metak iki
danab ag adi hekulagnu apig amu anamib hepig.
Anam heeg amu nai amu Juda danab kudum doon
malaeg udie, gemu ele maditeb.

JESUS NUG IPUNITAK AWAK DANAB UDAT
MAToM

16 Aria ipunitak awak danab elewen ag Galelia
apa qauko laapa, Jesus gokulagnu aum, amupa
gopig. 17 Gona, apa ag Nug anidna, binag mepig
amge laala ag oolagpa dab mak adit ele dayom.
18 Anam heegeg, Jesus Nug ag gumata doa, ame-
lagpa aum. “Kayak Nug da keeke oh ikilag

daakulnu meidom 19 amunu ag gona, wan atu
ohpanu danab ah hepeg, dahilad ipunitak awak
danab ah daapeg, ag Mama onigpa, Nug Beka
onigpa amu Kayak Oudi onigpa layateg! 20 Ag
keeke oh da ag hekulagnu amelagpa ami amu, ag
amu oh ele ipuanateg! Ag doyeg! Da haenoh agele
daaput ukeb, gog tak haenpa bataku,” awa aum.

